
KA BAKA LA ENG

RE SE KEREKE YA LEINA?

 Ke monyetla go ba morago mo phuluphithing gape, ka
morago ga e ka ba, ke a thanka, e nyakile go ba dikgwedi

tše tharo tša go se be gona. Dihlorana di bile le nako ye thata, le
nna ke bile le yona. Oo, go ikhutšitše, go le bjalo, bjale, gomme
le ikwela kudu go swana le go tsena ka tirelong gape. Gomme
go letela gape go thoma beke ye e tlago, Laboraro le le tlago le
bošego, la tso—tso tsošeletšo thwimo ka tabarenekeleng. Gomme
ge Modimo a rata, ke na le mohuta wa…Morena o ntshepišitše
mohuta wo moswa gomme wa go fapana wa bodiredi. Gomme ge
Yena a kgahlegile go dira bjalo, ke holofela go thoma yeo—yeo ye
mpsha mohuta wa tirelo beke e tlago ye, mo ka tabarenekeleng,
lefelo la mathomo.
2 Gomme ka gona, ga ke na le dikopano tše di beakantšwego,
eupša feela Australia le New Zealand, Jeneware ye e tlago.
Gomme ka gona Ngwanešu Osborn o biletša kopano ya
mohlakanelwa yeo ka mokgwa wo mongwe ke mo tshepišitšego
mo nako ye nngwe ya go feta, ka Tulsa, eupša moragonyana
gannyane, eupša ga re na le nnete ka yeo bjale.
3 E be e le mo go botse ka nnete, Ngwanešu Jeffreys, go hwetša
go šišinya seatla sa gago morago mo, gomme gape le go kwa
mošemane wa gago a opela pina yela, gomme wena o raloka. Ke
mohuta wa go rata seo, tate le morwa. A ga le rate seo? “Godiša
ngwana ka tsela ye a swanetšego go eya.” Yeo ke therešo, Mna.
Guenther, le—le a tseba gore yeo ke therešo, bobedi bja lena.
“Godiša ngwana ka tsela ye a swanetšego go eya, gomme ge e
gola a ka se tlogele.” Gomme yeo ke therešo. Fao go ka no ba
dinako tše dingwe mo a kago go tloga go yona, eupša e ka se
tloge go yena. Le a bona? E tla—e tla dula le yena ka mehla. Moo
ke go thwasišwa ga bosweng le eng kapa eng a godišitšwego go
se dira, ka—ka nnete e tla dula le yena. Bjale, a se ke…
4 Ke kopane le Ngwanešu Jeffreys ntle kua, gomme ka re,
“Ngwanešu Jeffreys…” Ke gopotše, o a tseba, ka mehla ke
thaba go bona yo mongwe le yo mongwe wa baena ba ba
etetšego ka gare, eupša bošego bjo bo bjalo bjo ngwanešu wa
go eta a tlago! Bjo ke bošego feela bja setšhaba se se tlago
tabarenekeleng, feela pele ga tsošeletšo ye. Bjo ke bošego…
Re nyaka go tšea bošego bjo, le gosasa mosong, le gosasa
bošego, feela ka se re se dumelago mo tabarenekeleng, go—go
se bušeletša godimo gape. Re na le tumelo tša go se kwešišege
kudu, ya go se tlwaelege kudu, eupša ka mokgwa wo mongwe

goba wo mongwe re di hwetša ka Beibeleng. Di bonala go ba
fao ka moka gabotse.
5 Gomme bjale, ge go ka ba ngwanešu goba kgaetšedi wa
mosetsebje ka gare, yo e lego wa kereke ye e itšego ya leina,
goba—goba a ganana, a nno dula ka gare go se bošego bjo, re
nyaka gore o tsebe gore o amogetšwe ka go phethagala. Le a
bona, o nno amogelwa ka mo o ka kgonago go ba. Eupša bjale
ke a holofela…Gomme re dira se makgwakgwa gabotse. Ka fao
ge go bonala o ka re ga o dumelelane le yona, go lokile, bjale,
o dira seo go swana le ka mo ke dirago ge ke eja phae ya tšheri.
Gomme ge ke eja phae ya tšheri, yeo e lego mamoratwa wa ka, ka
mehla, ge ke…Ge ke eja phae, ge ke hwetša peu, ga ke lahlele
phae kgole. Ke—ke no lahlela peu kgole gomme ke no tšwelapele
ke eja phae. Bjalo, goba go swana le go ja kgogo. Bjale, ka moka
ga lena le rata kgogo, le a bona. Gomme ge o thula lerapo, ga o
tlogele, o na ya go dikologa lerapo gomme wa tšwela pele o eja
kgogo. Go lokile, yeo ke tsela ye o dirago bošego bjo, se ke se
bolelago mo, o no…ge o thula se sengwe, o re, “Bjale, ke—ke no
se…ke no dula ka go ye, bjalo ka Dithuto tše nnyane tša kereke,
ka go dikopano tše tharo tše di latelago. Di no ba mohuta wa go
itlwaetša se ba—se ba se dumelago, le go ya ka godimo ga sona.”
6 Gomme tsela e nnoši o ka kgonago bokgauswi go dira motho
a E dumele, ke go gapela gae thata kudu go fihla ba tla swanela
go tseba gore Seo ke selo se se lokilego. Yeo ke tsela e nnoši o ka
kgonago go e dira e kgoramele. Go no swana le mogwera wa ka,
Mna. Wood ke bego ke na le yena; ge o no kokotela sepekere tsela
seripa ka gare, gomme letlapa ka moka le sa tlemologile, phefo
e tla le fokela fase gabotse ka pela. Eupša o ya go se kokotela
ka gare, se dire se kgoramele thata. Ka fao bjale ge ke no dira
se bošoro ka nnete go a mangwe a mafelo a, le go lena baeng
bošego bjo ba le dutšego godimo, ga ke—ga ke leke go le lahlela
kgole. Ke no leka go go gapela gae go kereke ye se re se dumelago.
Ka moka le kwešiša seo bjale nnete gabotse, e reng, “Amene.”
[Phuthego e re, “Amene.”—Mor.] Ka moka go lokile. Seo—seo se
lokile. Gomme bjale tloša se go tloga go diatla tša ka. Gomme
ka gona—ka gona…Ba a e gatiša, le go ya pele, go moragorago,
ge ba be ba nyaka go hwetša ntle nako yeo seo ka nnete re se
emelago, le mabaka ao re emego go wona, kgatišo ye e tla se
bolela. Gomme ka gona re dira nako le nako gantši, ka gore
go batho ba baswa ba tlago ka gare gomme—gomme re ya pele.
Gomme bjale re ka se kgone go ya godimo ga ka moka Dithuto
tša kereke, eupša feela tše dingwe tša tšona tšeo re nyakago go—
go bolela ka tšona. Gomme bjale, Laboraro bošego, le ge, go
thoma…
7 Bjale, Mošupologo le Labobedi, ke a tloga, go ya go rapela,
go lokela tirelo ya phodišo. Gomme le ka kgona go ya megaleng,
goba kae kapa kae le nyakago go ya, le go tliša mang kapa mang
ka gare yo o nyakago, go tsošeletšo ye e tlago. Gomme ba botšeng

ba se ke ba tla ka go itlhaganela bjale, ba se tle, ba re, “Go lokile,
bjale ke ya go kitimela ka gare gomme ke rapelelwe, bošego bjo.
Gomme gosasa bošego, ke ka moka…” Ga le dire seo. Le tla
ka gare gomme la theetša lebakana, ka gore re nyaka go tšea
nako ya rena gomme re ale Lentšu le ntle kgauswi kudu gore
diabolo a ka se be le ge e ka ba ntsekana ye nnyane ya sekgoba
go ke a kgona go sepela. Gomme ka gona ge o dumelela tumelo
go kitimela ntle go ya mafelelong a yona, go fihla o thoma go
dumela, gona dumelela letswalo la gago la magareng go ya go
dira, gona tumelo ya Modimo e tla le thekga. Ka gona o tla ya
thwi ka ntle. Le a bona?

Ka gore, tumelo ya gago e ka se dire bontši kudu. Letswalo
la gago la magareng le swanetše go sepelela ka go lehlakoreng le
tumelo ya gago e sepelelago ka go lona, gomme ka gona tumelo
ya Modimo e sepelela ka gare ka morago le go e tiišetša ka moka.
Le a bona? Eupša, ge e le tumelo ya gago, “Oo, ee, ke na le yona
thwi bjale!” Gomme le letswalo la gago la magareng, go huduela
morago mo, wa re, “Ke a makala ge eba e tla šoma go nna?” E
ka se e dire, thwi nako yeo. Le a bona? Ka fao re nyaka ye go ba
tirelo ya phodišo ya nnete. Gomme pele ke tliša mang kapa mang
ka dikamoreng, le go ya pele, go fodišwa, goba tirelo ye mpsha
ye, ke nyaka gore ba kwešiše se ba se tlelago ka kua. Ka fao e
nong go elelwa, gomme etlang le re etele, gomme re tla thaba go
ba le lena.
8 Bjale elelwang, bjale, mo mosong, re ya go tšwela pele ka
Thuto ya kereke. Gomme gosasa bošego tsela ya go swana. Bjale
le amogetšwe go tla, gomme yomongwe le yomongwe a ka kgona
go tla. Ka mehla re a thaba go bona mang kapa mang. Eupša
bjale se, bošego bjo, se lebantšwe feela gae go batho ba e lego ba
tabarenekele mo, bao—bao ba godišeditšwego ka Thutong ye. Ka
gore, ntle ka tšhemong, tšhemo ya boebangedi, re no tšea motheo
wa nnete, Dithuto tša Mangwalo tša boebangedi. Eupša mo ka
tabarenekeleng, re na le dikgopolo tša rena beng le ditumelo tša
rena beng, bjalo ka—bjalo ka—bjalo ka kereke, gomme seo ke se
re tla yago godimo ga sona, bošego bjo.
9 Gomme pele re bula Lentšu la Gagwe la go šegofala, a re ka
se kgone go no inamiša dihlogo tša rena lebakana la thapelo?
10 Ramaatlakamoka le Modimo wa maatla, Yoo, pele lefase le
ka be la thoma go dikologa go athoma ya mathomo, Wena o be
o le Modimo. Wena ga se wa fetoga le ga nthathana. Gomme ge
go tla be go se sale athomo go le swara godimo, gomme fao go se
lefase go swarwa godimo,Wena o tla be o sa no baModimo.Wena
o wa ka gosafelego, le go tšwa bokagosafelego. Wena o Modimo.
Wena ga se wa ke wa ba le mathomo a matšatši, le mafelelo a
bophelo. Wena o tla ba ka mehla. Gomme, Tate, Wena o le wa
go sa felele, gomme rena re a felela, gona re kgopela kgaugelo
ya Gago ye Kgethwa, Modimo, ka go lemoga gore moya wo wa
rena o swanetše go felela ka go Bokagosafelego, go tšwela ka

ntle ga dielemente tše tša nako, go ya ka Bokagosafelego. Ka fao,
Morena, re mo go hlola godimo go phološo ya rena, go bona ka
fao re emang ka sefahlegong sa Lentšu la Gago, le go bona ka fao
re beilwego kamaitemogelong a rena. A re phela seo se thabišago
Wena? A moya wa rena o bea bohlatse le Moya wa Gago? Gomme
a thuto ya rena e bea bohlatse le Beibele ye? Gomme, Tate, a nke
re hlahlofe ka moka, sekgauswi, ka go ditirelo tše tharo tše di
latelago di tlago. E fe, Morena.
11 Šegofatša modiša mo, matikone, bahlokomela phahlo, le
ka moka balatedi, batho ba ba tlago kerekeng ye. Go tloga
matšatšing a ka mo, Morena, go na le ba bantši, ba bantši bao
le bile ke sa tsebego maina a bona, goba mo ba tšwago, eupša
ke na le nnete gore Wena o tseba ka moka ka bona. Gomme re
mo ka morero wo motee woo, bošego bjo, Morena, go kopanela
go dikologa Lentšu le le ngwadilwego. Gomme re fe Moya wo
Mokgethwa ka maphelong a rena, gore re kgone go dula ka
khutšo, le go hlapogelwa, le ka go boifa Modimo, le go hlahlofa
maphelo a rena ka Lentšu la Gagwe. E fe, Morena.
12 Gomme ka moagong wo, bošego bjo, Morena, fao go baena
ba ka ba magato a go fapana a—a kereke. Gomme, Morena, ke
leboga kudu gore ba mo go kopanela. Mohlomongwe re ka no
se dumelelane godimo ga dikokwane tše nnyane tša Dithuto.
Eupša ka go kokwane ye tee ye kgolo ya konokono, re eme
bjalo ka baena ba ba kopanego ka pele. Seo, O Modimo, anke se
maatlafatše ya rena—ya rena kopanelo, le tša rena…le ditlemo
tša mogau wa Modimo le lerato di khutše godimo ga rena wa
go re humiša. Bjale, ka go lemoga, Morena, gore wo ke mošomo
wo montši kudu go motho go o dira, ka gore re na le mo ka fase
ga go ela šedi, bošego bjo, lefelo la disoulo tše di tlemetšwego
Bokagosafelego. Ka fao re a rapela gore Moya wo Mokgethwa
o tla tsena thwi ka Lentšung, gomme o tla Le ala ntle le go
Le hlatholla ka tsela ya Gagwe Mong, go rena, dilo tše Yena a
nyakago re di tseba. E fe, Morena. Gomme ge tharo…dinako tša
tirelo di fedile, a nke re ye bjalo ka kereke ye emaatlafaditšwego,
ye e kopanego mmogo, go bea dipelo tša rena le maikemišetšo a
rena ka moka mmogo, le badudi mmogo ba rena ba Mmušo wa
Modimo, gomme re sepelele pele go swana le ge go se gwa ke
gwa ba pele.
13 Ke nyaka go leboga Wena, Morena, mo ka bogoneng bja
kereke le—le bja batho ba ba lego mo, gore Wena o mphile bjale
dibeke tše mmalwa tša go khutša gabotse. Ke ikwela go makatša
bošego bjo ka baka la Bogona bja Gago le tšhegofatšo ya Gago. O
Modimo, re rapelela ngwana wa borena mo, ngwana wa borena
yo a yago mošwamawatle, tsela tlase ka go tšeo tša leswiswi,
dinaga tša leswiswi, fao bjona bophelo bja gago bo robetšego e
le senepša. O, Morena, šegofatša Ngwana wa borena Jeffreys ge
a eya, le morwa wa gagwe, le mosadi wa gagwe, gomme mo fe go
oketšegamo gogolo. A nke a thubulemašoba go kgabola leswiswi

go fihla Seetša sa Ebangedi se kganya kgole le bopepetla. Re kwe,
Tate, ka gore re kgopela kgopelo ka batho ka bontši Leineng la
Morena Jesu, Morwa wa Gago. Amene.
14 Bjale, bošego bjo, go bala ka Beibele ya Scofield ye nnyane
ya ka. Ke šetše ke fetile mengwaga ye masomepeditlhano ka
bokgale, kgauswana. Gomme ke sa kgona go e bala, eupša e fifala
gabotse. Ka fao ke ikhweleditše para ya digalase tša go bala ge
ke setatiša, gomme ke ya go bona ka fao e šomago bošego bjo,
nako ya ka ya mathomo.

Bjale, ke na le dithuto, bjalo ka ye, gore, “A Kereke e
swanetše…”Oo, dilo tše ntši, ge re ka kgona go di hwetša. E tee
ya tšona, “Ka baka la eng re bitšwa Kereke? Ka baka le eng re
se kereke ya leina? Ka baka la eng—ka baka la eng re dumela ka
go tšhireletšo ya ka Gosafelego ya soulo ya modumedi? Ka baka
la eng re ahlola bareri ba basadi? Ka baka la eng re kolobetša ka
go karabatša? Gomme a Kereke e tla ya go kgabola Tlaišego?” Le
tše dintši tša dithuto tšeo mo, ke a thanka ke na le lesometlhano
goba lesomeseswai la tšona, gomašego a segomakae a a latelago.
15 Ka fao ke nagana, bošego bjo, go thoma ka, go thoma ka, go
bonala o ka re Morena o bea godimo ga pelo ya ka feela go thuto
ye, ya…KaBaka La Eng Re SeKereke Ya Leina?Lebaka leo…
Bjale, ga re na le selo kgahlanong le batho ba bangwe ba ba lego
kereke ya leina. Ga re na le selo kgahlanong le bona, eupša ke
nyaka go hlatholla lebaka le re sego ra ke ra ya ka gare le ye e
itšego kereke ya leina. Ke hlonamišitšwe ka kerekeng ye nnyane
ya Baptist, bjalo ka ge le tseba. Gomme Baptist ga se kereke ya
leina, e be e se, go fihla feela kgauswana, gomme bjale e tlile feela
bontši go ba kereke ya leina bjalo ka tšohle tša tšona. Eupša,
lebaka leo re sego ra ke ra ba kereke ya leina…
16 Bjale, re mokgatlo. Re mokgatlo, o ngwadilwe mo ka go—
ka go dikgorotsheko, bjalo ka mokgatlo, sehlopha sa batho se
beakantšwego mmogo go rapela Kriste, eupša ga re kereke ya
leina. Ga go yo motee a yago go laola godimo ga rena, le a bona.
Ga se kereke ya leina. E—e no ba mokgatlo, kopanelo magareng
ga badumedi ba Bakriste. Batho ba tla mo kerekeng. Gomme ye
e ba legae la bona la kereke ge ba rata go tla, ge feela ba phela.
17 Gomme ba ka kgona go tla mo le go se dumelelane le se
sengwe le se sengwe re se rerago. Seo ka go phethagala ka moka
se gabotse. Wena o sale, ge feela o le Mokriste, o na le kopanelo,
le seatla ntle feela go swana le bohle ba bona. Le a bona? Ge
ke boletše gore ke dumela go kolobetšong ka go karabetša ka
meetse, gomme le dumetše go fafatšeng, gomme le dutše thwi
godimo ga yona, re tla no ba re sa no swana mo o ka rego re
a dumelelana. Re ka no se kgone go bonana leihlo ka leihlo,
go swana. Eupša ge feela o le ngwanešu goba kgaetšedi wa
Mokriste, o amogetšwe ka go phethagala, le a bona, yo mongwe
le yo mongwe.

18 Ka fao ga re na le kereke ye e itšego ya leina, ka gore ke
nagana gore kereke ya leina e aroganya boena. Ba bangwe ba
bona ba tla re, “Go lokile, ga re na le selo go dira le tsošeletšo
yela. Ke tsošeletšo ya Methodist.” “Go lokile, yeo ke ya Baptist.
Ga re na le…Re Mamethodist. Ga re na le selo go dira le yeo.”
Ngwanešu, ge Kriste a le ka go yona, re na le—re na le ka moka
go dira le yona. Re swanetše go bea ya rena…Ke—ke Mmele wa
Kriste woo—wo o kwago bohloko. Gomme ke bona seo kudu ka
dinageng lehono, go ka fao re…Bjale, Kriste ga se ake a dira, le
ka nako efe, a tsoge a beakanya kereke ye e itšego ya leina. Bjale,
e nong go dira seo se netefatšwe.
19 Bjale, bjale, ke ya go le botšiša gosasa bošego, ge eba se
sengwe sa dilo tše le nyakago go di tseba, go swana le histori ye ke
e tsopolago, goba se sengwe le se sengwe. Ga ke na le nako go no
gopiša seo go kgabola, nka se ye go thuto ye nngwe, ka gore o ka
kgona go fetša dibeke godimo ga yona thuto ya go swana. Eupša
ge le nyaka go tseba lefelo, eng kapa eng, e nong go mpotšiša,
gomme e robatša godimo—godimo ga teseke, gomme ke tla e dira
e go arabelwe.
20 Bjale, kereke ya leina ya kgalekgale kudu, le kereke ya
leina re kilego ra ba le yona, ke kereke ya Katoliki. Gomme e
beakantšwe makgolo a mararo le metšo a mengwaga ka morago
ga lehu la maopostola wa mafelelo. Gomme yeo ke therešo. Le
tla e hwetša ka Nicene Fathers ya peleng, gomme o tla e hwetša
ka go dingwala tša Josephus, le, oo, ba bantši ba—ba borahistori
ba bantši. Le a bona? Gomme bokgole bjo bo lego ka—ka…le
lengwe lamabaka a kereke, go theoga go kgabola go fihla ka lehu
la moapostola wa mefelelo, gomme mengwaga ye makgolotharo
ka lehlakoreng le lengwe la baapostola, fao go be go se dikereke
tšamaina. GommeKatoliki e bile kereke yamathomo ya leina.
21 Gomme kereke ya Maporotestante ke dikereke tša maina tše
di gogetšego ka ntle ga kereke ya leina. Tsošološo ya mathomo
ya tla, e be e le Luther; ka morago ga Luther gwa tla Zwingli,
ka morago ga Zwingli gwa tla Calvin, gomme feela go ya pele go
theoga ka mokgwa woo. Gomme go theoga go ya go Tsošeletšo
ya Wesleyan, gomme go theoga go ya go Alexander Campbell,
John Smith, le eng go feta, le a bona, pele go theoga. Gomme
mesepelo ya mafelelo ye re nago le yona godimo bjale ke dikgato
tša go fapana tša lebaka la Pentecostal.
22 Gomme ke a dumela gore Modimo o šomane ka go lebaka
le lengwe le le lengwe. Eupša a le kile la ela hloko gore, nako
ye nngwe le ye nngwe kereke ge e ka be ya palelwa, gomme ka
pela ge ba thoma go itherelela ba thoma go palelwa thwi nako
yeo? Gomme nako le nako ge ba palelwa, Modimo ga a ke a tsoša
kereke yeo gape. Eya thwi go otlologa go peu. Bjale le no…Ge
le nyaka go tseba histori ka seo, re—re ka kgona go e tšweletša,
gore—gore ga go kereke, e sego le neng ka historing ya kereke,
moo kereke ya leina ye nngwe e kilego yawa e ilego ya ke ya tsoga

gape. Baptist, Methodist, Presbyterian, Lutheran, eng kapa eng
e ka bago yona, ge di wele, di ile. Bjale, yeo ke therešo. Bjale, ye,
ke—ke le boditše bjale, aparang paki, ka gore re ya go dira se se
kgomarele. Le a bona? Fao ga se gwa ke gwa tsoge, ka nako e tee.
Ge monna a etla ntle bjalo ka motho a nnoši gomme a beakantše
kereke, e thomile.
23 Modimo o šomana le batho ka batho, e sego le kereke ya leina.
Modimo ga go ka go lebaka mo a kilego a šomana le kereke ya
leina. Ka mehla o šomana le motho ka motho. Ka go Testamente
ye Tala, Yena o šomane le motho ka motho. Ka go Testamente
ye Mpsha, Yena o šomane le motho ka motho. Ka lebakeng le
lengwe le le lengwe, Yena ka mehla o šomane le batho ka batho,
gomme e sego dikereke tša maina. Ka fao, ka fao, ge Modimo a
se ka kerekeng ya leina, mohola ke eng go ba le se sengwe go
dira le kereke ya leina? Bjale, ga ke bolele ka batho ka gare ga
kereke yela ya leina, ke bolela ka kereke ya leina ka boyona, ka
gore batho baModimo ba ka go kamoka kereke tšeo tšamaina.
24 Bjale, Modimo ga se ake a tsoge a dumelela eng kapa eng go
direga ntle le ge Yena a efa tshebotšo go sona. Ga ke dumele gore
go eng kapa eng yeo…
25 Bjale, go swana le ge re na le ditaba tše di tlago ntle, ka
dikerekeng, bjalo ka ge re bile le e tee kgauswana ka madi le
oli, le go ya pele. Gomme le tseba lengwalo “Morategi Ngwanešu
Branham,” le go ya pele. Eupša lebaka le ke emego kgahlanong
le yeo, ka gore ga e ka Lentšung. Gomme leo ke lebaka le ke lego
kgahlanong le kereke ya leina, ka gore ga e gona ka Lentšung.
Gomme e swanetše go ba le se sengwe re swanetšego go thekga
tumelo ya rena godimo ga sona. Gomme ge re ka se kgone go
e thekga godimo ga kereke ye nngwe ya leina, re swanetše go e
thekga godimo ga Lentšu la Modimo. Ka gore Woo ke motheo o
nnoši, ke Lentšu la Modimo.
26 Gomme ka gona ge Lentšu la Modimo le sa bolele ka kereke
ya leina, eupša le bolela kgahlanong le kereke ya leina, gona
re swanetše go bolela le Lentšu. Go sa kgathale se mopišopo,
se mang kapa mang a se bolelago, se mang kapa mang a se
naganago, se monna wa go loka a se bolelago, se eng kapa eng a
se bolelago, ge e se go ya ka Lentšu la Modimo, gona e phošong.
Le a bona? Le swanetše go ba, Lentšu le swanetše go ba selo sa
mafelelo. Lentšu laModimo e swanetše go ba amene yamafelelo.
27 Bjale elelwang, ga ke dirolle yo mongwe go ba mokriste (le
kwešiša seo) ka dikerekeng tša maina. Fao go masome a dikete
tša disoulo tše bohlokwa ka go ka moka dikereke tšeo tša maina,
bao ba lego bana ba Modimo. Eupša go ba aroganya le go ba
kgetholla, ke kgahlanong le yona. Gomme Lentšu la Modimo le
kgahlanong le yona.
28 Ke a dumela gore fao ga go ism ye e lego ka nageng lehono,
ga go ism ye e kilego ya tsoge ya ba ka nageng, eupša ye e kilego

ya bolelelwa pele gore e etla, ka Lentšu la Modimo. Ke a dumela
gore Lentšu la Modimo le neela selo se sengwe le se sengwe re
se hlokago, thwi ka mo Lentšung. Go tšwa go…mathomo a
rena go ya mafelelong, se hwetšwa thwi ka Lentšung la Modimo.
Gomme ka gona ke—ke a dumela ge se le ka Lentšung laModimo,
gona re swanetše…Le bolelelapele. Gomme Lentšu la Modimo
ke tshebotšo.
29 Bjale, ga o bale Lentšu la Modimo go swana le ge o bala
kuranta. O bala Lentšu la Modimo ka Moya wo Mokgethwa, le
a bona, ka gore Moya wo Mokgethwa ka Bowona o bolela ka
Kriste. Kriste o leboga Modimo gore Yena o utile dilo tše go tšwa
mahlong a ba bohlale le ba tlhaologanyo, gomme a di utolla go
wona masea bao ba tlago go ithuta. Ka fao, le a bona, fao ga go
tsela ya go tsoge ra rutega, ga go tsela ya go tsoge ra dira kereke
ya leina. Fao go tsela e tee feela ya gore o loke, yeo ke, go etelelwa
pele ke Moya wa Modimo. Gomme boitemogelo bjoo o bilego le
bjona bo swanetše go kgonana le Lentšu. Le a bona? Ka gona le
na le yona. Le a bona?
30 Go swana le ge re eya tlase mo metsotsong e se mekae
bjale, re šomana le batho bao ba—ba…Ba bangwe ba bona le
magwaragwara a Bocalvinist, ba bangwe ba bona Maarmeniana
amagwaragwara, le—le ditsela tša go fapana. Bjale, fao kamehla
go, ga go tshwenye gore o e sega ye tshese bjang, e na le dintlha
tše pedi go yona. Yeo ke therešo tlwa. Gomme bobedi di na le
dintlha tša go phega. Eupša, selo sa ntshe ke, Therešo ya sona e
robetše kae? Moo ke mo re tlago, mo re naganago, ke mogau wa
Modimo, re le laetša Therešo ya sona. Bjale a re nong go tšea…
gomme se ke mo ke nnogo go hwetša tše dingwe tša dithuto tše
tša kereke di ngwadilego ntle.
31 A re buleng ka Dibeibeleng tša lena, feela metsotso e se
mekae, ka moka ga lena bjale. Gomme a re yeng godimo ka
go Dikutollo, ya 1 tema; goba Dikutollo, ya 17 tema, go thoma
ka yona. Gomme a re nong go thoma go bala gomme re hwetše
ntle bjale moo dikereke tše di thomilego, gomme seo—seo se e
thomilego. Bjale, Beibele e sebotša pele se sengwe le se sengwe.
E sebotša pele matšatši ao re—re phelago ka go wona. Gomme
bjale, Dikutollo, ya 17 tema, ge le ka dira. Ke rile ya 13, ke be ke
sa re seo, seo se godimo…Re hwetša seo kamorago ga lebakana,
gape, ye e lego ka seporofetong saUnited States. Eupša theetšang
sekgauswi bjale.

Gomme fao go tlile go nna yo motee wa barongwa ba
šupa ba bego ba swere meruswi ye šupa, gomme a bolela
le nna, a re…Tlaa mono; gomme ke tla laetša…wena
kahlolo ya seotswa se segolo se se dutšego godimo ga
meetse a mantši:

32 Bjale elelwang, se se kwagala sephiri. Bjale mosadi yo wa
tumo ye mpe, bjale, ge re eya go ruta se, le swanetše go hwetša

ntle pele gore maswao a a ra eng. Bjale, mosadi, ka Beibeleng, o
emela “kereke.” Ke ba bakae ba tsebago seo, gore re Monyalwa?
Kereke ke Monyalwa.
33 “Tlaa mono gomme ke tla go laetša kahlolo.” Bjale, fao go
ya go ba kahlolo e boletšwe godimo ga seotswa se segolo, mosadi
wa go se hlweke yo a dutšego godimo ga meetse a mantši. Bjale,
mosadi o swantšha “kereke,” gommemeetse a swantšha “batho.”
Bjale, ge le e ela hloko, gape, lebelelang, ya 15 temana ge le sa le
fao, ya 15 temana, tema ye e swanago.

Gomme o rile go nna, Meetse a o a bonego, moo
seotswa se dutšego, ke batho,…mašaba,…ditšhaba, le
maleme. (Le a bona?)

34 Bjale, kereke ye kgolo ye, mosadi yo mogolo, bjale elelwang
ke mosadi wa tumo ye mpe. Gomme ge mosadi a emela
kereke, (gomme Kereke ya Kriste ke Monyalwa, Monyalwa yo
mokgethwa), gona šo mosadi yo e sego yo mokgethwa. Ka gona
e swanetše go ba mosadi yo a sego yo mokgethwa, a itiriša go
ba, monyalwa. Le a bona? Bjale, gomme o dira eng? “O dutše
godimo,” goba go ba ka godimo, go ra, “go ba le pušo ka godimo
ga meetse a mantši.” Ka mantšu a mangwe, o na le maatla go
kgabola ka moka ditšhaba le maleme le batho. Ke motho yo
mogolo, mosadi yo ke yena.

Bjale, ke yena dikgoši tša lefase di dirilego
bootswa,…

35 “Ka gore dikgoši tša lefase di dirile maotswa,” banna ba go
huma, banna ba bagolo ba dirile. O ka dira bjang, kgoši e ka
dira bjang, bootswa le kereke? Ke bootswa bja semoya. Semoya!
Bootswa ke eng? Ke, go lokile, go swana le mosadi a phela go se
rereše go monna wa gagwe. O phela le monna yo mongwe mola a
na le monna. Gomme kereke ye, gona, e—e itira mo o ka rego ke
Monyalwa wa Kriste, mola e dira bootswa le dikgoši tša lefase,
ka bophelo bja go se hlweke, boipolelo bja go se hlweke. Oo, Le
tibile gommeLe humile. Ke no rata Lentšu. Bjale elang hloko.

…yo dikgoši tša lefase di dirilego bootswa, gomme
badudi ba lefase ba dirilwe go tagwa ke beine ya bootswa
bja gagwe.

36 “Beine” ya gagwe ke se a bego a se fa ntle, setagi sa gagwe,
“Ke rena Kereke! Ke rena batee ba nago nalo.” Le a bona? Bjale,
e nong go thala seomonaganongwa lena bjale. Kamoka gabotse.
“Ka fao o rwe-…”
37 Bjale, morongwa o boditše Johane, “Ke tla go laetša kahlolo
ye ye e tlago go kereke ye kgolo.” Bjale hlokomelang.

Ka fao a nthwalla ka moyeng go ya ka lešokeng:
gomme ka bona mosadi a dutše godimo ga sebata sa
mmala wa moretele,…

38 Moretele, ka Beibeleng, o emela “bogoši.” Mmala wa
moretele o ra “bohubedu.”Gomme sebata se emela “maatla.”

A le kile la ela hloko, sebata se tla godimo go tšwa ka lewatle,
seo ebile ka go Dikutollo, ya 13. Gomme ge o bona sebata se etla
godimo go tšwa ka lewatle, go be go era goremaatla a be a tsogela
godimo magareng ga batho.

Eupša ka go Dikutollo 13, ge kwana ye e tlile godimo, o tlile
godimo go tšwa lefaseng, ga go batho, United States. Eupša nako
yeo, ka morago, o bile le dinaka tše pedi tše nnyane, maatla a
bosetšhaba le a bokereke. Gomme ka gona o amogetše maatla,
gomme a bolela bjalo ka terakone pele ga gagwe. Ka fao le
swanetše go no swaya seo fase, re tla ka go tlaišo ya bodumedi
le dilo tša go swana tše ba di dirilego ka go Roma ya bohetene
mengwaga yementši ya go feta, ka gore keGORIALOMORENA.

Bjale e hlokomeleng. “O dutše godimo ga sebata,maatla.”
39 A le etše Rebeka hloko? Ge Eleasara a mo hwetša, e be e le
nako ya manthapama, gomme a noša dikamela meetse. Ka gore,
Eleasara o rile, “Ge kgarebjana ye e ka tloga gomme ya noša
kamela ye, yoo e tla ba…gomme a mpha seno, yoo e tla ba yo
motee yo Wena o mo kgethilego, Morena, go ba monyalwa wa
mohlanka wa Gago, Isaka.” Gomme ge a be a sa le ka thapelong,
Rebeka a tla gomme a ga meetse gomme a mo fa seno, gomme a
noša kamela. Elang hloko, kamela e be e le sebata. Gomme sona
sebata seo a bego a se noša meetse, e bile yona ya go mo rwalela
go monyalwa, Isaka.
40 Gomme, lehono, maatla a Moya wo Mokgethwa, ao Kereke e
a nošetšega le go rapela, ke Selo se se tlago go E rwala go tloga
lefaseng, go gahlanetša Monyadi. Nnete, Isaka o be a le ntle ka
tšhemong, ka manthapama. Ga re gahlanetše Morena godimo ka
Letagong. Baefeso, ya 5 tema, e boletše gore re tla kopana le
Yena ka sebakabakeng. Oo, seo se dira Mamethodist go lokela go
goelela. Naganang ka yona! Le a bona?Morena…

Isaka o be a etla ntle go tšwa ntlong ya tatagwe, gomme a le
ntle ka tšhemong ge a bona Rebeka a etla godimo ga kamela.
Gomme mosadi a mo rata, ka go pono ya mathomo, gomme
a fologa kamela gomme a kitimela go mo gahlanetša. Yeo ke
therešo. Fao ke mo re kopanago le Morena. Gomme yona kamela
ye a e nošitšegomeetse, emo rwaletše gomonnawa gagwe.

Gomme wona Maatla ao Kereke e a rapelago, ao lefase le a
bitšago bohlanya, ao Kereke e a rapelago, e tla ba Maatla a go
swana ao a tlago go tšeela Kereke godimo sebakabakeng, “Go
kopana le Morena sebakabakeng.” Moya wo Mokgethwa! Le a
bona? Fao go…

Gomme, lebelelang, Rebeka e be le kgarebe.
41 Gommemosadi yo ke seotswa, re bolelago ka yena mo. Bjale,
le hwetša se maatla a lego sona bjale? Ma—ma maatla, se ao a

se rago, sela, sebata. O be a le godimo ga moretele. Bjale, ke
mohuta mang wa sebata e tlago go ba sona?Moretele, ao e tla ba
maatla a go “huma.” Ke mohuta mang wa kereke ye e yago go ba
yona bjale? Yena ke kereke ya go huma, gomme yena ke kereke ye
kgolo, gomme ke kereke ya maatla, gomme ke khuetšo e swiela
mašaba le batho. Gomme magoši a lefase a dirile bootswa bja
semoya le yena, bao ke banna ba bagolo ba lefase. Bjale re ya go
hwetša ntle gore ke mang, feela ka motsotso, le go hwetša ntle
ka dikereke tše tša maina.

Gomme mosadi o be a apere phepholo (segoši) a apere
mebala ye phepholo le moretele,…a hlobišitšwe ka
gauta le maswika a bohlokwa…dipheta, a na le komiki
ya gauta ka seatleng sa gagwe e tletše makgapha le
ditšhila tša bootswa bja gagwe:

42 O na le eng ka seatleng sa gagwe? Thuto ya gagwe, se a se
swaretšego ntle go batho, “Ke rena Kereke. Ke rena se.” Gomme
o dirile dikgoši tša lefase go tagwa le yena, ka mokgwawola. “Ke
rena se. Ke rena maatla a magolo! Re swiela setšhaba se sengwe
le se sengwe. Ke rena kereke ye kgolokgolo ye e lego gona. Etlang
pele, enwang go ya rena…Mo, tšhela ntle ye nnyane ya yona.
Lena e tšeeng. Lena e tšeeng.” Šele yona, le a bona. Gomme o be
a na le komiki ka seatleng a gagwe. Lebelela.

Gomme mosadi o be a apere mebala ye phepholo
le moretele,…a hlobišitšwe ka gauta le maswika a
bohlokwa le dipheta, a na le komiki ya gauta ka seatleng
sa gagwe e tletše makgapha le ditšhila tša bootswa bja
gagwe:

43 Bjale, bagwera, ga re bale kuranta ya letšatši ka letšatši. Re
bala Lentšu la Modimo la ka Gosafelego le go šegofala. Ka moka
magodimo le lefase di tla feta, eupša Lentšu leo le tla šala. Yeo
ke therešo.

Gomme godimo ga hlogo ya gagwe go be go
ngwadilwe leina, leina le be le ngwadilwe, ke ra
gore, WA SEPHIRI, BABELE YO MOGOLO, MMAGO
DIOTSWA, MAKGAPHA A LEFASE.

44 Bjale, mo nako ye nngwe ya go feta, ga ke nagane ka kerekeng
mo, eupša ke rerile thuto, Mongwalo Wa Seatla Godimo Ga
Loboto, le go fa histori ya go ema ga Babele. Bjale, ism ye nngwe
le ye nngwe e kilego ya tla godimo, bodumedi bjo bongwe le bjo
bongwe le ism ye nngwe le ye nngwe bo lego lefaseng lehono, bo
thomile ka go Genesi. Bjale, ge le ka hwetša Bobabele ba Babedi
ya Hislop, ge le nyaka go e lelekiša ka go histori, goba tše dingwe
tša dipuku tše botse tšeo, le ka kgona le go hwetša ism ye nngwe
le ye nngwe ye le nyakago go e hwetša. Ke ya go le tšeela morago
kua ka metsotsong e se mekae, ka bareri ba basadi, le a bona, le
go le laetša feela mo pele e thomilego go tšwa gona, le a bona,
morago ka go Genesi. Gomme ka dilo tše tša go fapana, feela ka

fao di tlilego godimo go tšwa go Genesi. Genesi e ra “mathomo.”
Ke ba bakae ba tsebago gore yeo ke therešo? Genesi ke mathomo.
Ka fao, se sengwe le se sengwe se lego gona, se ile sa swanela go
ba le mathomo.
45 Ge ke lebelela mohlare…Ke be ke le ka sekgweng tše
mmalwa, tše tharo, e ka ba dikgwedi tše pedi. Ke bona mohlare,
ka mo o lego wo mobotse ka gona. Ke a o bona, o ya fase;
wo mongwe o tla godimo ka lefelong la wona, bophelo bjo
bo tšwelago pele. Gomme ke nagana ka woo. Eupša felotsoko
mohlare woo o bile le mathomo. O ile wa swanelwa ke go ba
le mathomo. Gomme tsela e nnoši o bego o ka kgona go bitšwa
mohlare, goba go ba moouku, goba mopitsi, goba mopopolere,
goba mopalema, goba eng o bego o le yona, fao go swanetše go
be go bile Bohlale bja mong ka morago ga wona. Goba ge feela
go bile o tee, go bile mohlare o tee wa moouku, se sengwe le se
sengwe lefaseng e bile ka moka mohlare wa moouko. Eupša Se
sengwe, bjo bogolo, Bohlale bja mong, bo ile bja swanelwa ke go
o bea ka lenaneo.

A go šegofatšwe Leina la Gagwe le Lekgethwa! Yena ke yo
Motee Yo a beilego ngwedi le dinaledi tshepedišong ya letšatši.
Yena o beile se sengwe le se sengwe ka lenaneong la sona. Gomme
Yena o tla bea Kereke ya Gagwe ka lenaneo. E tla retologa feela
go swana le ka mo Yena a nyakago Yena a retologa; bohlabela,
bodikela, lebowa, goba borwa, goba eng kapa eng Yena a lego
sona. Ge re ka no kgona go ntšhetša dikgopolo tše tša kereke ya
leina ka ntle ga monagano wa rena gomme ra itahlela ka borena
go felela ka Khalibari. Yena o tla e bea ka lenaneo, ge re no ba
ba boineelo bjalo ka mehlare le tlholo ye nngwe ya Gagwe. Ga
se wa ke wa bona ngwedi o re, “Ga ke ye go kganya bošego bjo.
Tše dingwe tša lena dinaledi kganyang ka legatong la ka.” Eupša
rena, oo, re ba go fapana, le a bona.
46 Bjale, Babele, hlokomelang ka fao Babele e tšweletšego. E
tšwelela ka mathomong Beibeleng. E tšwelela ka bogareng bja
Beibele. Gomme e tšwelela ka mafelong a Beibele. Bjale, go na
le se sengwe. Bjale, e thoma ka Nimirode. Nimirode o thomile
Babele ka Moeding wa Siniara, thwi kgauswi gare ga Noka ya
Tigrise le Efarata. Gomme Efarata e feta go kgabola. Gomme—
gomme ka fa e lego gore tsela ye nngwe le ye nngwe, go kgabola
naga yeo ka moka, e lebanya go otlologa go ya Babele. Gomme
ye nngwe le ye nngwe e tee ya dikgoro e be e ka ba dikgato tše
makgolopedi go kgabaganya, dikgoro tšeo di be di dirilwe ka
mphiri. Gomme ge o tsena ka gare ga toropokgolo ya Babele,
mokgotha wo mongwe le wo mongwe o be o lebantše go otlologa
go ya teroneng.
47 Bjale, o ka kgona go ya Roma, lehono, gomme tsela ye nngwe
le ye nngwe e tla go hlahlela go ya Roma. Gomme fao go kgarebe
ye nnyane Maria o eme khoneng ye nngwe le ye nngwe, mo tsela
e tepogago, le Kriste ngwana ka seatleng sa gagwe, o šupile tsela

yela go ya Roma. Le a bona? E tšwelela kamathomong, a Beibele;
e tšwelela ka bogareng bja Beibele; gomme še mo ka mafelelong
a Beibele.

Bjale ke no nyaka go bala go ya pele, feela metsotso e
se mekae, gore le hwetše bomorago bja se. Le a bona? Ka
moka gabotse. “Gomme ka bona mosadi,” bjale hlokomelang,
“kereke.” Ge le bona mosadi, e nong go nagana ka “kereke.” Le
a bona?

…kabonamosadi a tagilwe kamadi a bakgethwa,…
48 Bjale, lentšu mokgethwa le tšwa kae? Lentšu mokgethwa le
tšwa go “yo motee yo a kgethwafaditšwego,” goba “yo motee yo
a hlwekišitšwego,” kgethwafaditšwego. Kamoka gabotse.

…ke mmone a tagilwe ka madi a bakgethwa,…
49 Bjale, gemosadi yo e le kereke, o tlaišitše bakgethwa.Gomme
ke kereke ye kgolokgolo. O na le maatla mogohle lefaseng. O
godimo ga meetse a mantši. Gomme o…Magoši a lefase a dira
bootswa le yena. Go lokile, ke mang yena? Mohuta wa sephiri.
Bjale Moya o ya go…Le a tseba, fao go swanetše go ba dimpho
tše senyane tša moya ka kerekeng; go bohlale, le e tee go go
kwešiša, le ya phodišo, gomme e tee ya go ya pele.

…le ka madi a bahwelatumelo ba Jesu:…
50 Go lebega o ka re ga se ba ke ba tshwenyega kudu ka se Jesu a
se boletšego. Ke se kereke e se boletšego. Yeo ke therešo. Gomme
le bile e nepagetše, gape.

…gomme ge ke mmona, ka makala ka kganyogo ye
kgolo.

51 “Ke ile ka makala ka kganyogo. Ka…E be e le sa—sa—sa
go kgahliša selo ka yena, ka fao ka go makala ka fao…” Bjale
a nke ke tšee lefelo la Johane gomme ke leke go a bula godimo
gannyane, le a bona. Johane o rile, “Šole o dutše. O itshema go
ba kereke ya Bokriste. O na le phihlelelo ka moka go ditšhelete
tša lefase. O na le dikgoši tša lefase ka gare dinaong tša gagwe.
O humile gomme ke selo sa mebala, gomme a ka kgona bjang
go tagwa ka bahwelatumelo ba Jesu? A ka kgona bjang go tlaiša
bakgethwa? A ka kgona bjang go bolaya bahwelatumelo bao ba
Kriste? Gomme go le bjalo o tleleima go ba Mokriste, ka boyena,
kereke ya Bokriste.” Bjale hlokomelang.

Gomme morongwa a re go nna, O makatšwa ke eng?
Ke tla go botša sephiri sa mosadi, le sa sebata se se mo
rwelego, gomme e bile…dihlogo tše šupa le dinaka tše
lesome.

52 Bjale, mo e no ba go bala ga go tlwaelega mo bjale. Le swara
se. Se se tla ba bonolo.

Sebata se o se bonego se be se le gona, gomme ga
se gona; gomme se tla theogela ntle…rotoga go tšwa

sekoting sa go hloka bofase, gomme se tla ya tahlegong:
gomme ba ba dulago godimo ga lefase ba tla makala,
bao maina a bona a bego a se a ngwalwa ka pukung ya
bophelo go tloga go theweng ga lefase, ge ba bona…ge
ba—ge ba bone sebata seo se bego se le gona, seo se sego
gona, gomme go le bjalo se gona.

53 Bjale, bjale se se swanetše go tšipa, ka fao še e gona. Yena
o rile, bjale elang hloko, gore, “Ge ka moka,” e sego feela ba
se nene, eupša, “ka moka ba ba dulago godimo ga lefase ba tla
makala.” Ka moka ga bona ba tla makala. Lefase lohle le tla
makala ka mosadi yo. Fao go sehlopha se setee feela se se ka se
makalego ka sona, gomme ke bao ba bilego le maina a bona ka
Pukung ya Kwana ya Bophelo.
54 Bjale, gape nka no pitleletša se thwi mo, ka gore re ya go
tsena ka go sona metsotsong e se mekae. Le a bona? Maina a
bona a beilwe neng godimo ga Puku ya Kwana ya Bophelo? Go
tloga ge tsošeletšo ya mafelelong e tsenetšwe? Bošego bjo ba
ilego aletareng? Bošego bjo ba tšoennego kereke? Ga ke leke go
le gobatša. Eupša, ke a le botša, Beibele e rile, “Maina a bona
a beilwe godimo ga Puku ya Kwana ya Bophelo go tloga go
theweng ga lefase.” Tlwa! Ge Modimo, mathomong, a bone gore
Yena o be a tla romela Morwa wa Gagwe, gomme Yena o be a
tla tšea lefelo la modiradibe, ge Madi a Morwa wa Modimo a be
a tšhollwa. Beibele e boletše gore Madi a Gagwe a tšholotšwe
pele ga go thewa ga lefase. Ke ba bakae ba tsebago Beibele e
bolela seo, gore, “Madi a Kriste a tšholotšwe pele ga go thewa
ga lefase”? Ge Madi a le a be a tšhollwa, leloko le lengwe le le
lengwe la Mmele, ba maina a bona a ngwadilwego ka Madi ao,
godimo ga Puku ya Kwana ya Bophelo, go theweng ga lefase. Le
boifa eng? Oo, ngwanešu! Seo se notlollamejako, a ga se dire?
55 Go lokile, bjale a re nong go bala ye thwi mo, gomme re
bone ge eba se yeo e se bolelago ke therešo. Le a bona? “Gomme
morongwa o rile go nna, ‘Fao le dirilego…’” Ke a dumela ke ya
8 temana, “Gomme sebata se o se bonego…” Ka moka gabotse.
Yeo ke yona.

Sebata se o se bonego se gona, gomme ga se gona;
gomme se tla rotogela ka ntle go tšwa sekoting sa go
hloka bofase,…
Bjale, re tla morago go se, eupša ke nyaka go hwetša se

sengwe se, ka gore re tla tla go sona.
…gomme se tla ya ka tahlegong: gomme ba ba dulago

godimo ga lefase ba tla makala, bao maina a bona a sego
a ngwalwa ka pukung ya bophelo go tloga go theweng
ga lefase,…

56 “Fao go ya go ba sehlopha lefaseng,” ka mantšu a mangwe,
“se se yago go forwa,” ka gore o ba forile. Gomme fao go be go le
feela se tee sehlopha se sego sa forwa, gomme seo e be e le setee

seo se nago leina la bona godimo ga Puku ya Bophelo go tloga go
theweng ga lefase. Re tsena ka go seomorago gannyane.
57 Bjale elang hloko mosadi, wa kereke, o be a le “Babele,
wa Sephiri.” Re mmona a tšwelela ka Nimirode. Morero wa
Nimirode e be e le eng? Nimirode o thomile toropokgolo gomme
a dira ka moka tša tše dingwe ditoropokgolo go lefa seloba go
toropokgolo ye. A re ka bona go hwetša selo se se bjalo lehono?
A go na le lefelo le le bjalo lehono? A go na le kereke ye e nago le
pušo godimo ga setšhaba se sengwe le se sengwe lefaseng? Nnete.
A go na le lefelo lehono le le dirago setšhaba se sengwe le se
sengwe go lefa seloba go lona? A go lefelo?

A re yeng pele le go bala tšohle tša se, feela gannyane, gore le
hwetše seswantšho sohle sa yona. Kamoka gabotse.

…abonego sebata se se bego se le gona,…ga se gona,
gomme bjale se gona.

Gomme mo go monagano wo o nago bohlale.
58 Bjale, ke ba bakae ba tsebago gore bohlale ke ye tee ya
dimpho tša Moya? Bjale, ke sehlopha sa mohuta mang Yena a
se boledišago, gona? Yena o swanetše go be a bolela le sehlopha
sa batho se se nago le—lempho yaMoya e šoma kaKerekeng.

…mo ke go monagano wo o nago le bohlale.
59 Bjale, wena ema, hwetšang seo kamoka go kgabolamabaka a
a kereke mo. Go gogela ntle, Moya wo Mokgethwa o bolela ntle,
ka fao dimpho tšeo di tla bego di šoma ka letšatši la mafelelo.
Bjale, re na le dimpho tša phodišo di a šoma. Oo, e—e ya gabotse.
Go lokile, ngwanešu, fao go dimpho tše dingwe. Yeo e no ba e
tee ya tšona. Yeo e no ba selo se sennyane sa fase. Go lokile, še
mpho ye kgolokgolo kgole e thwi mo. Ye e tla bago kaonekaone
kudu, mpho ya Moya wo Mokgethwa wa bohlale, go bea Lentšu
la Modimommogo le go laetša Kereke mo re emego, go feta go no
dira yomongwe a fodišitšwe?Kamoka ga rena re nyaka gowelwa
ke maruru. Eupša bokaone ke go ba le soulo ya ka e wetšwe ke
maruru, go feta gore mmele wa ka o welwe ke maruru, nako ye
nngwe le ye nngwe. Oo, nna!

Ekwa Moya wo Mokgethwa o bolela ka Johane, mo Patimo,
o rile, “Mo ke go bohlale. A o theetša go Se.” Bjale re hwetša
seswantšo se thadilwe ntle mo. “Mo ke…”

Gomme mo ke monagano wo o nago bohlale. Dihlogo
tše šupa ke dithaba tše šupa, tšeo mosadi a dutšego
godimo ga tšona.

60 Fao go toropokgolo e tee feela, ye ke tsebago ka yona,
lefaseng…Fao go ditoropokgolo tše pedi, tše ke tsebago ka
tšona, tše di nago dithaba tše šupa goba go feta ka go yona.
Cincinnati, ke e tee ya tšona, ye e swanetšego go ba setori se e
sego sa nnete sa Cincinnati. Ke mme phiri, le a tseba, gore…le

go ya pele. Eupša e na le tša go feta tšeo ka go yona. Eupša ga go
kereke ye e bušago ka Cincinnati.

Fao go lefelo le letee le nnoši ka go lefase lohle, le le nago
kereke ye e dutšego godimo ga dithaba tše šupa, ye e bušago
lefase lohle. Bjale, ke sa tšwa go tla go tšwa kua. Ka moka
dilo tšeo.

Gomme ke bone fao mo e rilego, “Gomme mo ke go ya go
bohlale.” Dikutollo 13. “A yo a nago le bohlale a bale dinomoro
tša sebata, ka gore ke nomoro ya monna.” E sego sehlopha
sa banna, sehlopha sa banna, eupša “yena” monna. “Gomme
nomoro ya gagwe kemakgolotshela lemasometshelatshela.”
61 Ka mehla ke be ke ekwa, gore, godimo ga terone ya mopapa
wa Roma, go ngwadilwe, “VICARIVS FILII DEI.” Ka mehla ke
be ke makala ge eba seo e be e le therešo. Thala mothaladi, o
thalele godimo ka dinomoro, ka dinomoro tša Roma, gomme o
bone ge eba ke yona. Ke therešo tlwa. Ke eme bokgauswi bjoo
go korone ya boraro ya mopapa, ka galaseng, “Pušong ya hele,
legodimo, le lefelo la tlhwekišo.” Le a bona? Ka fao, dilo tšeo, ke
sa tšwa kua, ke sa tla go tšwa Roma gomme ke therešo. Bjale re
a tseba e swantšhitšwe ntle.

Gomme momagoši a šupa: a mahlano a wele (e bego e
le ka nako yeo), gomme ye tee e gona (yeo ke tee e tlago
bjale, e bego e le Kesara), gomme ye nngwe e sa tla go
tla (e bego e le Herode, e bego e le ye mpe);…

62 Bjale hlokomelang. Hlokomelang kamo e phethagetšego.
…gomme ge a etla, o swanetše go tšwelapele lebaka

la sekgoba se sekopana.
63 A go na le yo a tsebago gore Herode o bušitše botelele
bjo bokae? Dikgwedi tše tshela. O gogile mmagwe go kgabola
mokgotha, godimo ga mohlare o motee wa pere. Gomme a
tšhuma toropokgolo; gomme a phara godimo ga Bakriste.
Gomme a ferehla patogeng ya thaba ge ba be ba…ge a be a
sa tšhuma toropokgolo. Tše tshela—dikgwedi tše tshela. Gomme
le a bona, “Gomme sebata…”Bjale hlokomelang, lebelelang ka
mo a bego a le legwaragwara. Le a bona? Bjale hlokomelang.

Gomme sebata se se bego se le gona, gomme se sego,
le bile…ke sa seswai, gomme ke sa bošupa (tlhago ya
bošupa), gomme se ya tahlegong.

64 Yo mongwe le yo mongwe o a tseba gore tahlego e ra, ke
“hele.” Gomme hlokomelang mo a rotogetše ntle ga gona, “hele.”
Ke eng? Mekoti ya go hloka magomo. Fao ga go motheo go thuto
ya Katoliki. Fao ga go Beibele go thuto ya Katoliki. Fao ga go
selo se sebjalo bjalo ka Beibele efe kapa efe go thuto efe kapa
efe ya Katoliki, le gatee. Ga ba tleleime go ba. Baprista ba dutše
godimo kua, moprista yo monnyane yo godimo mo ka kerekeng
ya Sacred Heart o tlile godimo fale. Yena o rile, “Oo, o…”Ke be

ke mmotša ka go kolobetša Mary Elisabeth Frazier. Yena o rile,
“Oo, o mo kolobeditše ka mokgwa wo kereke ya Katoliki ya pele
e bego e kolobetša.”

Ka re, “E dirile seo neng?”
Yena a re, “Ka Beibeleng, Beibele ya gago.”

65 Ka re, “A kereke ya Katoliki e kolobeditše yeo? A ke thuto ya
kereke ya Katoliki?”

“Ya.”
66 Ka re, “Ka go se palelwe ga kereke ya Katoliki, ka baka la
eng e fetogile kudu?” Le a bona?
67 Yena a re, “Go lokile, le a bona, ka moka lena le dumela
Beibele. Re dumela kereke.” Le a bona? “Ga re tshwenyege ka se
Beibele e se bolelago. Ke se kereke e se bolelago.” Yeo ke therešo
tlwa. A o kile wa ya go makgaolakgang, go yona, e leke gatee,
le a bona. Ga ba tshwenyege gore Beibele e reng; seo ga se na le
selo go dira le yona. Ba tshwenyega ka se kereke e se bolelago.
Le a bona?
68 Eupša ga re tshwenyege ka se kereke e se bolelago. Re dumela
se Modimo a bolelago. Amene. Ka gore Beibele, e ngwadilwe, “A
lentšu la monna yo mongwe le yo mongwe e be maaka, gomme la
Ka e be Therešo.” Ke ka baka leo re sego kereke ya leina.
69 Bjale hlokomelang. Theetšang se, motsotso feela. “Magoši a
mahlano a bego a le gona, awele, magoši amahlano.”Ge le nyaka
seo go tšwa go histori, ke tla se laetša go lena. “Gomme e tee e
gona, gomme e tee e a tla.”

Bjale hlokomelang, “sebata.” Bjale, sebata e be e se kgoši.
Yena e be e le “yo motee a lego gona, yo a sego gona; gomme
go le bjalo o gona, gomme ga a gona; go le bjalo o gona, gomme
ga a gona.” Ke eng? Tatelano ya bomopapa, maatla, sebata se a
buša. Fao ke ge Roma ya bohetene e fetolelwa go dira Roma ya
bomopapa. Roma ya bohetene e fetotšwe, gomme ka gona e bile
bopapa, mo, ba bile le mopapa legatong la kgoši, gommemopapa
ke kgoši ya semoya. Ke ka baka leo a rwešitšwego korone, kgoši
ya semoya, o tleleima go ba motlatši wa Jesu Kriste. Fao ke lena.
Bjale elang hloko.
70 Gomme re ya go tliša thuto yela ya Katoliki ka ntle ga fao
le go le laetša ka fao e phaile thwi go theogela ka go dikereke
tša Maporotestanta, le a bona, ka fao a sa robetšego thwi ka
go kereke ya Porotestanta, bontši bja yona. Go fapana, tlwa,
le Beibele, go fapana ka go felela. Bjale, “Sebata se se bego se
le gona, ga se gona.” Bjale elelwang, “Ka moka ga bona ba tla
forwa, godimo ga lefase, yo leina la gagwe le sego la ngwalwa go
tloga go theweng ga lefase.” A re boneng.

Gomme sebata se se bego se le gona, gomme ga se
gona, (ya 11 temana) gomme gole bjalo ke ya seswai,
gomme…ya bošupa, gomme se ya ka tahlegong. (Yena

o tla tšwelapele go ya pele go fihla a thula mekoti ya go
hloka magomo mafelelong a tsela.)
Gomme dinaka tše lesome tše o di bonego ke magoši a

lesome,…
Bjale hlokomelang mo. Ge le nyaka go bona se sengwe se

ratha, hlokomelang se.
…kemagoši a lesome, ao a sego a amogela mmušo ga

bjale; eupša a amogela maatla bjalo ka magoši iri e tee
le sebata.

71 Ga se ba rwešwa korone bjalo ka magoši; ke babušanoši. Le
a bona, ga se ba ke ba rwešwa bjalo ka kgoši, eupša ba amogela
maatla bjalo ka magoši, iri e tee, ka pušong ya sebata. Ye e no ba
ka go nako ye nnyane ye yamorithi thwi bjalemoo babušanoši ba
tsogelago godimo. Le a bona? “Ba amogelamaatla bjalo ka kgoši,
nako e tee le sebata.” Bjale, ka moka gabotse.

Ba ba na le monagano o motee, gomme ba tla neela
maatla a bona le maatla go sebata.
Ba ba tla dira ntwa le Kwana, gomme Kwana e tla

ba fenya: (Letago!) ka gore ke Morena wa marena, le
Kgoši ya magoši: gomme ba nago le yena ba bitšwa,
bakgethiwa, le babotegi.

72 Ke duma ge nka rera thero bjale ka seo, “Bakgethiwa, pele
ga go thewa ga lefase, gomme ba dula ka go botega ka pitšong
ya bona.” Haleluya! Yeo ke yona. “Ba bitšwa, bakgethiwa, le
babotegi.” Gomme ke lekopanyi, le a bona. “Bakgethiwa, le
babotegi.” Ba tla mo fenya. Ga go kgathale gore ba hwetša
bogolo bjang.
73 Gomme bokomonisi bjo bogolo bjo, mosepelo wa bokomonisi
re nago le wona lehono, le se tshwenyege ka woo. Wo ke mošomo
tlwa ka diatleng tša Modimo. Nka kgona go o netefatša ka
Beibele. Yena o ya go tlaišega ka baka la mohwelatumelo yo
mongwe le yo mongwe a kilego a mmolaya. Ee, mohlomphegi.
Lena hlokomelang magoši ka moka a dumelelana mmogo,
gomme a tla mo hloya. Gomme setšhaba sohle, lefase lohle,
go swiela bokomonisi. Ka baka la eng, e swanetše go ba
mosepelowaModimo, go e otla. Le re, “Emamotsotso, Ngwanešu
Branham. Bokomonisi, mosepelo wa Modimo?” Ka go felela,
nnete, ke mosepelo wa Modimo. Beibele e boletše bjalo. Eupša
o sepelela ka go bega kahlolo godimo ga batho ba dihlaba ba go
hloka modimo le go leša dihlong. Go šetše eng lefaseng le? Re na
le eng? Mo letšatši le lengwe…
74 Ke tla ema ka thuto ya ka motsotso feela, ge go kgonega. Ke
be ke bala seripa sa Lengwalo fao gore ngwana wa hlaba a ka se
tsene phuthego ya Morena lebaka la meloko ye lesomenne. Ke ba
bakae ba tsebago seo? Yeo ke therešo, Doiteronomia 23; ngwana
wa hlaba. Ge mosadi a swerwe ka tšhemong, ke gore, ke kgole le

tšhireletšo ya monna, gomme monna a fenya mosadi yoo, monna
yo o tla swanelwa ke go mo nyala. Gomme ga go tshwenye ge a
eba seotswa, o swanetše go dula le yena go fihla a ehwa. Gomme
gemosadi yo amo nyala, go dira mo o ka rego ke kgarebe, gomme
e se yona, a ka bolaelwa sona. Gomme ge monna le mosadi ba
ba nyetšego, gomme ba tliša pele ngwana wa hlaba, yo, a ka se
tsene phuthegong ya Morena, lebaka la meloko ye lesomenne.
Gommemengwaga yemasomenne kemoloko. E tla bamengwaga
yemakgolonne pele sebe seo se se be sa tšwela ka ntle ga Israele.
75 Modimo o hloile sebe! O ka leta bjang go putla bogodimo
bja Madi a Makgethwa a Morena Jesu, feela ka gore ke wena wa
kereke ya leina ye e itšego, o letela go tsena ka gare? O ya go tla
ka metheong ya Modimo goba ga o tle le gatee. Thwi. Letikone,
moreri, eng kapa eng re ka bago yona, ga e na le selo go dira le
yona. O tla ka peelano ya Modimo.
76 Moloko wa lesomenne. Motho o dutše o gona bjale yo a
boledišane seo le nna. O rile, “Re tseba bjang gore ke mang a
ka tsogego a phološwa gona?”
77 Ka re, “Fao ke mo o swanetšego go ba Mocalvinist yo
mobotse.” Leina la gago le beilwe ka Pukung pele ga go thewa
ga lefase. Modimo o tšea moela woo wa madi. Seo se go Yena.
Le a bona?

“Eupša seo se na le…”
78 Theetšang. Lena batho ba baswa, lehono, ga ke tsebe ge eba
o tla kerekeng ye, goba mo o tšwago, lena bašemane le basetsana
ba baswa. A le lemogile, dilo tše le di dirago, ge go na le moloko
wo mongwe, bana ba lena ba tla ahlolelwa se le se dirilego? A
ga le na tlhompho ya bobotse? Lena basetsana le lego ntle mo
le apere dišothi tše nnyane tša kgale le dilo go le dikologa, le a
tseba, se bonagatšwa go morwedi wa gago. A o be o tseba gore
makgolwago e be e le—le lefofa, gomme mmago mosetsana wa
dilo, gomme ke baka leo wena o mmaletasa lehono? Nnete. Bana
ba gago e tla ba eng? Ee, mohlomphegi. Modimo o rile O tla
etela bokgopo bja batswadi godimo ga bana le bana ba bona,
go moloko wa boraro le wa bone.
79 Gomme a le a lemoga, ngwanešuwa ka, nako le nako ge o dira
seo se lokilego, seo se tla etelwa godimo ga bana ba gago?
80 Lebelelang mo, a re tšeeng Bahebere, ya 7 tema. Beibele
e rile, ge—ge Melekitsedeke a gahlana le Abraham a bowa
go gagara kgoši, gomme a mo šegofatša, gomme E rile, bjale,
“Lifi…” Yena o bolela ka go lefa dikarolo. O rile, “Lifi…” o
bile “…bile le taelo go tšwa go Morena go amogela dikarolo
go tšwa go baena ba gagwe.” Gomme Lifi yo a amogetšego
dikarolo, o lefile dikarolo, ka gore o be a sa le ka mathekeng a
Abraham ge a be a kopana le Melekitsedeke. Gomme Abraham
e be e le rakgolokhukhu wa gagwe. Abraham o tswetše Isaka,
Isaka o tswetše Jakobo, Jakobo o tswetše Lifi; Lifi, tate, rakgolo,

rakgolokhukhu. Gomme Lifi mola a sa le ka mathekeng a
Abraham, Beibele e rile o o lefile dikarolo go Melekitsedeke.
Haleluya!
81 Le seke la dumelela yo mongwe a le botša gore mohuta
wo mongwe wa mosepelo ka lefaseng o ka tsoga wa tsenatsena
tshepelo kgolo ya Modimo. O sepelela thwi pele! E beakantšwe
morago kua ka mathomong. Fao ga go bodiabolo goba bodiabolo
ba go lekanela ba ka kgonago go tsenatsena lenaneo laGagwe.
82 Bjale, Beibele ga se ya ke ya re “ka kgonagolo” o e lefile.
Beibele e rile, “Yena o lefile dikarolo,” ge a be a sa le ka lethekeng
la rakgolokhukhu wa gagwe. Letago! Yo ke Morena wa ka. Oo,
Yena o e tsebile, le bile, pele lefase le be le bopša. Yena o tsebile se
sengwe le se sengwe.Gommeka gonaAbraham, o lefile dikarolo.
83 Gomme kgaetšedi, ngwanešu, o ka kgona bjang go kitimela
ntle mo, gomme batho ba kitima go dikologa le basadi ba monna
yo mongwe, gomme basadi ba thuba malapa, gomme ba phela ka
tsela ye ba dirago, le letela moloko wo mongwe go ba eng? Sese
se tla bago sona. E tla ba bjale go lefeela eupša feela sehlopha sa
hlaba, ba go tswalwa ka tlhakahlakano, sehlopha sa go senyega.
Gomme fao go selo setee se o šaletšego, gomme seo ke letšatši
la athomo leo re phelago ka go lona. Yeo ke therešo tlwa. Re mo
nakong ya bofelo.
84 Re dutše mosong wo, tsela morago ka kua ka dithabeng tša
Kentucky, mošemane yo monnyane wa kgale, o be o ka se kgone
le go tsena kgato tše lesome tša gagwe, go tšwa go dira molasese
wa mabele. Go molaleng a sa tsebe gore seatla sa go ja go ba sa
nngele ke sefe. Ge a kwele…Ke bile godimo ga lebala la mafelo.
Ke be ke sa tsebe mo ke bego ke le gona. Ke be ke no ba ka
meeding ye mengwe. Gomme ke be ke eya godimo kua go tsoma
sehlorana.Gomme ge ke dutše fase godimo kua, ke ile ka bolela le
yena. Gommemošemane yo o rile o be a eya ka bošoleng. Gomme
a tla go hwetša, re ile ra bolela ka Morena, gomme a re, “Moreri,
a ga o dumele gore re ka mafelelong a nako?” Tsela morago kua
ka go yona thaba.
85 Ka re, “Nnete, re gona. Nnete, morwa, re ka mafelelong
a nako.”
86 Ke rena ba. Ye ke iri ye re e phelago, ngwanešu. Re ka
lefelong. A ga le kgone go bona ka fao bomme morago kua, le
bopapa, ka fao ba phetšego, le rakgolo le makgolo? A ga le kgone
go bona ka fao papa le mama ba bego ba phela? Ga go makatše
re ka tshenyegong lehono. Ga go makatše, o ka kgona go rera la
hlogo ya gago e kgaoge; ba tšwara dišothi go no swana, gomme ba
tshwela ka sefahlegong sa gago. Ba tla kgoga disekerete gomme
ba se budulela thwi go wena, gomme ba re, “Hlokomela taba ya
gago.” Ka baka la eng? Ka gore ke setšhaba se ba tšwago ka go
sona. Ke ya go fihla go seo, thwi, Peu Ya Sephente. Re ya go
hwetša mo a sepeletšego ka gare, re bone gore ka baka la eng

ba dira ka mokgwa woo. Bona ke bana ba diabolo go tloga go
theweng ga lefase. Yeo ke therešo. Gomme ga re selo ka gare, e le
šaletšego, ka fao kahlolo ya toka ke selo se nnoši se šetšego. E ka
se kgone go ba selo gape eupša kahlolo. Modimo o tla no gatlela
selo sohle ntle. Gomme motho o se dirile ka bobona. Modimo
o be a se a e beela gore e be ka tsela yeo, eupša Yena o tsebile
gore e be e tla ba ka tsela yeo. Ke ka baka leo Yena a boletšego
gore o tla e dira, “Go fora ka moka ba ba bego ba phela godimo
ga sefahlego sa lefase, ntle le bao maina a bona a beilwego ka
Pukung ya Bophelo yaKwana pele ga go thewa ga lefase.”
87 A re e hlokomeleng. Balang go ya kgojana gannyane bjale.
Bjale, bjale ke a dumela re go ya 12.

Gomme dinaka tše lesome tšeo o di bonego ke magoši
a lesome, a sego a be a amogela mmušo le bjale; eupša a
amogela maatla bjalo ka magoši iri e tee le sebata.
Gomme ba ba tla ba le monagano o motee, gomme ba

neela maatla a bona le maatla go sebata.
Ba ba tla dira ntwa le Kwana, gomme Kwana e tla

ba fenya: ka gore ke Morena wa marena, le Kgoši
ya magoši: gomme ba nago le yena ba—ba bitšwa,
bakgethiwa, le babotegi.
Gomme o rile go nna, Meetse ao o a bonego, moo

seotswa se dutšego, ke batho,…mašaba,…ditšhaba, le
maleme.
…dinaka tše lesome tše o di bonego godimo ga sebata,

tše di tla hloya seotswa,…
88 Hlokomelang seo bjale, “dinaka tše lesome” tše, mebušo ye
lesome ye. Le a bona, ke se sengwe le se sengwe se wela ka gare,
se babušanoši ba ba lego sona. Hlokomelang tsela ye babušanoši
ba ba sekamelago go yona. E sekametše kae? E nong—e nong go
mpotša mmušanoši yo a sa sekamelego thoko ya bokomonisi. Le
a bona? Gomme ba tla (eng?) hloya “seotswa,” mosadi, kereke.
Eupša eng? Hlokomelang se se yago go e dira.

…a a tla hloya seotswa, gomme a tla se dira
tšhwalalano le go ponoka, a tla ja nama ya gagwe, le
go mo tšhuma ka mollo.

89 Ba tla butšwetša selo seo go tloga mmepeng, feela ka nnete
bjalo ka ge ke eme mo. Re nno ba le nako go tšeela thuto yela
kua ya kereke, gomme ra e kitimiša go kgabola Mangwalo, mo
E rilego, bala, “Ka moka magoši a lefase le, le ka moka beng ba
dikepe, le ka moka, ba golola, ka gore Babele o mogolo o kopane
le tšhwalalano ya gagwe ka iri.” Iri tee, nako ya gagwe e tlile!
Gomme, oo, ka fao E rilego, “Thabang, lena bakgethwa, le lena
ka moka baporofeta ba bakgethwa, ka gore Modimo o lefeditše
madi a bakgethwa le baena ba lena godimo ga gagwe.” Le a bona,
yeo ke therešo. Nnete, bokomonisi bo bapala thwi ka diatleng

tša Modimo. Go no swana le Kgoši Nebukadinetsara o bapetše
thwi ka diatleng, go tla go tšea bona Bajuda, ge ba sepeletše
kgole!…?…

90 Gomme sebe se ka kgona go tšwelapele se senya, peu ya toko
e ka kgona go dula ka kua gomme peu e ka kgona go boloka
tshenyego, le go senya le go senya go fihla ka morago ga lebaka
e kitimela ntle. E fihla lefelong, ka gore bommabo le botatabo le
go ya pele ba phetše bjalo pele ga rena, gomme ka tsela yeo, go
fihla fao go se selo se šaletšego rena. Gomme a le tseba se Jesu a
se boletšego? Ge A ka be a se a ripa mošomo boripana, go be go
ka se be le nama ye e phološwago.

91 A le kgona go bona? A le kgona go bona gore ka baka la
eng re na le tše? Ga ke dire ditshwayo. Arthur Godfrey le yo
mongwe le yo mongwe, le a tseba, le a bona, le Elvis Presley, le—
le matheka fase, diaborolo, le moriri o lekeletše fase molaleng
wa bona, le ka moka tsela tše ba mahlalagading ba dirago. E
dira eng? Ke eng? [Ngwanešu Branham o kokota phuluphuthing
makga a lesometee—Mor.] Ka gore tšwela ntle go sehlopha sa
baphela pele, batho ba dihlaba. Ga gwa šala selo! Oo, ba tla
emela godimo gomme ba opele, “Kgauswiuswi, Modimo wa ka,
go Wena,” go swana le motopa erekisi Ernie le ka moka bao ba
bangwe kamokgwawoo, ba opela mohuta womongwewa sefela,
le go ya pele ka mokgwa woo. Ngwanešu, o a tseba eng? Bjoo,
bjoo ke boikaketši ka go felela. Ee, mohlomphegi.

92 Monna ga a na le mošomo ka phuluphithing yo a yago ka ntle
kua gomme a rethetha go pshikologa lemorethetho tšweledi le ka
moka dilo tšeo. Ga a na le khutlo e tee ya mošomomorago ga mo.
Le ke la boprista, babitšwa ba Modimo. Badiredi ba Modimo ba
biditšwego ke ba ka morago mo. Gomme ga se ba morago mola
ba ba bjalo ka bao. Bjoo ke bjo e lego bothata ka lona lehono, ba
dirile kereke go se fete lefelo la marobalo. Lefelo la marobalo
le ka moka gabotse, ge o nyaka o dira leo, go tšwa go wena.
Eupša a ke go botše, fao go phapano ye kgolo kudu ka go leka…
gare ga lefelo la marobalo le kereke. Ee, mohlomphegi. O nyaka
go dira dilo tšeo ka lefelong la marobalo, le go ba le ka moka
yona mehuta ya diphathi le go ya pele, go tšwa go wena. Eupša,
ngwanešu, kereke e swanetše go swielwa go tloga phuluphithing
tsela kamoka go fihla bofase. Yeo ke therešo. Ga ke re go swielwa
le mafasetere a maswa le go ya pele. Ke ra ka ya fešene ya
kgale, tsošeletšo seromelwa ke Modimo se se tla šwalalanyago
selo go tloga go lehlakore le lengwe go ya go le lengwe. Ee,
mohlomphegi. Go swana le go gotetša seetša, seetša samohlagase
godimo ga sehlopha sa mafele go dikologa kgwekgwe ya apola.
Ee, mohlomphegi, a tla šwalalana ge seetša se fofa.

93 Bjale hlokomelang, “A na le monagano o motee, a fa maatla a
wona.”Ke ka fase ga seo bjale. “Dinaka tše lesome.” Ee, bjale.

Ka gore Modimo o beile ka dipelong tša wona go
phethagatša thato ya gagwe, (fa le a ya), le go kwana,
le go fa mebušo ya tšona go sebata, go fihla mantšu a
Modimo a tla phethagatšwa.
Bjale, gommemosadi yo ommonego ke toropokgolo ye

kgolo, ye e bušago godimo ga ka moka magoši a lefase.
94 Bjale, ga go tlhokego ya go kgorometša go dikologa, re a
tseba ke tatelano ya ditulo ya Katoliki. Fao ga go tlhokego ya
mang kapa mang…Ke—ke dumela seo feela ntle le go šišinyega
bjalo ka ge ke dumela gore ke amogetše Moya wo Mokgethwa.
Ke dumela seo feela gabotse bjalo ka ge ke dumela gore ke
nna Mokriste ke eme fa lehono, gore tatelano yela ya ditulo ya
Katoliki ke—ke…Toropokgolo Vatican ke—ke toropokgolo ye e
dutšego godimo ga dithaba tše šupa. Tatelano ya ditulo ke sebata
se se bego se le gona, seo se sego gona. Ke Babele. Ke se sengwe le
se sengwe se swantšhitšwego feela tlwa, feela go phethagala ka
moka tsela go kgabolaMangwalo. Ke kereke yaKatoliki.
95 Bjale, bjale še ntlha ya gago ya go tšhoša. O re, “Go lokile,
ga o itie nna, Ngwanešu Branham.” Eupša a ke no go botšiša se
sengwe. A re boeleng thwimorago go ya 5 temana.

Gomme godimo ga hlogo ya gagwe go be go…
ngwadilwe, SEPHIRI, BABELE YO MOGOLO,
MMAGO MAKGAPHA…MMAGO DOITSWA LE
MAKGAPHA A LEFASE.

96 O be a le eng? S-e-o-t-s-w-a. Gomme o be a le m-m-e. Eng?
M-m-e. O be a tswetše se sengwe. Mme wa barwa? Wa diotswa!
Seotswa ke eng? Selo sa go swana bjalo ka—bjalo ka sefefe,
mosadi wa go hloka maitshwaro. Ke eng se mo dirilego go hloka
maitswaro? Thuto ya gagwe. O be a itira mo o ka rego ke kereke
ya Bokriste, eupša o be a efa ntle thutotaelo ya madirwa ke
monna. Gomme mo o bolela gore o bile…Ge yena e be e le
mokgatlo wa pele, gona go bonala o ka re go bile mekgatlo ye e
tšwelego go yena. O be a le mmago diotswa. A yeo ke therešo?
Mmago diotswa. O be a ka se kgone go ba mme, bjale, wa
bašemane. O be a ka se kgone go ba mme…E be e swanetše go
ba mmago basadi. Gomme, ge e be e le basadi, e be e le dikereke.
Bjale a re hwetšeng ntle. Go tla eng ka ntle ga…
97 Mokgatlo wa mathomo e bile ofe? Kereke ya Katoliki.
Mokgatlo wa bobedi e bile ofe? Luther. Mokgatlo wa boraro
e bile ofe? Zwingli. O tlile fase go? Calvin. Gomme fao o tlile
ka go Anglican, gomme Anglican pele tlase ka go Methodist.
Methodist, Methodist e tšweleditše eng? Ka ntle ga fao go
tla Alexander Campbell. Ka ntle ga Alexander Campbell gwa
tla John Smith. Ka ntle…Alexander Campbell ke kereke ya
Bokriste; nako yeo, ba bile le tše nne goba tše tlhano, kereke ya
Kriste le ka moka tšeo tše dingwe tše nnyane diism tša kitimela
ntle. Nako yeo fa gwa tla kereke ya Baptist, e bile le digogelantle

tše ntši tše nnyane. Gomme go tšwa go kereke ya Methodist gwa
tla…go tšwa go kereke ya Methodist, gwa, la mathomo go tlile
Wesleyan Methodist, gomme ba kgaola ga ne goba dinako tše
tlhano. Nako yeo ba tla go mohuta wo mongwe wa Methodist,
gomme nako yeo a tla go tloga gape, nako yeo ba tla go Free
Methodist. Gomme—gomme nako yeo ba tla go tšwa go yeo go
ya go Nazarene. Gomme go tloga go Nazarene go ya go Pilgrim
Holiness, gomme Pilgrim Holiness pele go theoga. Feela diism
tše nnyane di kitimela ntle ka mokgwa woo, go tšwela pele ba
kitimela pele go theoga, ye nngwe le ye nngwe ye tee ye nnyane ya
tšona—dithomi tše nnyanemorago kua go tla thwi pele go theoga.
Gomme ye nngwe le ye nngwe ye tee ya tšona e dirile eng?Gomme
mafelelong e tatologetše godimo ka go Pentecost.
98 Gomme Pentecost e dirile eng? Selo sa go swanammago bona
a se dirilego, ba ile thwi morago gomme ba kgatlofatša. Gomme
ba bile eng? Ke—ke kereke ya leina. Sepelela ka go e tee, selo sa
pele, “Thuto ya gago ke eng?” Mošemane, ba go kama ka kamo
ya meno a masese, le a bona, go hwetša ntle se o lego sona, se
o se dumelago. Gomme ge o sa no lekanya thwi godimo le bona,
ngwanešu, o a rakwa thwi bjale. Gomme yeo ke therešo.
99 Gomme le se ke la nagana feela ka gore le re leMapentecostal
gore le bolokegile. Ngwanešu, fao go tla no ba Mapentecost a
mantši ao a tšwelego tseleng bjalo ka ba ba lego tseleng, ke na le
nnete. Le a bona?
100 Bjale, ka moka mekgatlo yeo, ge ba nno tlogela tšhegofatšo
ya Pentecostal ya tloga, ba se ke ba e kgatlofatša, ba no e boloka
ka go boena gomme ba dumelela Moya wo Mokgethwa go dira
kgethologanyo. Moya wo Mokgethwa o a kgethologanya. Anania
le Safira ba tlile ka gare nako ye nngwe, ba boletše gore-le-gore;
gommeMoyawoMokgethwa o rile, “Ka baka la eng o aketša?”
101 Eupša re re, “Bjale, yo ke Ngwanešu Jones, o se ke wa bolela
se sengwe se sebe ka yena bjale, ke molefi yo mokaonekaone
kudu re nago le yena ka kerekeng. Ke a tseba o na le Moya wo
Mokgethwa; ke mo kwele a bolela ka maleme, gomme ke mmone
a goelela ka Moya.” Seo ga se na le go feta go tšhela erekise
godimo ga letlalo la go oma la kgomo. Le a bona? Ga go selo
go dira le yona. Modimo o dira polelo. Yena o na le go bolela ka
yona goba aowa. Go felela. “Eupša re e tšeetše godimo go kereke
ya rena ya leina. Go lokile, re mo ragetše ka ntle ga—ka ntle
ga Assemblies, Maoneness ba mo topetše godimo.” Maoneness
ba mo rwele lebakana, gomme ba mo ragela ntle. Ka gore, ba
mo rwaletše godimo kua, gomme Majesus Only ba mo topela
godimo. Majesus Only ba mo rwala lebakana, gomme ka gona
selo sa go latela se mo topetšego godimo ke kereke ya Modimo,
e mo rwalela godimo. Kereke ya Modimo ya Boporofeta e mo
topela godimo, gomme mosepelo wa Tomlinson wa mo hwetša.
Oo, nna! Ngwanešu, ge re se na le e ka ba go kitimela ntle! Seo
ke ka Pentecost, tsošeletšo ya mafelelo. Gomme bjale ba na le

Blue Flame, gomme ba na le barapedi ba oli, le ma—le madi ka
sefahlegong.Gomme, oo, kgaogelo, ga ke tsebemoba ilego bjale.
102 Feela selo se setee, ke gore selo sohle se senyegile. A le be
le tseba gore Beibele e rile se tla tla tshenyegong? A le be le
tseba be—be Beibele e bolela ka letšatši le, le tla ba mo, ge le
bile ditafola tša Morena di tla be di tletše mahlatša? Gomme o
rile, “Ke mang Nka kgonago go mo ruta thuto? Ke mang Nka mo
dirago go kwešiša Nna? Ka gore taelo e swanetše go ba godimo ga
taelo, e godimo ga taelo, godimo gamothalo godimo gamothalo.”
Ke mang Yena a kago go mo ruta thuto? Bao ba phušitšego go
tšwa go letswele, mama. Le a bona?
103 Bjale, fao ga go—fao ga go mosadi, wa maemo a fase ka
toropong ye eupša a ka kgonago go tliša pele morwedi wa
kgarebe. Ke yena ge a tswalwa, bjale, gomme a ka kgona go ya
gabotse. Eupša ge o sa ele hloko, go mmagwe o be a le wa tlhago
yeo, mosetsana yola, makga a senyane go tšwa go a lesome, o
tla dira tlwa go swana le ka fao mmagwe a dirago. Bjale, le a
tseba yeo ke therešo. Mosadi wa go tšofala yo a sepedišago ntlo
ya tumo yempe, a ka kgona go tliša pelemosetsana yomonnyane.
A ka kgona go bamengwaga ye lesometshela ka bokgale, feela go
hlweka le maitshwaro bjalo ka lili efe kapa efe, eupša, ge a dula
ka tsela yeo. Eupša, selo sa gona ke, o ya thwi morago gomme a
dire bjalo ka mmagwe.
104 Bjale, kereke ya Katoliki e bile seotswa sa kgale sa pele se
se tlilego godimo ka dithuto tše a di dirilego godimo ka boyena,
ditumelophapogo, yeo, Beibele e rile, “O tla go tšwa dikoting tša
go hloka magomo le go ya morago tahlegong.” Beibele e boletše
seo. Bjale, ge ba ruta seo, ke phošo. Ke phošo, go ya ka Lentšu
la Modimo. Gomme ka gona mo go tla kereke ya Methodist, ye e
tswetšwego go tšwa go yena, mohumagadi yo moswa yomobotse,
eupša o dirile eng? O retologetše morago go dikologa le go di dira
dilo tše di swanago mmagwe a di dirago. O dumelela phuthego
ya gagwe go apara dišothi. O ba dumelela go kgoga disekerete. O
ba dumela go tšwela pele le go dira feela ka fao ba swanetšego.
Fao ga go selo se bolelwago ka sona. Yo monnyane wa kgale wa
go pakwa seripa modiša morago kua, phuluphithi morago kua, o
a boifa gore o tla hloka mogolo letšatši le lengwe, goba pane ya
dipisikiti.
105 A ke go botše, ngwanešu, bokaone ke rere Ebangedi, gomme
ke je magogo le go nwameetse a lekala, gomme ke bolele Therešo
ka yona. Ge yo mongwe wa phuthego ya ka a emelela le go
sepelela ntle, ke tla ba botša Therešo. Ee, ke nnete.
106 Molato ke eng? Oo, ke thekethe ya dijo. “Go lokile, le a
tseba, ke nna modiša wa kereke ye kgolokgolo e lego gona
ka toropongkgolo.” Lena Mabaptist le Mamethodist theetšang
moporofeta wa maaka. Bjale, seo se makgwakgwa, eupša eng
kapa eng e rutago kgahlanong le Beibele ye ke moporofeta

wa maaka. Ga ke tshwenyege gore se pholetšhitšwe bjang, ke
seporofeto sa maaka. Yeo ke therešo.
107 “Oo, se sengwe le se sengwe se lokile ge feela o na le leina
la gago godimo ga puku.” O ka ba le leina la gago go tasene ya
dipuku. Ge le se godimo ga Puku ya Bophelo, o lahlegile! O ka
kgona go ba yo a lokilego ka mehla, o ka no ba wa go botega le
go hlweka le maitshwaro ka fao o kgonago go ba, seo se ka se be
selo se tee go dira le yona.
108 Esau e be e le moisa gabedi go se Jakobo a bego a le sona,
ge go etla go ba monna, a hlokomela tatagwe wa mokgalabje
wa sefofu le se sengwe le se sengwe gape. Gomme Jakobo e be e
le radihlong yo monnyane a lekeletše go dikologa thethwana ya
mmagwe,mošemane yomonnyanewa kgalewa bosetsana. Eupša
Modimo o rile, “Ke rata Jakobo gomme ke gana Esau,” pele ga
ge yo mongwe le yo mongwe wa mošemane a tswalwa. Baroma 8
e bolela bjalo. Yeo ke therešo tlwa.
109 Modimo o tseba se se lego ka go monna. Gomme Yena o tseba
se se lego ka kerekeng, gape. Re phela ka Borotho bja Bophelo,
Borotho bja Lentšu la Modimo. Bjale, ke ka baka leo re sego
kereke ya leina.
110 Bjale ke nyaka go le fa se sengwe se se nnyane…Ke nyaka
go le fa seswantšho se sennyane ke se ngwadilego ntle mo. “Ye
kgolo…” Bjale ka go Dikutollo, ka go 19:2. Ke na le se sengwe
se swailwe ntle mo. Ke nyaka go lebelela le go bona se e lego
sona bjale.

Ka gore go rereša le toko ke kahlolo ya gago: ka gore
o ahlotše seotswa se segolo, se se sentšego lefase ka
mabofefe a gagwe, gomme o lefeditše madi a bahlanka
ba gagwe ka seatleng sa gagwe. (Ao ke mafelelo a kereke
ya Katoliki.)

111 Bjale, gape re le nyaka le ele hloko, gape mo, gore kereke
ya leina—gore kereke ya leina le yona e a hwetšwa ntle ka
Mangwalong mo, gore be…Gomme Beibele ga e ke e bolela ka
kereke ya leina. Kereke ya leina e tšwa go kereke ya Katoliki. Ke
mme wa mathomo wa kereke ya leina, gomme kereke ye nngwe
le ye nngwe ya leina e tlile fase thwi. Bjale, se se ya go tšipa
gannyane. Se ya go tšipatšipa gannyane nako kamoka, le a bona.
Eupša ke—ke nyaka le bone gore kereke ya leina ga se ya tswalwa
goba go hlomamišwa keModimo. E hlomamišitšwe ke diabolo.
112 Kereke ya Modimo e…Ga se ra arogana, ka moka mmele
o motee rena; kholofelo e tee le thuto, batee leratong. Yeo ke
Kereke ya Modimo yo a phelago. Go sa kgathale ka seo ba, tšona
dilo, re ba tee mmogo! Yeo ke therešo. Ge eba ke Methodist goba
Baptist, ngwanešu, ge a tswetšwe gape le go tlatšwa ka Moya
woMokgethwa, ke ngwanešu wa ka. Re sepela legetla ka legetla.
Thwi. Ee, mohlomphegi. Ga e dire phapano ye e itšego.

113 Moshe. Nako ye nngwe ke lebelela go dikologa gomme ke
re, “Le a tseba sehlopha sela sa Mapentecostal a mahlanya,
Ngwanešu Branham, ka baka la eng o ka tsoge wa ya ntle
le sehlopha se sebjalo ka se?” Le a tseba ke eng? Moshe o
lebeletše godimo ga bana ba Israele. Yena o lebeletše ka ntle
ka lefasetere la go swana le Farao a lebeletšego ntle ka lona.
Farao o ba lebeletše bjalo ka sehlopha sa badubaleraga, eupša
Moshe o lebeletše ka ntle godimo ga bona bjalo ka bakgethiwa
ba Modimo. Yena o tsebile ba be ba na le tshepišo. Ka baka
la eng? O e tsebile ka Lentšu. Gomme ka tumelo…Ka leoto
la gagwe godimo ga terone, go ba Farao, le ka moka lefase le
robetše maotong a gagwe, a dutše fale gomme a tšhela beine ka
molomong wa gagwe, gomme basadi ba ba botse ba mo fothela,
bjalo ka mmuši, goba mmušanoši, goba kgoši ya lefase, Moshe
yo moswa, ka masomenne a mengwaga ka bokgale, a na le
ka seatleng sa gagwe. Yena o ile a lebelela ka ntle godimo ga
sehlopha sela sa badubaleraga, eupša o tsebile o be a le yo motee
wa bona. Haleluya! Yeo ke yona. Yena o tsebile gore o be a le yo
motee wa bona. Gomme ka tumelo, a nnoši, o kgethile!
114 Yo mongwe le yo mongwe o swanetše go dira kgetho. O
swanetše go dira kgetho. O ya go dira kgetho bjale. O ya go dira
kgetho mosong. O ya go dira go kgetha gosasa bošego, ge o phela.
O swanetše go kgetha nako ye nngwe. Ngwanešu, nako e telele ya
go feta ke kgethile. Beibele ye e be e le pukuntšu ya ka. Beibele
ye e be e le Puku ya ka ya Bophelo. Beibele ye e be e le Lentšu la
Modimo. Beibele ke ye ke phelago ka yona. Beibele ye ke ye ke
emago ka yona.
115 Ka fao, Moshe o ile a lebelela ka ntle godimo ga bana ba
Israele. Gomme e sego feela gore o rile, “Oo, ke batho ba go
makatša. Ga ke na le selo kgahlanong le bona. Oo, aowa, nka
se bolele lentšu le tee kgahlanong le bona.” Yeo ke tsela ye batho
ba bantši ba dirago lehono. “Oo, Mapentecostal a le le batho bale
ba nago le Moya wo Mokgethwa, le batho bale ba dumelago go
phodišo ye Kgethwa, oo, ga—ga—ga ke na le selo kgahlanong le
yona.” Eupša e be e seMoshe. Yena o ile a tlogela Egepeta gomme
a ba yo motee wa bona. Yena o ile ntle magareng ga baena ba
gagwe. Yena e be e le yo motee wa bona.
116 Ngwanešu, fao ke mo ke tšeago tsela ya ka. Ke tla tšea tsela
le ba ba sego nene ba Morena ba go nyatšega, ge e le ba go tlala
seatla, eng kapa eng e lego yona. Ba na le tshepišo, gomme ke
bona maina a bona ka Pukung ya Kwana ya Bophelo. Ke baena
ba ka. Yeo ke therešo. Tšea kgetho ya gago gomme o eme le bona.
Go nepa goba go foša, ema fao go le bjalo. Ge ba le phošong, ba
thuše go ya go nepagalo. Thwi. O ka se tsoge o ba dirile botse
bjo bo itšego ka go ba raga go dikologa. Le a bona, leka go ba
gogela ka ntle.
117 Charlie, go swana le ge ba boletše ka Ngwanešu Allen, ka
mollo ba…madi ka diatleng. Ke rile, “Ga se ka ke, ga se ka ke ke

sa hlomphe A. A. Allen.” Ke rile, “Ge nka kgona go rera bjalo ka
A. A. Allen, ke be le bile nka se tsoge ka ba le tirelo ya phodišo.”
Bjale, ge go etla go se dumelelane godimo ga madi e le bohlatse
bja Moya wo Mokgethwa, ka diatleng tša gago, ke tla ganana le
seo. Eupša ge go etla go boena, ke ngwanešu. Ke ema legetla ka
legetla le yena ka ntweng. Yeo ke therešo. Ge a phošitše, ke tla
leka go mo thuša. Gomme ge a se a phoša, ge nna ke phošitše,
ke nyaka yena a nthuša. Gomme yeo ke tsela ye re yago—re yago
mmogo. Bjale hlokomelang mo.

…o be a le SEPHIRI, BABELE…MMAGO
DIOTSWA…

118 Bjale a le bona ka fao kereke lehono, bagwera, a le kgona go
bona ka fao dikereke lehono di nogo go phela tsela ye nngwe le
ye nngwe di nyakago go phela? “Go phethagala ka moka ka go
rereša, go ya pele,” kolobe e ja kolobe, o se ke wa ela hloko. “Ka
baka le eng, fao ga go na le go gobatša ka go dira seo. Ka baka la
eng, o no leka go bawa fešene ya kgale.” Bjale hlokomelang thuto
ya bona. Bjale ke nyaka…Bjale hlokomelang. Woo ke mokgwa
wa bona. Le a bona, goremengwaga e segomekae ya go feta, gore
kereke yaKatoliki e be e le yona e tee e nnoši e bego e dumeletšwe
go ya paesekopong? Kereke ya Methodist e be e sa nagane ka
selo se se bjalo. Ka moka tšona dikereke tša maina, “Aowa! Yeo
ke mešomo ya diabolo.” Ke a makala gore go diregile eng. Ee,
mohlomphegi.
119 Gomme le a tseba, o ka tšea bona basetsana ba baswa ba
Katoliki, ba tla ntle ka tše nnyane tše…(Bjale, ba bangwe ba
lena bašemane ba go tšofala bjalo ka nna.)…le tla ntle gomme
le ela hloko selo se sennyane se moo ba ba bilego le bogodimo
bja matolo. Mothaka yola, ke a thanka, o ka heleng, bošego bjo.
Ga ke tsebe. Ga ke moahlodi wa gagwe. Eupša ge a dirile pina
ye nnyane yela ya ditšhila yeo ya go thedimogela ntle go radio,
ntle le go hlahlofiwa, gore, “Di gareng, basetsanyana, di gareng;
di gareleng fase gomme le laetše matolo a lena a mabotse.” Ke ba
bakae ba elelwago yeo ge la mathomo e etla ntle, mengwaga ya
go feta? Yeo e bile ya mathomo go thelelela godimo thwi fao. Yeo
ke therešo. Gomme ge ba hweditše moisa yo go tšwa Texas, le go
tšeela bona basadi ntle kua gomme ba šomiša tšona diaparo tša
ka fase go ba dira ba lebege bjalo ka ge o ka re ba be ba le selo
se sengwe ba bego ba se sona, le dilo tše bjalo ka tšeo, gomme
ba ba tlogela ba feta ka yona. Gomme bjale e dirile eng? E ile go
khukhunela ka gare. Ke moya.
120 Monna o be a bolela, letšatši le lengwe. Yena o rile, “Ga ke
tsebe se ke yago go se dira. Ke na le wa go loka, wa go botega
mošemane, gomme mošemane o fihlile mo a tšeago se a beago
diatla tša gagwe godimo ga sona.”

Ka re, “Ka baka la eng?”
“Yena o gwerane le lehodu.”

121 Ge o phela tikologong le yo mongwe yo e lego lehodu, o tla
ba lehodu ka bowena. Mma wa ka wa go tšofala wa Kentucky o
be a fela re, “Ge o robala fase le mpša ye e nago le matsetse, o
tla tsoga le matsetse, le wena.” O tšea—o tšea mosadi yo a sego a
loka, gomme wa tlogela mosetsana…gomme wa mmea le wa—
wa go loka wa go hlomphega mošanyana, gomme selo sa pele
o a tseba ga a loka bjalo ka mpšanyana. O retollele morago. O
tsebega ka sehlopha sa gago. Ikaroganye ka bowena! “Tšwelang
ntle magareng ga bona,” go boletše Beibele, “ikaroganyeng!” Yeo
ke therešo.

122 Ge dikereke tša bona tša maina di eya morago go tshenyego
ye bjalo ya go dumelela batho ba bona…Go lokile, mo letšatši
le lengwe, ka kerekeng ye kgolo ye kaone ya Baptist, ba ile
ba swanelwa ke go raka. O ka kgona go rera feela metsotso
ye masomepedi, monna o swanetše, ka gore modiša o swanetše
go kgoga. Phuthego ka moka e ile ka ntle. Ka moka ga bona
ba eme ntle kua ka mothaladi wa go kgoga, gomme ba tla
morago gape, modiša le ka moka ga bona. Ke ile go kereke
ya Congregationalist, fao monna a eme, a apere kobo e kgolo
e telele, a eme kua, a re, a ithekga godimo ga phuluphithi ka
mokgwa wo, a bolela ka mohuta wo mongwe wa letšoba a le
hweditšego godimo ga thaba. Seo e bile ka moka se bego se le
fao ka lona, gomme a boela morago ka ntle. Gommemenwana ya
gagwe e be e le ye mekheri ka muši. Ee. Gomme a bolela ka gore
basadi, gore monna o be a eya go bapala…Ke eng papadi ye ya
Jeremane ba e bapalago ka seo, kudu o—o šoma dikarata ntle, le a
tseba? Go bile…Oo, ke be ke gopola gore ke tla elelwa. Pinochle,
ba be ba eya go ba le papadi ya pinochle. Ke a nagana ke therešo.
Ya, ke mo o šomago. Ke go bapala dikarata ka mehla. Papadi ye
ya pinochle, mo lebatong! Nna, mmalo! Fao ke mo motheo wa
yona o lego. Ga go makatše! Eng? Ba dira seo, gomme ka gona
ba goelela ka kereke ya Katoliki ntle mo ka mafelong a a Rotary
le go bapala lottery. Ka baka la eng, lena Maporotestanta le no
ba tšhila go swana le ka fao ba lego, ka fao le ka bolela eng ka
yona? Pitša e ka se bitše ketlele “tšhila.” Ka nnete aowa. Lena
le dira yeo, ka gona la re, “Go lokile, ke nna Mopresbyterian.
Ke nna Momethodist.” Ga o selo go fihla o tswalwa gape. Yeo
ke therešo. Gomme ge o dira seo, o a tseba. Fao go se sengwe
ka go wena se go botša gore dilo tšeo di fošagetše, gomme o tla
tšwela ka ntle ga sona feela ka nnete bjalo ka ge o le bogodimo
bja letolo go lepidipidi. Le a tseba yeo ke Therešo. Ka nnete. Ee,
mohlomphegi. Selo seo se yammogo ka go seo. Ka baka la eng?

…MMAGO DIOTSWA…

123 Letee la matšatši a, mme wa go tšofala o ya gore, “Le a tseba
ke eng? Ka morago ga ka moka, hani, ka moka re a swana.”
Gomme le a tseba ke eng gona? Mohlakanelwa wa Dikereke o
ya go kopanya ka moka mmogo bjalo ka ge ba le bjale. Gomme o

a tseba gore go ya go direga eng go sehlopha se sennyane bjalo ka
se? Le ya go e lefela, bašemane. Yeo ke therešo tlwa.
124 Eupša le se tshwenyege, Kwana e tla mo fenya. Ka gore Yena
ke Morena wa marena, le Kgoši ya magoši, gomme Modimo o
tla ya go etella Kereke ya Gagwe pele, go na le kereke ya leina.
Yena o tla tšhollela ntle Oli yela ya gauta yaMoyawoMokgethwa
godimo ga Kereke yela. Ngwanešu, Mollo o tla wa go tšwa
Legodimong, gomme maswao le mehlolo e tla direga, go swana
le ka fao le sego la ke la bona pele. Ee, mohlomphegi. “Se boife,
mohlape omonnyane, ke thato botse ya Tate go le faMmušo.” Ee,
mohlomphegi. “Yo a kgotlelelago go fihla bofelong!” Fao le a ya.
Tšwelang pele thwi go theoga tsela. Tšwelang pele hlogo ya lena
e lebile Khalibari. Beibele ye e a rereša. Le se tshwenyegeng.
125 Bjale hlokomelang. Fao go ye mengwe ya mekgwa ye ba
nago le yona. A mangwe a maitshwaro a ba nago le wona. Re
ka kgona go no tšwelapele. Selo sa pele le a tseba, e šwahletše
ka go dikereke tša Maporotestanta. Ka gona basadi ba Katoliki
ba thoma go…Ka baka la eng, e be e se go kweša bohloko go
apara dišothi tše nnyane, ge feela o eya kerekeng gomme ba bea
sakatuku se sennyane godimo ga dihlogo tša bona. Mohuta wa
setšo, “Le se ke la ja nama ye e itšego ka Labohlano.” Gomme, oo,
ke kae le kilego la hwetša go apara sakatuku godimo ga hlogo ya
gago go tsena ka kerekeng?Ke nyaka gore lempontšheLengwalo.
Ke seporofeto sa maaka. E kae ka kerekeng mo o swanetšego
go apara kefa ka kerekeng? Ge o apara kefa godimo ga hlogo
ya gago, o hlompholla Kriste, thwi; banna, ke bolela ka bona.
Basadi, le na le seapešo, eupša ke tla hlohla mang kapa mang
go ntaetša mo e lego kefa goba sakatuku. Ke moriri wa gago!
Gomme o o ripile ka moka go tloga. Bjale go reng ka seo? Oo, ba
re, “Yeo ke fešene ya kgale.” Ge e le yona, ke Beibele! Gomme
Lentšu la Modimo le a rereša.
126 Ke be ke bolela mo, e sego kgale go fetile, ka mosadi yo a go
hlatswa maoto a Jesu, gomme a tšea moriri wa gagwe, le a tseba,
gomme—gomme a a phumula ka wona. Ke rile, “Tsela e nnoši
mosadi a ka kgonago go dira seo, ke go ema ka hlogo ya gagwe
go hwetša moriri wa go lekanela fase kua go hlatswa maoto a
Gagwe, go phumula ka wona.” Yeo ke therešo. Oo, ke, ke go
goboša go bona tsela yeo…Mo, boso bja go gatsela, go sepela
go dikologa ka jase ye nnyane ya mafonokana ka mokgwa woo,
gommemmele wa bona wa go ponoka o bonala.
127 Bjale le re, “Ka baka la eng o topa basadi?” Le nyaka
go topša.
128 Gomme lena banna le dumelelago basadi go dira seo,
ngwanešu, ga—ga ke tsebe gore ke nagane eng ka wena. Bjale,
yeo ke therešo.
129 Gomme lena badiša, ga ke thanke gore le mo. Eupša ge o
bona moisa, o mmotša go tla, mmotša, bona nna. Le a bona?

Ge a se na le tlhompho go Kriste go feta go dumelela phuthego
ya gagwe e feta le seo ntle le…Bjale o…Ba ka no se dira ntle
kua ka morago ga gagwe, eupša ge a sa ba botše ka sona, ga se
mohlanka wa go swanelwa wa Jesu Kriste. Yeo ke therešo tlwa.
Ga a swanela go ba mohlanka wa Kriste. Mohlanka wa Kriste
o swanetše go hloka poifo ge selo se etla go Beibele. Ka nnete.
Eupša fao ke bona, ba ya ka ntle le go e dira go le bjalo.
130 Gomme ka gona, selo sa pele le a tseba, Maporotestanta
ba ile ba e topela godimo. Lena Mamethodist a go loka, le
lena Mabaptist, le lena Mapresbyterian, goba Nazarene, Pilgrim
Holiness, le ka moka ga lena, selo sa go swana, le ile thwi ntle,
tshela ya e tee, le seripa sa tasene sa ye nngwe. Fao ke lena,
“Mmago diotswa.” Kereke ya lena ya leina, “Ge feela ba thomile
motsemošate, ke phapano efe e e dirilego?” Le a bona? E dira
phapano yohle ye ntši. Ga se ya tsoge ya thoma, Motsemošate
woo. E ka no thoma motsemošate wa lena tlase mo, eupša e sego
wo Motee wola godimo Kua. Go ya le gore o tšwa kae. Yeo ke
therešo.
131 Bjale, ga ke nagane gore re na le nako go hwetša ye nngwe e
tee ye, mohlomongwe bokaone ke e tlogelele mosong. Ka moka
gabotse, a re nong go tšea ye nnyane ye ya seripa ye tee. Re na
le, mo, “kolobetšo ka meetseng.” Gape re na le “kgethelopele,”
gomme, oo, dilo tše ntši. Ka fao a re nong go tšea ye, ye nnyane
ye, ya seripana e tee ya “basadi ba bareri,” gomme re hwetša
ye tee ye.
132 Bjale, bjale, mohumagadi wa moreri, ga ke nyake go gobatša
maikutlo a lena, eupša ke nyaka go le botša se sengwe. Ga le na
le thorwana e tee ya Lengwalo, le le letee ka Beibeleng. Ya, ke
tseba mo le yago, gomme ke na le ka moka ba lena, ya, “Gomme
barwa ba lena le barwedi ba tla porofeta.” Bjale, ge modiša wa
lena a sa tsebe se leina “go porofeta” le se rago, ga a—ga a tsebe
selo. Yena ga a na le mošomo wo montši morago ga phuluphithi,
go leka go go botša go ba moreri. Le a bona? Ka gore ke, ka go
felela, e ahlotšwe go tloga go Genesi go fihla go Dikutollo. Bjale
a ke le laetšeng se, le a bona.
133 Bjale ke nyaka le mpuleleng go Timotheo wa Pele 2:11. E
nong go bula godimo mo gomme re tla hwetša ntle se bjale,
gomme re tla hwetša seo mo, gape, Ditiro 2 ya lena. Ya. Gomme
e nong—e nong go theetša mo se Lengwalo le se bolelago ka
thuto ye.
134 Bjale, yo mongwe o tšwelapele a re, “Go lokile, Ngwanešu
Branham, o no ba mohloi wa basadi wa kgale.” Ga ke mohloi wa
basadi. Ke nna…Ke no se rate go bona basadi ba leka go tšea
lefelo le ba sego ba ka go lona.

Le elelwa ka Howard Shipyard godimo mo, ye tee ya dijarata
tša dikepe ya go atlega kudu yeo e lego gona ka Nokeng ya Ohio?
Ba beilemosadi godimo ga yona. Lebelelelang se se diregilego.



32 LENTŠU LEO LE BOLETŠWEGO

Ba famosadi tokelo ya go bouta. Lebelelang se se diregilego.
135 A ke le botše thwi bjale. E sego go kgakgamolla basadi. Ke
nyaka banna go kwešiša gore le lena le ka gare go se le lena.
Eupša a ke le botšeng se sengwe, ngwanešu. Setšhaba se ke
setšhaba sa mosadi. Ke tla netefatša seo ka lena, ka Lengwalo,
ka eng kapa eng ye o e nyakago go netefatšwe ka yona. Se ke se.
Go tšwelela eng godimo ga tšhelete ya rena? Mosadi. O hwetšwa
kae ntle? Ka go Dikutollo, mo, le a mmona. Ke yena nomoro ya
lesometharo, gape, sengwe le sengwe a se thomilego; dinaledi tše
lesometharo, mebala ye lesometharo, dikoloni tše lesometharo.
Lesometharo, se sengwe le se sengwe e be e le lesometharo, go
thoma ka sona. O tšwelela ka go tema ya 13 ya Kutollo. Mosadi,
lesometharo!
136 Gomme ka 1933, ge Morena…Ge re be re swere dikopano
godimomo fao kereke yela ya Kriste e emego bjale, legae la kgale
la Masonic, pono ya Morena e tlile godimo go nna mo gomme ya
bolelela pele gore “Jeremane e tla tsogela godimo ya beaMothalo
wolawaMaginot kua.” Ba bantši ba lena le a e elelwa. Gomme ka
fao ka moka ba tlago go širiletšega ka fao, gommeMaamerika ba
be ba tla tšea titiwo ye kgolo thwi fao mothalong woo. Gomme
gape a bolela se se bego se tla direga, le ka Roosevelt le tšona
dilo, le ka fao a bego a tla kitima gomme a dira lekga lela la
bone. Ka go phethega, feela tlwa ka fao e tlago go phethagala.
Gomme gape e boletše gore dikoloi di tla tšwelapele di eba kudu
go swana le lee, go fihla matšatši a mafelelo di tla ba ka sebopego
sa lee. Gomme ke rile, “Go tla go phethega gore dikoloi tšeo
di ka se ke tša sepedišwa ke seterebelo. E tla ba se sengwe go
di sepediša.” Ke tšona dikoloi tše ba di tšweletšago ntle thwi
bjalo, taolo ya remouto, bakeng sa polokego. Nepagalo. O ka
se kgone go tsena ka gare ga toropokgolo…Ka gona, lefelo la
maele tše masomepedi, o ka no ya dimaele tše masomepedi. O ka
se kgona go thula koloi ye nngwe, ka gore ke taolo ya remoute. Le
a bona, e ya ka mokgwa woo, gomme thwi bjale. Gomme ke rile,
“Elelwang, ka letšatšing leo, pele nako ya bofelo e etla, pele nako
ya bofelo e etla, gore mosadi…Bjale, lena ka moka bolokang se
se ngwadilwego fase. Fao go tla ba yo mogolo, yo maatla mosadi
a tsogela godimo, e ka ba Mopresidente, goba mmušanoši, goba
mosadi yo mongwe yo mogolo wa maatla ka go United States
ye. Gomme o tla nwelela, ka fase ga khuetšo ya basadi. Bjale, le
a elelwa, seo ke GORIALOMORENA.” Le a bona?
137 Gomme o phošitše. Gomme e file eng tsela? A ke le botšeng.
Ebang ba semoya. A nke…Bulang godimo. Lebelelang. Ka baka
la eng e dira seo? Go fa kereke ya Katoliki lefelo go tla ka gare.
Le a bona? Le rapela dinaletšana tše tša dimobi le ka moka dilo
tše dingwe tše tša go fapana ntle mo. Le elelwa thero ye ka go e
rera? Margie, o a e elelwa, mengwaga ya go feta, ka—ka tlhaselo
ya United States, go tekola mmušo wa Amerika. Gomme ka fao
ke boletšego gore tsošeditše godimo ka Paris ka morago ga ge re

ba phološitše godimo kua go tšwa go basadi bale, beine le nako
ye kgolo. Gomme o bonegile thwi tlase ka Hollywood. Bjale, go
na le gore rena re romela Paris go hwetša dimotlelara, ba romela
mo go hwetša dimotlelara. E dirile eng? E hweditše…Re be re
ka se dumelele bana ba gago go ya paesekong, eupša o tsene thwi
ka thelebišeneng, o sepeletše thwi pele ka ntle le go bodiša selo
sohle, go mo kitimišetša thwi pele ka ntle. Gomme ke rena ba
lehono, ka moka basetsana ba bannyane le bašemane, ka moka
go swana le mohuta wa dibapadi tše tša thelebišene. Ke eng? E
dira tsela. Mošemane, mosadi yo motee wa tumo ye mpe a ka
kgona go romela batho ba bantši heleng go feta kamokamafelo a
digatamorokwana o ka kgonago go a bea ka toropongkgolo. Yeo
ke therešo. Mo hlokomele a eya go theoga mokgotha le dikobo
tša gagwe ka moka di hlobotšwe thososo, ga go tshwenyege gore
monna ke mang, ge e le monna wa go phelega wa go itekanela, ge
a lebelela mosadi o tlemegile go ba le se sengwe se feta godimo
ga gagwe. Bjale e no botega. Ga ke tshwenyege…

138 Ke bile le Moya woMokgethwamengwaga ye mentši. O ka se
kgone go lebelela mosadi gomme a apere seripa…Ke—ke rwala
sefapano se sennyane ka koloing ya ka, ba bantši ba lena le se
bone. Yo mongwe o rile go nna, “A o Mokatoliki?” Ke kae mo
Makatoliki ba kilego ba ba le kgetho ya sefapano? Sefapano se
ra “Mokriste.”

139 Bona bo Mokgethwa Cecilia ba kgale ba bannyane le dilo ke
leswao la Bokatoliki. Ga re dumele go dilo tše bjalo ka tšeo. Re
dumela ka go Kriste. Ba na le ka moka mehuta ya batho ba ba
hwilego ba ba rapelago. Ke sebopego sa godimo sa sememoya. Ke
kamoka e lego, go rapela bahu. Ga go selo se sebjalo, aowa.

140 Ke botšišitše moprista yola. Ke rile, “Ka baka la eng, nako
yeo, ge…Petro e be e le mopapa wamathomo?”

Yena o rile, “Yeo ke therešo.”

141 Ka re, “Gona ka baka la eng Petro a rile, ‘Fao ga go
mmoelanyi yo mongwe gare ga Modimo le motho eupša Monna
Jesu Kriste’? Gomme le na le dikete tše tlhano tša basadi ba ba
hwilego, le se sengwe le se sengwe gape, le ba dira baboelanyi.
Bjale go diregile eng?” Fao ke lena. Ga ba na le karabo ya seo.
Yeo ke therešo.

142 Bjale tše dingwe tša thuto tša bona, thuto ya bona ya maaka,
sehlopha sa baporofeta ba maaka ba Maporotestanta se tlile go
dikologa le go ruta seo, gomme lena batho ba Maporotestanta le
a se metša. Yeo ke therešo tlwa. Dikereke tša maina le dibopego
tša dikolobetšo, le ditaelo tša go fapana le dilo tše le yago go di
kgabola, seo ka go felela e sego sa Mangwalo. Ke kgahlanong le
lona, ka Lengwalong, go le bjalo le kgoloka thwi fase go yona.
Ke therešo.

143 Bjale theetšang se ka bareri ba basadi. Ka moka gabotse.
Timotheo wa Pele, ke nyaka Timotheo wa Pele 2:11. Bjale
theetšang se E se bolelago mo.

A basadi ba lena ba rutwe ba homotše ka boikokobetšo
ka moka.
Eupša ga ke dumelele mosadi go ruta, goba go tšea

maatlataolo godimo ga monna, eupša a homole.
144 Ga ke ikarabele ka go e bea ka kua. Ke ikarabela go le botša
gore e ka kua. Le a bona? Le a bona?

A basadi ba lena ba rutwe ba homotše gomme ba be ka
go kokobela ka moka. (Ge o kile wa ya ka go kereke ya
Orthodox le go ba bogela, le a bona. Le a bona?)
Eupša ga ke dumelele mosadi go ruta, goba go tšea

maatlataolo (go ba modiša, letikone, goba se sengwe sa
go swana le seo) godimo ga monna, le a bona, go tšea
maatlataolo godimo ga monna, eupša go homola.
Ka gore Adama o bopilwe pele, gomme morago Efa.

145 A le be le tseba? Bjale theetšang, basadi. Lena ba babotse,
ba go loka basadi ba Bakriste le selo se sekaonekaone kudu se
Modimo a ka kgonago go se fa monna, goba A kamo fa se sengwe
sa go fapana. Ee, mohlomphegi. Le a bona? Mosadi le bile o be a
se ka tlholong ya setlogo. Mosadi ga se setšweletšwa sa go hlolwa
sa Modimo. Yena ke setšwa go monna. Modimo o dirile monna,
bobedi monna le mosadi. Gomme A ba aroganya. Gomme ka
morago ga ge monna a phetše lefaseng le go rerelela diphoofolo
maina, gomme a phetše mo nako e telele, Yena o ntšhitše kgopo
go tšwa lehlakoreng la Adama, bjalo ka setšwa go se sengwe,
gomme a dira mosadi go yona. “Adama o dirilwe pele, gomme
morago Efa.” Bjale hlokomelang.

GommeAdama ga se a forwa, gommemosadi o forilwe
o be a le ka molatong.

146 Modimo o tšere monna. Diabolo o tšere mosadi. E lebeleleng,
thwi go otlologa ka sefahlegong, se a se dirago lehono.
Lebelelang Kereke ya nnete ya Modimo, e tla re, “Jesu!”
Molwalekriste o tla re, “Maria!” Hlokomelang yona memoya.
Le a bona? Bona ba fao. “Dumela Maria, mmago Modimo,
mošegofatšwa ke wena magareng ga basadi, gomme rapelela
rena badiradibe bjale, le letšatši la rena la lehu. Amene. Maria,
rapela!” Oo, nna, mmalo! Le a bona, le ya fao, “mosadi,”
molatedi wa diabolo. Kriste, selo sa go rapelelwa, gomme yo
Motee a nnoši! Fao ke lena. Fao ke lena.
147 “Adama o bopilwe pele, gomme morago Efa.” Adama ga se
a forwa. Gomme a ka kgona bjang go ba le modiša wa mosadi,
letikone? Adama ga se a forwa, eupšamosadi o forilwe. O forilwe,
gabotse. Yena ga se a ke a nagana gore o be a phošitše, eupša o
be a phošitše. “Mosadi ka go forwa o be a le ka phošong.” Ka

gore, yena, nako ye nngwe le ye nngwe ge po—po poloko e eya
go theoga seterata, mosadi o e hlotše. Nako le nako ge lesea le
goelela ntle, mosadi o e hlotše. Nako le nako yo motee ge a ehwa,
mosadi o le hlotše. Moriri womongwe le womongwewomosehla,
mosadi o o hlotše. Se sengwe le se sengwe, le lehu, mosadi o le
hlotše. Se sengwe le se sengwe se fošagetšego, mosadi o se hlotše.
Gomme ka gona le mmea hlogo ya kereke, modiša, oo, mopišopo
dinako tše dinngwe. Dihlong go yena.
148 Bjale a ke le retollele ka go se, se sengwe, feela ka motsotso.
Le a bona? Bjale a re buleng go Bakorinthe Bapele 14:32 fao, re
bone se Paulo a se bolelago godimo mo, gomme ka gona re ya
thwi godimo go tše dingwe, feela ka motsotso. Gomme ka gona
ga re nyake go le swarelela botelele kudu, gore le be le lapile
mosong le ka se kgone go tlamorago. Kamoka gabotse. Ke nyaka
go bala. Ke ba bakae ba dumelago gore Paulo e be ele morutiši
yo a šušumeditšwego? Bjale, elelwang, Paulo o ngwaletše se go
Timotheo gape. Le a bona? Gore, bjale, Bakorinthe Bapele 14:32.
Bjale a re thomeng thwi ka mo, gomme re thome go bala mo,
14:34, ke a dumela.

A basadi ba lena ba homole ka dikerekeng:…
149 A le kwele se a se boletšego?

A basadi ba lena ba homole ka dikerekeng: ka gore ga
gwa dumelelwa go bona go bolela; eupša ba laelwa go ba
ka fase ga go obamela,…

150 A le badile yeo mothalong? Ge le dirile, e kitimišetšeng
morago gomme le bone ge e sa tšee Genesi 3:16. Ge Modimo a
boditše Efa, ka baka la gore a theeditše sephenthe go na lemonna
wa gagwe, gore monna o tla buša godimo ga gagwe matšatši ka
moka a bophelo bja gagwe. Mosadi a ka tla bjang gomme a buša
godimo ga monna, a ba modiša goba letikone, mola Beibele e
rile a a “obamele,” go no swana le ge go be gole mathomong? Ge
Yena…Modimo—Modimo a ka se kgone go fetoga. O ka se dire
Lentšu go bolela selo se setee mo gomme selo se sengwe godimo
mo.GaLe se dire. Ke selo sa go swana nako kamoka.
151 Ka fao, mathomong, fao ke mo, pele se se fela, ge ke hwetša
sebaka, ke nyaka go otlollela ntle taba ya Lenyalo le Tlhalo
go lena. Ga se ka ke ka e dira ka kerekeng ye le bjalo. Eupša
hlokomelang kgwerano gabedi ye. Yo motee o rile mosadi a ka
nyala; yomongwe o rile ba ka se kgone go nyala; gomme yomotee
yo o bolela se, sela, goba se sengwe. E nong go leta motsotso
gomme le bone se Beibele e se bolelago, ge re fihla go seo. Le a
bona? Kamoka gabotse. Bjale hlokomelangmo.

A basadi ba lena ba homole ka dikerekeng:…ga gwa
dumelelwa go bona go bolela; eupša ba laelwa go ba ka
fase ga go obamela, bjale ka ge le molao o bolela.

152 Nako yeo, ka go Testamente ye Tala, ba be ba se ba
dumelelwa go bolela, ka gore Paulo o bolela fa gore ba be ba se.

A yeo ke therešo? “A basadi ba lena ba homole. Ke go obamela.”
Ge o ka kitimiša go bala mothalo wa gago kua, e tla go tšeela
morago go Genesi 3:16. Le a bona? Ka moka gabotse. “Ka fase,
bjalo ka fase ga molao.”

Gomme ge ba…ithuta eng kapa eng; a ba bona…
ba botšiše—ba botšiše banna ba bona…gae: ka gore ke
dihlong go mosadi go bolela ka kerekeng.
Eng?…

153 Bjale lebelelang leswao potšišo go ye nngwe le ye nngwe e
tee ya Dibeibele tša lena, go yeo, “Eng?” Ke eng se se diregilego
Paulo go bolela seo le go dira ka mokgwa woo? Bjale, ge le
ka tsoge la hwetša mangwalo ao Bakorinthe ba a ngwaletšego
Paulo. Bjale, le ka kgona go a hwetša ka bokgobapuku bjo
bongwe le bjo bongwe bjo bokaone, le bone, gore Bakorinthe
ba ngwaletše Paulo. Ba ngwadile le go mmotša, ka morago ga
basadi ba ba go sokologa…Ba be ba na le mo—mo modimogadi
godimo kua, o be a bitšwa “Diana.” Gomme e be e le wa Efeso,
le yena. Gomme Bakorinthe ba be ba rapela wa go swana,
ka gore e be e le borapedi bja bohetene. Gomme ba hweditše
letlapa ntle ka lebaleng letšatši le letee, le be le lebega bjalo
ka sebopego sa mosadi. Ba rile, “Modimo ke mosadi, gomme o
ušeditše seswantšho sa gagwe fase ga rena.” Gomme tempele ya
bona e be e le kgole godimo ga tempele ya Salomo, ba boletše,
borahistori. Oo, e be ka moka e le mmabolo, ka gare e manegilwe
ka gauta; moo, tempele ya Salomo e be e dirilwe ka mosetara, ka
gare e manegilwe ka gauta. Le a bona? Gomme e be e le kgole
godimo ga yona. Gomme seo, gona, ge Modimo e be e le mo—mo
mosadi, ka baka la eng, nnete, o be a ka ba le baprista ba basadi.
Nnete, ge Modimo e le mosadi, gona moreri wa mosadi o lokile.
Eupša, Modimo ke Monna. Beibele e rile Yena e be e le Monna,
gomme Yena ke Monna. Le a bona? Gomme ge Modimo e be e le
Monna, gona e swanetše go ba monna.

Bjale elang hloko mo, “Eng?”
154 Bjale, ba bangwe ba bona baprista ba basadi, ge ba
sokologile go tšwa go bohetene go ya ka Bokristeng, ba ile ba
gopola gore ba ka swara ofisi ya bona bjalo ka moreri, go no tla
thwi godimo. Ge ba rerile godimo kua ka Diana, ba tla godimo
mo gomme ba rera ka Kriste.
155 Yena o rile, “Eng? A Lentšu la Modimo le tlile ntle…” E
nong go theetša Se. Ngwanešu, a badiredi ba ka kgona bjang go
dira seo? 36 temana.

Eng? a Lentšu kaModimo le tlile go tšwa go lena? goba
le tlile go lena le nnoši?
Ge monna a nagana yenamong go ba moporofeta, goba

wa moya, (e sego le bile go ba moporofeta; eupša monna
wa go nagana wa moya), a a amogele gore dilo tše ke le

ngwalelago tšona ke ditaelo tša Morena. (A le dumela
seo?)
Eupša ge yena, ge yo mongwe a hloka tsebo, e nong go

mo tlogela a hloke tsebo.
156 Bjale, se se no ba mpapatla ka fao ke tsebago go se bea.
Le a bona? Yena o rile, “Ge monna e le monna wa moya, goba
moporofeta, o tla amogela gore se ke se ngwadilegomo keDitaelo
tša Morena.” Eupša o rile, “Ge a—ge a eya go hloka tsebo, e
nong go mo tlogela a hloke tsebo.” Le a bona, selo se nnoši le ka
kgonago go se dira. Ba nyaka go ya pele go sona, o no swanelwa
ke go ba tlogela ba ye, ka gore o e bone e thoma kua.
157 Gomme mosadi yo mongwe o mpoditše, o rile, “Oo, Paulo e
be e no ba mohloya basadi wa kgale.”
158 Yena e be e se mohloya basadi. Le a tseba, Paulo e be e le
moapostola, gomme go Kereke ya Bantle. Lebelelang mo. A le
be le tseba Paulo…Ke ba bakae ba dumelago seo ke se Paulo
a se rerilego? A seo ke se a—a se boletšego mo? Gomme Paulo
o rile…
159 Le re, “Go lokile, leta motsotso bjale, Ngwanešu Branham.
Motsotso feela! Bjale, mopišopo wa rena o re seo ka moka
se lokile. Mookamedi pharephare, Assemblies, o re ka moka e
lokile. MopišopowaOneness o re kamoka e lokile.”
160 Ga ke tshwenyege se ba se bolelago. Ke maaka! Gomme ke
le boditše re be re eya go hlaba se thata. Gomme baporofeta ba
maaka ba tla bolela bjalo. Ka gore Beibele e rile, “Ge monna yo
mongwe a nagana yenamong go ba wa moya, goba moporofeta, a
amogela gore se ke se bolelago ke Ditaelo tša Morena.” Gomme
gemoyawa gagwe o sa bee bohlatse le Lentšu lela, kemoporofeta
wamaaka, samathomo. Bokaone ke bemohloyamosadi go phala
go ba morata mosadi, go yela dilo tše bjalo ka seo, go bea godimo
le dilo tše bjalo ka tšeo ka Kerekeng ya Modimo, kgahlanong
le dipeakanyo tša Modimo. Gomme Paulo o rile…Hwetšang
Bagalata 1:8. Paulo o rile, “Ge Morongwa go tšwa Legodimong a
ka rera ebangedi ye nngwe e sego ye ke e rerilego go lena, a ebe
morogwa.” Bjale le ya go dira eng ka Yeo?
161 Bjale le re, “Go reng ka fao E rilego, ‘Barwa le barwedi ba
lena ba tla porofeta,’ ka go Joele, le—le moo Petro a tsopotšego
ka Letšatši la Pentecost?” Yeo ke therešo tlwa.
162 A le be le tseba, ka Tetsamenteng ye Tala, gore tsela e nnoši,
gomme tsela e nnoši bjale, yeo mang kapa mang a ka kgonago go
tla ka go kgwerano, go kgabola, ka Abraham, e be e le yo motee
a filwego tshepišo, gomme se—se setswalelo sa tshepišo e be e le
lebollo. Ke ba bakae ba tsebago seo? E be e leModimo a tiiša.
163 Go swana le ngwanešu wa Baptist, o rile, “Ngwanešu
Branham, ka baka la eng, rena Mabaptist re amogetše Moya wo
Mokgethwa.”

Ka re, “Le O hweditše neng?”

A re, “Iri ye re dumetšego.”
164 Ka re, “Paulo o rile, ‘A le amogetšeMoyawoMokgethwamola
le dumelago?’” Le a bona? Ka re, “Bjale, lena Mabaptist etlang
le hwetše womongwe waWoo, gomme re tla bolela ka tšhireletšo
ya ka Gosafelego le lena.” Ka re, “Eupša, go lokile, le O hwetša
kae ka mokgwa woo?” Le a bona?
165 Yena a re, “A le O amogetše mola le dumelago?” Ba be ba le
badumedi, gomme ba bile le go goelela le thabo le se sengwe le
se sengwe gape. Ba be ba se ba amogela Moya wo Mokgethwa
le nako yeo. Paulo o rile ba be ba se ba dira. Le a bona? “A le
amogetšeMoyawoMokgethwamola le dumelago?”

Ba rile, “Ga re tsebe ge eba go na le Moya wo Mokgethwa wo
o itšego.”

A re, “Gona le kolobeditšwe bjang?”
166 Ba rile, “Re kolobeditšwe.” Eupša, ka bofara, le a bona. Ka
fao o ile a swanelwa ke go kolobetšwa godimo, gape. Ka moka
gabotse.
167 Bjale elang hloko se bjale, basadi ba ba bareri, ge ba etla ka
gare, ba gopotše gore ba tla tšea maatlataolo a bona. Eupša ka
go felela ga se ya dumelelwa ke Modimo go dira bjalo. Gomme a
re…feela ge re sa le thwi go thuto ye mo, basadi ba, le a bona.
Gomme e, bjale, o rile, “Ge go le monna yo mongwe magareng ga
lena, yo e lego wamoya, gobamoporofeta, a amogele gore se ke se
ngwalago ke Ditaelo tša Morena. Eupša ge a hloka tsebo, e nong
gomo lesa a hloke tsebo.”Gomme ke ka baka leo…tabarenekele
ye ga e eme ya hlomamiša bareri ba basadi, matikone a basadi,
goba eng kapa eng go mosadi go e dira bjalo ka ofisi ya kereke
ye, ke ka gore Lengwalo le le robetšemo gomme le a ponoka.
168 Bjale, Beibele e rile, “Barwa ba lena le barwedi ba lena ba
tla porofeta.” Bjale, lentšu go porofeta le ra go reng? Le lebelele
godimo. Ke go “bolela se sengwe, ka tlase ga tšhušumetšo,” goba
“go bolelela se sengwe pele.” Ke lentšu gabedi.
169 Gono swana le go hlwekiša go ra go “hlwekišwa, le go beelwa
tirelo thoko.” Le a bona? Goba, ke lentšu gabedi, le ra go feta selo
se tee, go swana le ge re na le bontši bja lona ka Seisimanemo.
170 Go swana le, re ka re lentšu “go namela.” Go lokile, go
namela go ra eng? O re, “Go lokile, go ra gore o lefetše go
namela.” “Aowa, ga se a ke. O ra gore o borilemolete.” “Aowa, ga
se a ke. Yena o ra gore o mo lešitše bodutu.” Goba, le a bona, feela
lentšu, o swanetše go tseba se o bolelago ka sona. Le a bona?
171 Gomme yeo ke tsela ye e lego ka lentšu gabedi le, moo,
“Barwa ba lena le barwedi ba lena ba tla porofeta.” Bjale, tsela
e nnoši yeo Modimo…

172 Mobaptist yo o rile, “Go lokile, re amogetše Moya wo
Mokgethwa.” Ke rile… “Nako ye ge re le dumetše.” Ke rile…
Bjale, le a bona, o rile, “Modimo o fa Abraham…” O rile,
“Abraham o dumetše Modimo.” Yeo ke tsela ye a e beilego. Yena
o rile, “Abraham o dumetše Modimo gomme e ile ya balelwa go
yena go ba toko.” Ke ba bakae ba tsebago gore ke therešo? Bjale
hlokomelang ka fao—fao Sathane a ka kgonago go theledišetša
seo ka go ngwanešu. Le a bona, feela gabonolo. Bjale, leo ke
Lengwalo.
173 Ngwanešu, ke a go botša, ka go ye godimo mo, o swanetše go
tlotšwa pele o tsena se. O swanetše go tsena ka lefelong la sephiri
gomme o rapele. Batho ba re, “Ka baka la eng o sa ye ntle le
go bona batho?” Ngwanešu, ge o eya go bolela le batho goba go
ba ruta, bokaone o dule go bowena, le Modimo, lebakana, pele
o tsena phuluphithi yela. Nnete, le a bona, ka gore Sathane o
hlalefile, o hlalefile kudu.
174 Yena a re bjale, elang hloko, o rile, “Abraham o dumetše
Modimo, gomme ya balelwa go yena go ba toko.” Yeo ke therešo.
Yena o rile, “Bjale, ke eng go fetiša Abraham a ka kgonago go se
dira eupša go dumela?”

Ka re, “Seo ke kamoka a kgonnego go se dira.”
175 Yena a re, “Ke ga kae go fetiša o ka kganago go dira goba yo
mongwe gape a dire eupša go dumela?”
176 Ka re, “Seo ke kamoka re ka kgonago go dira. Eupša lebelela,
ngwanešu, gona Modimo o boelantše, goba o lemogile tumelo ya
Abraham. Yena o mo fa setswalelo, leswao la lebollo, bjalo ka
setswalelo sa kgwerano. Le a bona? Yena o a mo fa. Yena o rile,
‘Bjale, Abraham, Ke tla lemoga tumelo ya gago, ka fao Ke ya go
go fa leswao bjale gore Ke go amogetše.’”
177 Kafao Yena a bolotša Abraham, gomme seo e be e le
setswalelo sa kgwerano. Gomme bjale ka go letšatši le…Bjale,
mosadi o be a sa kgone go ba ka kgweranong yeo; feela mosadi
yo a nyetšwego. Hwetšang ntle, ba be ba sa kgone go bolotša
mosadi; kafao, ba be ba swanetše go tla ka gare, kafao yena le
monna wa gagwe ke batee. Ga e sa le babedi gape; ke batee. Ke
ba bakae ba tsebago seo? Lengwalo le bolela bjalo. Ka fao, yena
ge a nyetšwe, gona yena—yena e ba o tee. Gomme e ya pele fase
mo gomme o lebelele godimomo ka go Timotheo, e boletše selo sa
go swana, e rile, “Bjale ga go ganetšege e tla ba wa go phološwa
ka go belega bana, ge a tšwelapele ka tumelong le bokgethwa ka
go hlapogelwa ka moka.”
178 Bjale, eupša, ka gona, lebollo la Testamente ye Tala le be
le le ka nameng, eupša ka go Testamente ye Mpsha, Joele o
rile, “Ke tla tšhollela ntle Moya wa Ka godimo ga nama ka
moka, gomme barwa ba lena le barwedi ba lena ba tla porofeta.”
Bjale, lentšu go porofeta ga le re go ruta. Go porofeta go ra e
ka ba go “bolela boitemogelo, ka fase ga tšhušumetšo,” goba

“go bolelela pele se sengwe seo se lokelago go direga.” Gomme
re a tseba gore go be go le baporofetagadi ka Testamenteng ye
Tala. Ga se ba ke ba tsoge ba kgona go bolela ntle ka moagong,
go bolela ntle ka kerekeng, ka phuthegong, bjalo ka morutiši.
Eupša mosadi, Anna, le ba bantši ba bona ka tempeleng, e
be e le baporofetagadi, gomme ba be…Miriamo e be e le
moporofetagadi, goba se sengwe go swana le seo. Yena o be a
na le Moya godimo ga gagwe, yeo ke therešo, eupša o be a na le
magomo a gagwe lefelo. Basadi e ka ba baporofetagadi lehono,
ka go felela; eupša e sego barutiši, le go ya pele, morago go sefela
mo. Ge o dira, o dira—o dira Beibele go ikganetša ka Boyona.
Beibele e ka se kgone go bolela selo se tee mo, gomme se sengwe
selo godimo mo. E swanetše go bolela selo sa go swana nako ka
moka goba Yona ga se Lentšu la Modimo. Le a bona? Kafao,
“Barwa ba lena le barwedi ba lena ba tla porofeta,” go ra gore ba
tla “bolelela pele” goba go “paka.” Bjale, o lebelele seo godimo,
gomme o hwetše pukuntšu ya Beibele gomme o bone ge seo e se
therešo. “Barwa ba lena le barwedi ba lena ba tla porofeta.”
179 Bjale, Beibele gape e bolela ka mosadi yo a itirišitšego yena,
bjalo, goba a tleleimilego gore o…Se se tla šoma bobedi kereke
ya Katoliki, gomme sa šoma gape le…ka thuto ye re yago go
bolela ka yona bjale. A re buleng ka go Puku ya—ya Dikutollo,
gomme re hwetšeng e ka ba ya—ya 2 tema gomme ya 20 temana,
feela ge re le thwi mo kgauswi le yona, gore le ka ela hloko mo
gomme la no bona ka fao selo se ka kgonago go ba sa diabolo,
goba go bolela ka mo matšatšing a mafelelo se se tlago go direga,
ka fao tše…se mosadi yo a tlago go ba sona. Elelwang, kereke
ya Katoliki ke mosadi. Re no e bala, a ga ra dira? Theetšang se
bjale, ka fao E bolelago. Kutollo 2:20, “Bjale go sa ganetše ge…”
Yena o bolela go kereke ye ya Thaitira, le a bona, “Ntle le go
ganetša…” E lego kereke ya lebaka la magareng kua, e ile go
kgabola Mabaka a Leswiswi.

Bjale ntle le go ganetša Ke na le dilo di se kae
kgahlanong le wena, ka gore o tlogetše mosadi yola
Isabele, yo a ipitšago ka boyena moporofetagadi, go ruta
le go…a fora bahlanka ba ka gomme a dira maotswa,
le go ja dilo tše di diretšwego gomedimo ya diswantšho
dihlabelo. (Le a bona?)

180 Bjale, ge le kile la ela hloko, hlokomelangmabaka a a kereke,
ka gona re tla tswalela. Ka gona mosong re ya go topela godimo
dilo tše dingwe tše. Hlokomelang. Ka go…Ka tlase ga—ga
dihlomapone tša gauta tša tabarenekele ya Bajuda, ka bokagare,
ya borotho bja bogona le go ya pele, fao go be go le dihlomapone
tše šupa tša gauta. Ka moka ga lena le tseba seo. Le a bona? Fao
go mabaka a šupa a kereke. Ao a bolela ka mabaka a šupa a
kereke, seetša. Bjale ge le ela hloko ka go Dikutollo 1, re hwetša
Jesu a eme ka go mabaka a šupa a kereke, dihlomapone tše šupa
tša gauta, ge a retologile gomme a bona yo Motee moka Morwa



KA BAKA LA ENG RE SE KEREKE YA LEINA? 41

wamotho, a eme, a apere ka fao go bego go le. E be e leMonyalwa
a eme ka gare ga dihlomapone, a gogetšwe ntle.
181 Bjale, Testamente e Tala, ba be ba tšea…kerese e tee ye,
gomme ba e gotetša, gomme ba tšea kerese ye nngwe ba e gotetša
go tšwa go e tee yela, ba e gotetša go tšwa go e tee yela, e tee
go tšwa go ye nngwe, ka mokgwa woo, go fihla ba dirile tšohle
dihlomapone tše šupa.
182 Ge le ka ela hloko, mathomong, ge Modimo a thoma go šoma
le Bajuda, gomme ba ile go kgabola lebaka la gauta. Gomme
ka gona lebaka la leswiswi kudu la go šoma le Bajuda, Modimo
o bile le Mojuda, e bile ka pušong ya Ahaba. Gomme ge le ka
ela hloko, go bala mabaka ao a šupago a kereke kua, Yena o
boela morago go lona gape. Yena o rile, bjale, “Dilo di se kae
tša go feta,” gomme o rile…Bjale, thwi ka go Lebaka lela la
Leswiswi, makgolo a lesometlhano a mengwaga kua, goba ka
nako ya Ahaba, pele, le Bajuda. Nako ya leswiswi kudu ba bilego
le yona, ge Ahaba a nyetše Isebele gomme a tliša borapedi bja
diswantšho ka go Israele, le go dira batho ka moka go rapela go
latela le Ahaba…go latela modimo wa Isebele. Le a elelwa, ba
tšere, ba bea godimo sehlopha sa mehlare, gomme ba theolela
fase dialetara tša Modimo. Gomme Elisa a llela ntle, e be e le
yena “yo motee a nnoši,” gomme Modimo o be a na le makgolo
šupa bao ba sego ba ke ba koba letolo la bona go Baali nako yeo.
Le elelwa seo? Yeo ke mohuta wa Kereke ya go kgethwa e tlago
ntle. Le bona fao? Le bona ka mo e lego?
183 Bjale, ka kerekeng ye, ge le ka ela hloko kereke ya mathomo,
kereke ya mathomo, kereke ya Efeso, e be e le kereke ye kgolo.
Yena o rile, “Le na le seetša, bjale.” Gomme ge le ka ela hloko,
kereke ye nngwe le ye nngwe, e thoma go fifala ntle, go fifala ntle,
go fifala ntle, go fihla e fihla go Thaithira. Ka gona, mengwaga
ye makgolo a lesometlhano. Ka gona e tla ntle ka lehlakoreng
le lengwe, “Gomme le na le feela seetša se sennyane. Tiiša seo
o nago naso, go sego bjalo sehlomapono sa gago se tla tlošwa.”
Gomme go tla tlase ka gona go lebaka la kereke ya Filadelefia,
gomme ka gona go ya ka go lebaka la kereke ya Laodikia.
184 Bjale, botse šebo. Oo, nna! Ke no rata se, Ngwanešu Smith.
Le a bona, lebelelang se. Bjale, ka go lebaka le la kereke, ge re
eya go kgabola…Bjale hlokomelang se. Lebaka la kereke ya
pele e be e le Efeso, lebaka la kereke ya Efeso. Bjale, le lengwe
le le lengwe le tee la mabaka ao a šupa, go fihla le fihla go
mengwaga ye ye makgolo a lesometlhano, ge le ka ela hloko…
E baleng bjale ge le eya gae bošego bjo, ge le na le nako, goba ka
leselaphutiana mosong, pele le etla kerekeng, go ya 1, ya 2 le ya 3
tema ya Kutollo. Le tla hwetša ntle, le lengwe le le lengwe le tee
la mabaka ao a kereke, Yena o rile, “O na le maatla a mannyane,
gomme ga o latole Leina la Ka,” go fihla Yena a eya gomengwaga
ye ye makgolo a lesometlhano ya Thiathira, Lebaka la Leswiswi.
Ka gonaYena o tlile ntle ka lehlakoreng le lengwe, gomme a re:

…o na le leina la gore o a phela, eupša o hwile.
185 Gomme akwhi, ga go le letee la mabaka a a kereke, ao goba
lebaka la kereke ya Filadelefia, ga se la tsoge la topela Leina
leo godimo gape. Ga se le tsoge la hwetša Leina leo, ka gore
le ile ntle nakong ye. Bjale, oo, ka fao re ka kgona go bea leo
godimo ga tšona dithuto tšamaaka bjale, thwi ka kua, e go laetša
gore mme, kereke ya Katoliki, mmago ka moka ga yona, ka fao a
lego “mme, sephiri, Babele.” Gomme leo, lebelelang, lebaka le la
kereke mo ge a etla ntle, o na le seetša se sennyane, gomme o ile a
fifalafifadi, fifadi, gomme ka gona o tla ka go mokgatlo morago
mo, mengwaga ye ye makgolo a lesometlhano. Gomme a tla ntle
bjale, e sego bjalo ka Kereke ya Morena Jesu Kriste, eupša bjalo
ka kereke ya Katoliki. Luther o tšwetše eng ntle? Bjalo ka kereke
ya Luther. Baptist e tšwetše eng ntle? Bjalo ka kereke ya Baptist.
E sego Leina la Gagwe, e sego Leina la Gagwe; leina le lengwe,
“o na le leina.” “Ka gore fao ga go leina le lengwe le filwego ka
tlase ga Legodimo leo o ka phološwago ka lona, feela Leina la
Jesu Kriste.” “O na le leina la gore o a phela, eupša o hwile,” seo
ke ka kereke yeo ya leina.
186 “Oo, ke nna Presbyterian,” gomme o hwile! “Oo, ke nna
Baptist,” gomme o hwile! O a phela feela ge o etla go phela
ka Kriste Jesu. Yeo ke therešo. Dikolobetšo tše lena tša maaka,
meetse, kolobetšo ya maaka; go fafatša, go golobella, go na le go
karabetša; go šomiša “Tate, Morwa, le Moya wo Mokgethwa,” go
na le Leina la Morena Jesu Kriste. Ka moka dilo tšeo tša maaka
di tla thwi fase, Beibele e a bolela, go swana le go tšhela ka go
yona ka maatla ka fao e kgonago. Gomme mo re kgotlelela thwi
mmogo le bona, “Go lokile, kereke ya ka e Le dumela ka tsela
ye.” Eupša Beibele e bolela Se. Le a bona? Ga go dilo tšeo. Ga go
selo se se bjalo.
187 Gomme ga go lefelo ka Beibeleng ba kilego ba ntšhetša
leleme la bona ntle gomme ba tšea Senkgwa se sekgethwa,
gomme moprista a nwa beine le go e bitša Moya wo Mokgethwa.
Ga go gona ka Beibeleng ba kilego ba šišinya diatla le go go fa
seatla sa go ja sa kopanelo, le go e bitša Moya woMokgethwa. Ga
se gwa ba yo mongwe a tsogelago godimo gomme a re, “Bjale ke
nna modumedi,” gomme ke amogetše Moya wo Mokgethwa. Ge
e dirile, še tsela yeo Ditiro 2 e tla swanelago go bala, “Gomme
ge Letšatši la Pentecost le tlile ka botlalo, tlase go theoga go
tlile moprista wa Roma, gomme o be a na le kholoro ya gagwe
e retolletšwe go dikologa. Yena o sepeletše godimo, a re, ‘Ka
moka ga lena ntšhetšang leleme la lena ntle bjale gomme le tšee
Senkgwa se sekgethwa, selalelo sa mathomo.’” A seo e be e ka se
be tsela ya go bala Ditiro 2?
188 Go lokile, lena Maporotestanta le no ba ba babe. Le tla
morago kua gomme le re, “Bjale re tla sepelela godimo go lena
Mamethodist; re le bee ka letsogong le letona, goba, go ba fa
seatla sa go ja sa kopanelo, le dikgwedi tše tshela go tlwaetšwa.”

Le bala ka seo ka go Ditiro 2? Le a bona? Le tšea kae seo? Le
a bona?
189 E rile, “Ge ka moka ba be ba le ka lefelong le letee, ka
kwanong e tee!” fao ga se gwa tsoge gwa tla godimo mopišopo
godimo le go dira se, gomme fao ga se gwa tsoge gwa tla moprista
godimo gomme a dira se. “Eupša fao go tlile modumo go tšwa
Legodimong bjalo ka phefo ye maatla ya go kitima, gomme Wa
tlala ka moka ntlo moo ba bego ba dutše.” Fao go tsela ye ba O
amogetšego, ee, mohlomphegi, bjalo ka phefo ye maatla ya go
kitima go tšwa Letagong. E sego godimo ga tsela goba kereke ye
nngwe ya leina.

…o na le leina gore o a phela, eupša o hwile.
190 Le a bona, dithutotumelo le dikereke tša maina di thibile
Modimo go tloga ka mokgwa woo, go fihla, “Re dumela se,
gomme re a dumela matšatši a mehlolo a fetile.” Ke moporofeta
wa maaka yo a bolelago seo. Ke moporofeta wa maaka yo a le
botšago, gore, “O ka kgona go šišinya diatla gomme wa amogela
Moya wo Mokgethwa.” Ke moporofeta wa maaka a go botšago,
“O amogela Moya wo Mokgethwa ge o dumela.” Ke moporofeta
wa maaka a go botša, “O swanetše go golobelwa le go fafatšwa
sebakeng sa go kolobetšwa.” Ke moporofeta wa maaka a go
botšago “go kolobetšwa leineng la Tate, Morwa, le Moya wo
Mokgethwa,” ge fao go se Lengwalo la yona ka Beibeleng. Yeo
ke therešo. Fao ga go Lengwalo ka Beibeleng le go botšago go
kolobetšwa, mo yo mongwe a kilego a kolobetšwa, feela Leineng
la Jesu Kriste. Feela, barutiwa ba Johane; gomme ba ile ba
swanelwa go tla, ba kolobetšwe gape, Leineng la Morena Jesu
Kriste, go hwetša Moya wo Mokgethwa. Yeo ke therešo. Bjale,
yeo ga se thuto ya Jesu Only. Ke tseba thuto ya Jesu Only. Yeo ga
se yona. Yeo e no ba Thuto ya Beibele. Yeo ke therešo.
191 Eupša fao ke lena. Le dira eng ka yona? Šowe mmago. Šowe
mmago dithutotumelo tšeo.
192 Bjale, lebelelang thwimorago ka Beibeleng gomme lempotše
moo yo monwe a kilego a fafatšwa. Methodist, Presbyterian,
Katoliki, mpotšeng moo motho yo motee a kilego a fafatšwa,
ka Beibeleng. Mpotšeng moo yo motee a kilego a golobelwa,
ka Beibeleng, tebalelong ya sebe. E boleleng. A o a kgona go
e hwetša? Ge o ka dira, etla go nna, gomme ke tla sepela
go theoga mokgotha wo ka leswao ka magetleng, gomme ka
re, “Moporofeta wa maaka! Ke be ke phošitše.” Goba, hwetša
lefelo le letee ka Beibeleng yohle moo yo mongwe a kilego a
kolobetšwa leineng la Tate,Morwa, leMoyawoMokgethwa, tsela
yeo diperesente tše masomeseswai tša lena ba kolobeditšwego.
Nkhweletšeng Lengwalo letee moo yo mongwe a kilego a
kolobetšwa ka tsela yeo, gomme ke tla bea leswao magetleng a
ka, “moporofeta wamaaka,” gomme ka sepela go theoga tsela ka
lona ka mokgwa wo. Gomme ntaetšeng moo yo mongwe a kilego

a kolobetšwa, ka Kerekeng ye mpsha, yoo a ilego a se ke a sa
swanelwa ke go tla gomme a kolobetšwe gape, ka go…e sego
leineng la “Jesu” le nnoši, eupša Leineng la Morena Jesu Kriste.
Yeo ke therešo. Bonang ge yeo e se therešo.
193 Gomme, mo, ke eng? Yena e be e le mmago diotswa. Ke eng
e mo dirilego seotswa? Ke eng e mo dirilego sefefe? Thuto ya
gagwe! Ke eng e ba dirago seotswa? Thuto ya gagwe!
194 Gomme ke ka baka leo ga re kgotlelele le dikereke tša bona
tša maina le thutotaelo ya bona. Re dula re hlwekile le Beibele
ye. Ga ke tsebe ka mo le E phelago gabotse, eupša le rutwa Yona,
go le bjalo. Thwi. Go tšwa go lena. Nka se kgone go le dira le
E phele. Nka kgona feela go le botša gore Therešo ke eng. Ke
ka baka leo re sego kereke ya leina. Nka se ke—nka se ke ka
nyaka re itšhilafatša ka borena go tsena ka go dilo tše bjalo ka
tšeo, go swanelwa ke go kgwepetla fase go mohuta wo mongwe
le wo mongwe wa thutotaelo. Bokaone ke tšee tsela le ba ba
nyaditšwego e sego ba bakae ba Morena. Bokaone ke dule ke se
na le tšhila le go hlweka pele ga Lentšu le Modimo, le go ema fao
le gore, “Fao ga gomadi amonna godimo ga seaparo sa ka.”Ke ka
baka leo re dulago ka Tabarenekeleng ya Branham.Ke ka baka le
re sego Assemblies. Ke ka baka leo re sego Oneness. Ke ka baka
leo re sego Jesus Only. Ke ka baka leo re sego Methodist. Ke ka
baka leo re sego Baptist. Feela ye—ye nnyane tabarenekele mo.
Ga re na le kereke ya leina le gatee. Re lokologile, ka go Kriste.
Ke ka baka leo re dulago ka tsela ye re dirago. Gomme Modimo
o re šegofaditše, Modimo o a re thuša.
195 Bjale, re ka kgona go le botša gore ka baka la eng re tšea
selalelo, re le botša gore ka baka la eng re tšea go hlatswa maoto,
ka baka la eng re ka se dumelele maloko a rena go se tšea ge
ba le sebeng. Ke ka lebaka leo, dibeke tša mafelelo tše pedi
goba tše tharo, ke be ke eya go tloga go leloko le letee go ya
go le lengwe, mo le bego le na le dikgogakgogano tše nnyane go
dikologa, le lena. Ke eya go dikologa, yo motee o be a sa bolediše
yo mongwe, le go fetana yo motee le yo mongwe tseleng gomme a
retolla hlogo ya gago. Dihlong go wena, yo a tšerego komiki ye e
šegofaditšwego ya Modimo go kgabola ye, aletara ye, le go bitša
lena banešu le dikgaetšedi, gomme ka gona wa ya godimo ka
mogala gomme le bolelana seng sa lena. Ga le swanele go bitšwa
Bakriste ge le le ka tsela ye. Thwi. Tlogang go yona megala; ge
o sa kgone go bolela gabotse ka yo mongwe, o se ke wa bolela le
gatee. Elelwang, Modimo o ya go go swara boikarabelo. Ge feela
mohuta woo wa moya o le ka go wena, o a tseba gore ga wa loka
le Modimo. Ge o sa ikwele…
196 Gemonna a le ka phošong, eya go yena gomme le boelanywe.
Ge le ka se kgone go boelanywa, tšea yo mongwe le wena. Ga go
makatše Modimo ga a kgone go la Kereke ya Gagwe, ka gore
ga le e dire gabotse. Go na le gore le ye mogaleng le bolele ka
se setee se, se se diregilego, le ditumelwana tše nnyane le go ya

pele, tikologong ka mokgwa woo. Go na le gore le dire seo, ka
baka la eng le sa dire se Beibele e se bolelago? Ge ngwanešu a
fekaeditšwe ka phošong, eya go yena gomme o bone ge o ka se
kgone go boelanywa le yena. “Go lokile, bjale, o ntirile!” Ga ke
tshwenyege ka se a se dirilego, eya go yena go le bjalo! Yona ga
se ya re yena a tle go wena. Wena o ya go yena ge a le phošo. O
re, “Go lokile, o be a le ka phošong. Yena o swanetše go tla go
nna.” Seo ga se se Beibele e se boletšego. Beibele e re wena o ye
go yena. Ge a fošitše, o ya go yena.
197 Gomme ka gona ge a sa go theetše, gona tšea yo mongwe le
wena, bjalo ka hlatse.
198 Gomme ka gona ge a ka se bone hlatse yeo, gona e re, “Bjale
ke tla tšea modiša wa gago.” Gona o mmotše, e re, “Ke ya go
e botša kereke, gomme mo matšatšing a masometharo go tloga
bjale, ge lena baena le se la dira se…Ngwanešu yomo o a rata go
boelanywa. Ga e dire. Gomme ge o ka se dire seo mo matšatšing
a masemetharo, gona go ya go direga eng? Ga o sa le yo mongwe
wa rena.”
199 Beibele e rile, “Ge a ka se kwe kereke, gona a a be go
lena bjalo ka mohetene le wa setšhaba.” Le a bona, ge feela
ngwanešu a le ka tlase ga tšhireletšo ya kereke, Madi a Kriste a
mo šireleditše. Leo ke lebaka le re sa dirego kereke go tokologela
pele ka tsela ye e dirago. Bjale, thwi, Ye ke Thuto ya Bap-…ya
kereke ya Baptist, goba Tabarenekele ya Branham mo, ge le ka e
dira. Le a bona, ka baka la eng re sa kgone…
200 O fihla mo, e re, mohlala, banna ba babedi, e re Leo le nna.
A o ka ba le nna…Gomme ke re, “Go lokile, o—o mphošeditše.”
Seo ga se dire phapano ye e itšego. Ke swanetše go ya go yena. Go
lokile, ke leloko la kereke ye. Yena—yena o bile Mokriste. Yena
o tšea selalelo mo mothalong le nna. Gomme re kolobeditšwe
Leineng laMorena Jesu. Re sepetše gabotse, bjalo ka banešu, pele
ga yomongwe le yomongwe, ka gona se sengwe se a direga.
201 Ga se monna. Masomesenyane a peresente a nako ke diabolo
o tsene gare ga batho. Ga se batho. Ke diabolo. Gomme ge feela le
dumelela diabolo a dira seo, o gobatša ngwaneno. Yeo ke therešo.
202 Go lokile, se sengwe se fošagetše ka Leo le nna; a re ye go e
lokiša. Gomme ge o bona gore go selo, ke mošomo wa gago go tla
go rena, gomme wa re, “Bobedi lena bašemane etlang mo le be
mmogo. Re ya go otlollela selo se godimo.” Bjale, ka gona, ge a
etla fao, gomme fao a tla go hwetša ntle, gona, ke rena ba. Ke re,
“Go lokile, selo sa pele, ge re—re sa kgone go kwana, gona o tla
kerekeng ka mokgwa woo.”
203 Gommeka gona ge—ge feela o sa dire selo ka yona, le ge,Madi
a Jesu Kriste a re šireletša bobedi bja rena. Le a bona? Eupša
gona yela—yela kankere ya kgale e tla thoma kankere ye nngwe,
gomme kankere yeo e tla thoma kankere ye nngwe, gomme selo
sohle se tla babja, ka moka gohle, kereke yohle. Gomme o tla

lefelong o tla ka kerekeng, gomme go no tonya, o tla swanelwa
ke go nyaka mohlokomedi a tle gomme a thubele diaesana ntle,
pele phuthego e ka kgona go tsena ka gare. Bjale, le a tseba yeo
e lokile. Gomme go tonya! Yo mongwe o dutše tikologong, le a
tseba, gomme o no se bolele selo. “Go lokile, re be re le ba moya.”
Go lokile, go diregile eng? Le kitimile gabotse, molato e be e le
eng? Le a bona, sebe sa gago se a go aroganya. Gomme Modimo
o tla le swara boikarabelo ka sona, baena. Bjale ke tla otlollela
selo se godimo.
204 Ga go selo sa phošo ka nna, ga go selo sa phošo ka Leo;
ke diabolo o tsene gare ga rena. Yeo ke therešo. Dira selo se
otlologele ntle. Eyang go yena. Ka gona ge a ka se theetša, goba
nka se theetše, efe kapa efe tsela e lego yona, gona e botše kereke.
Ge a ka se tle a ba le poelano ka go kereke ka matšatšing a
masometharo, gona o ka ntle go tšwa tlase ga tšhireletšo ya Jesu.
Re a mo lokolla. Yeo ke therešo tlwa. Ka gona hlokomelang se se
diregago. A Modimo a thupiše gona. Le tlošitše diatla tša lena.
Le dirile bokaone bjo le bo kgonago. Ka gona a Modimo a be le
yena gannyane nyane; Yena o tla mo gafela go diabolo. Yena o tla
tla nako yeo. Ge a se a dira, bophelo bja gagwe e no ba nako ye
kopana.
205 Le a elelwa ka Beibeleng, moo go bilego ngwanešu yo a sego
a lokiša le Modimo? Ke ba bakae ba elelwang molato? Yena o be
a dula le mmagwe mohlokomedi, gomme ba be ba sa kgone go
mo dira go otlologela ntle. Paulo a re, “Mo neeleng go diabolo,
gore a senywe.” Le hwetša ntle, ka go Bakorinthe Babobedi, o ile
a otlollelwa ntle.
206 Ke na le ngwanešu, mogwera wa go loka, ke nyaka mo
go bitša leina la gagwe, ngwanešu wa moreri. Gomme moreri
ngwanešu yo, leina la gagwe ke Ngwanešu Rasmussen. Ba bantši
ba lena badiredi le dutšego mo, bošego bjo, leina la gagwe le
godimo ga dipampiri tša lena. Ke kopanelo yela ya dikereke
tša maina ka ntle ga Chigago. Gomme lebelelang. Yena o be a
na le mošemane, modiredi, gomme a ya a nyala mosetsana wa
Mokatoliki, gomme a thoma go tšwa ka mokgwa woo. Gomme
ba be ba eya go dira se, seo, le se sengwe, le—le seo ka moka; a
tsena ka bothateng bjo bongwe. Gomme papagwe a ya go yena, a
re, “Bjale lebelela, morwa, a o ya go boelanywa?”

A re, “Papa…”
Yena o be a bitša kereke ya bona sehlopha sa bapshikologi

bakgethwa, papagwe. Yena o rile, “Bjale, lebelela, a o ya go o
tlollela selo seo godimo le kereke ye?”
207 Yena a re, “Bjale, papa, o papa wa ka, gomme ga ke nyake go
tsena ka bothateng bjo bo itšego lewena.”Kamoka gabotse.
208 Yena o ile gomme a tšea yo motee wa matikone gomme a ya
tlase ntlong ya gagwe. A re—a re, “Wesley, ke nyaka go bolela
le wena.” A re, “A o ya go otlollela selo se godimo le kereke?”

Gomme a mo fa dikarabo tše pedi tše kopana ka mokgwa woo.
A re, “Elelwa, Wesley, ke nna modiša wa kereke yela. Ke nna
papago, eupša ke ya go dira se Modimo a rego ke se dire. Ka
go fa matšatši a masometharo go lokiša seo le kereke yela, goba
re tla go raka Bogoneng bja Modimo. O morwa wa ka mong; ke
Mophološi wa ka.” A re, “Ke a go rata. Gomme o a tseba ke a
go rata, Wesley. Nka go hwela thwi bjale. Eupša o swanetše go
tla go otlologa le Lentšu la Modimo. Le a bona?” Yena a re, “Ke
nnamodiša. Ke nna modiši wamohlape wola. Ge o le ngwana wa
ka, goba eng kapa eng o lego yena, o swanetše go ba mothalong
le Lentšu la Modimo. Ge o sa e dire, gona ga ka swanela go ba
modiši wa Gagwe.”
209 Mošemane, yoo ke modiša. Yoo ke monna. A ga le nagane
bjalo? Yoo ke monna. Yena o boditše mošemane wa gagwe seo.
“Gomme a mo gobatša,” o boletše. Eupša a re, “Eng? O ya go
gobatša mang, monna, goba go gobatša Mophološi wa gago?
Bjalo,” o rile, “ka gobane re ile pele.” Gomme a re, “Yena o tla e
dira. Gomme re…Ka botša kereke.”
210 Yena o rile, “Morwa wa ka mong, Wesley, o gana go nkwa, ka
tabeng ye. Yena o gana go kwa letikone. Gomme o hlatse ya se,
Ngwanešu Semang-Mang?”

“Ee, ke yona.”
“Ka moka gabotse. Ka iri ya seswai, Lamorena le le tlago,

dibeke tše nne go tloga bjale, ge a se a lokiša seo le kereke ye, re
neela Wesley, morwa wa ka, godimo go diabolo, go go senywa ga
nama. Madi a Gagwe, Madi a…a Jesu Kriste, le kereke ye, ga a
sa mo šireleditše.”
211 Gommebošego bjoo bja tla. A emaphuluphithing, a re, “Yena
o na le metsotso ye mengwe ye mebedi.” Nako ya tla. Yena a
re, “Bjale, bjalo ka morwa wa ka, Wesley Rasmussen…a re
go phuthego ye, go Wena, Modimo Ramaatlakamoka: Re dirile
ka moka re kgonago go di dira, go ya ka Mantšu a Gago le
ditaele tša wa Gago—wa Gago Morwa, Mophološi wa rena, a
re tlogeletšego tšona. Rena bjale, ke gafela mošemane wa ka,
le kereke ye le nna, godimo go di-…go diabolo, go tshenyego
ya nama ya gagwe, gore soulo ya gagwe e phološwe.” Seo ke ka
moka se boletšego. Ga go selo se ilego pele, beke goba tše pedi,
mohlomongwe kgwedi goba tše pedi.
212 Bošego bjo botee, Wesley wa kgale a babja. Gomme ge a
babja, o ile a tšwelapele a babjababji. Yena o ile a bitša ngaka.
Ngaka a tla godimo gomme amo hlahlofa. Yena o be a na le phišo
ya lekgolo le tlhano. Yena o be a sa kgone go hwetša lebaka la
yona. A no tšwelapele a babjababji. Ngaka a ra, “Mošemane,
ga ke tsebe se se diregilego go wena.” Yena o ile a se tsebe se
a ka se dirago. O rile, “Re tla bitša ngaka ya go ikgetha.” Ba
ile ba bitša ngaka ya go ikgetha, gomme ngaka ya go ikgetha
ya tla ka gare kua. Ba ile ba mo tšeela godimo sepetlele, ba

mo hlahlofa, se sengwe le se sengwe gape. Gomme a re, “Ke
no se kgone go go botša. Mošemane o no—o no lebega a ehwa.”
Mosadi wa gagwe o be a eme fale, a lla, se sengwe le se sengwe
ka mokgwa woo. Gomme bana ba eme go dikologa mpete mo
gohle ka mokgwa woo. Yena a re, “Yena o a sepela. Seo ke ka
moka.” A re, “Morethetho wa gagwe le mohemo, o no ya fase
nako ka moka.”
213 Yena a re, “Bitšang papa.” Oo, ee. Yeo ke tsela ya go e dira.
Yeo ke yona. “Bitšang papa.” Gomme papagwe a kitimela ntle
go ya sepetlele, ka go hlaganela ka nnete, go mmona. Yena a re,
“Papa, nka se kgone bjale, eupša Modimo o kwa mantšu a ka. Ke
tla dira se sengwe le se sengwe se loke. Ke tla lokiša. Ee, ke tla
dira.” Ee, mohlomphegi, ngwanešu. Thwi nako yeo mohemo wa
gagwe wa thoma go boela sekeng.
214 Gomme Lamorena la go latela, o be a le godimo pele ga
kereke. Yena a re, “Ke dirile sebe pele ga Modimo, ka bogoneng
bja kereke ye. Ke ganne go kwa mantšu a modiša. Ke—ke ganne
go kwa letikone mo.” Gomme a re, “Ke kgopela kereke ye go
ntebalela bobe bjo ke bo dirile bjalo ka bjoo.” A re, “Modimo o
bolokile bophelo bja ka.” Ke a le botša, a bea mothalong gabotse.
Ya. Seo ke se o swanetšego go se dira, le a bona. Le a bona?Wena,
ge o ka no e dira ka tsela yaModimo! Le a bona?
215 Bjale, le a bona, tsela ye re dirago, re na le kopano ya lekgotla,
gomme re re, “Go lokile, bjale, a re swanetše go tšwelapele…”
Ga ke re tabarenekele, eupša ke ra batho ba Maporotestanta. Re
ba le kopano ya lekgotla, gomme, “O nagana eng ka Jones? O
nagana gore re swanetše go dira eng ka yena?Ke nagana gore a ka
dira Methodist leloko le lekaonekaone go feta ka mo a dirago go
rena.” Šebao fao. Yeo, yeo ke phošo. Ke ka baka leo ga ra swanela
go latela ditšo tša bona; le mopišopo yo mongwe, re swanetše
go mmitša, moleloko le…Ke eng ye le mmitšago, monna wa
tikologo ka go kereke ye ya Pentecostal? Mopotologi wa tikologo,
gommitša go tla go bona boitshwaro bjamonna yo.
216 Beibele e re botša gore re dire eng. Leo ke lebaka le re sa
šilofalego le dikereke tša bona tša maina. Re dula go lokologa go
tšwa go selo seo. Amene. Ga le nkgalefele, a le a dira? Le se ke la
e dira. Ka moka gabotse. Go molaleng ke tla hwetša dipotšišo tše
botse kudu gosasa bošego. Eupša, go lokile, yeo ke therešo. Le a
bona? Elelwang. Tsebang…
217 Ke bolela se bjale. Lena batho le lego mo go tšwa go dikereke
tša go fapana tša maina, kereke ya gago ya leina, gomme,
ngwanešu, ga ke bolele gore ga o Mokriste. Ga ke bolele gore
kereke ya gago ya leina ga e na le dikete tša Bakriste ba go ratega
ka kua. Ke leka go bolela lebaka leo re sego kereke ya leina. Ka
gore, ke no se ke ka emela yeo. Aowa, mohlompegi. Ka nnete
nka se ke. Ba leka go le botša gore le dire eng. Ge Modimo a
mpiditše go rera Ebangedi, gona ke E rera ka tsela ye Modimo a

mpotšago go e dira. Yeo e no ba tlwa, tsela ye e ngwadilwego mo
ka Beibeleng ye. Ga o bemothalong le Ye, gona ke seo…Modimo
o tla nkahlolela yona. Eupša ge ke—ge ke—ge ke bona phiri e etla,
goba leebana le etla, gomme ka palelwa ke go ba sebotša, gona
Modimo o nyaka nna. Eupša ge ke le sebotša, gona e godimo ga
lena nako yeo. Le a bona?
218 Elelwang, “Kua ka matšatšing a mafelelo, gore dinako
tša kotsi di tla tla, banna e tla ba baithati ba bonabeng,
baikgantšhi, baikgogomoši, barogani.” Le a bona, barogani, “Oo,
bona sehlopha sa diota. Matšatši a mehlolo a fetile. Ga go selo se
se bjalo.” Ke moporofeta wa kgale wa maaka. “Bjale, re a tseba
gore basadi ba rena ba no ba le tlhaologanyo bjalo ka banna ba
rena.” Ga ke ganetše seo le gannyane, eupša Beibele ya Modimo
e rile mmee ka ntle ga phuluphithi. Seo—seo ke se sebotse go
lekanela go nna, le a bona. Yeo ke therešo. Ka moka gabotse.
Le a bona?

Gomme ba re, “Go lokile, bjale, dikereke tša rena tša maina,
re na le batho ba bantši ba ba botse go swana le ge o eya kua
tabarenekeleng.” Ga ke bolele seo le gannyane, eupša Beibele
e ahlola dikereke tša maina. Yeo ke therešo. Gomme, ka fao,
ga ke re ga le na le maloko a makaone ka kerekeng ya lena.
Seo se a makatša. Ke batho ba bakaone. Ba bangwe ba batho
ba bakaonekaone, ke kopana le bona ka go ka moka ga tšona,
Makatoliki le ka moka go kgabola. Ka moka ga bona, ke kopana
le maloko a makaone.
219 Bjale, tsela ye re yago go tliša se bjale, bagwera, ge Morena a
rata, ka go dithuto tše mmalwa tše di latelago, mohlomongwe…
Ke le dira le tsebe gosasa ge eba re swanetše go kitima gosasa ka
morago ga sekgalela goba aowa, le a bona, go e ntšhetša ntle.
Lebaka le re lekago go e dira, ke nyaka go e tliša go lefelo bjale.
Bjale, ge o nyaka go tliša yo mongwe le wena, o amogetšwe ka
go phethega go e dira. Eupša elelwang bjale, le se ke—le se ke
la tloga gomme la no leka go hwetša phošo. Le tle mo…Ke no
bolela go ya ka—ya ka phuthego, le a bona. Ga ke rute se ka ntle
ga phuthego ya kamo, ka gore ke taba yamonna yomongwe. Yoo,
ke modiši wa mohlape woo. Gomme—gomme ke no…[Lefelo la
go se be le selo godimo ga theipi—Mor.]
220 Thwi morago go Genesi, le tla e goga thwi go kgabola, le
go bona moo e lego. Bjale re ya morago go Genesi, go hwetša
ntle lebaka le le go ngwana wa hlaba a bego a ka se tsene ka
phuthegong ya Morena lebaka la moloko wa lesomenne. Ka fao
e tšeago…E tla ba mengwaga ye makgolonne gore sebe seo se
tloge. Ka fao re yago go hwetša ka fao go—go se loke ga ba
batswadi go latwago go bana le bana, ka fao go thomilego ka
go Genesi, le go ya pele.
221 Gomme le…ka gona le tla bona ka fao seo, go ya tsela ka
moka morago, gore Modimo, pele ga go thewa ga lefase, pele

athomo e tee e ka be ya phatloga, morago kua pele fao go ka
tsoge gwa ba seetša sa go phadima se ka tsoge sa tla go beng gona,
Modimo o tsebile sebopša se sengwe le se sengwe se kilego sa ba
godimo ga lefase. A go na le yo mongwe mo…O ka se kgone go
hlatholla se lentšu, wa le kgaoganya fase, le go bolela se lentšu
la go “go se felele” le se rago. Go no swana le go iša khamera
ya gago go—go go sefelele. Feela, go tloga fao go ya pele, moo
ke ka moka. Le a bona? Go se felele! Gomme re ka se kgone, ka
monagano wo o felelago, ra tsoge ra kwešiša se Monagano wa o
safelelego o kgonago go se amara. Le a bona, re ka se kgone go
dira seo. Le, le ka se kgone go se dira. Le a bona? Eupša ge le ka
no hlokomela, la swara ka Moyeng, le ka kgona go e kwa tsela
kgole kua. Gomme—gomme le tle morago mo ka go Lengwalo
gomme le tla bona bjale, le a bona, tsela pele motheo wa lefase o
be o ka bewa.
222 Bjale, Beibele e boletše gore Jesu Kriste e be e le Kwana
ya Modimo. Bjale theetšang sekgauswi ka nnete, ka fao, ge ba
bangwe ba lena ba ka se be ka gare gosasa, go e kwa e fela.
Beibele e boletše gore Jesu Kriste e be e le Kwana ya Modimo,
e hlabilwego go tloga go theweng ga lefase. A yeo ke therešo?
Yena o hlabilwe neng? Go tloga go theweng. Leo ke lefase, ge
le dirwa go tšwa go mokgobo wa diathomo tše di thubjago, go
gogwa go tloga go letšatši godimo, pele e eba seo. Ka gona, pele
fao go e ba athomo ye pele e kilego ya thubega ka letšatšing, ge
ye e le mmejana go tšwa go letšatši, e bego e tla ba mengwaga
ye lekgolo la dibilione tša trilione tše ditrilione trilione morago
pele fao go bile go eba mmejana wa seetša wo motee, Kriste o ile
a hlabiwa. Ge monagano wo mogolo wa Modimo o dula godimo
ga selo setee, ke setšweletšwa se se feditšwego. Ge Modimo a
rile, “A go be le,” se šetše se feditšwe. Ge re tšere mengwaga ye
bilione tše lekgolo e kitimela ntle, e šetše e feditšwe ka pela ge
Yena a e boletše. “Gomme Kwana e hlabilwe go tloga go theweng
ga lefase,” Beibele ya go swana, Moya wa go swana o ngwadile
gomme wa re, “Maina a rena a beilwe ka Pukung ya Kwana ya
Bophelo pele ga go thewa ga lefase.”
223 Ka faomonna yo a ngwadilego pina, “FaoGoLeina Le Leswa
Le Ngwadilwe Fase Ka Letagong,” o bile le dipolelo tše botse,
eupša o be a se mangwalong. Le a bona? Leina leo le ngwadilwe
fase ka Letagong ge lefase…ge pele lefase le ka tsoge la thoma.
Ge Kwana e be e hlabja, maina a rena a ile a bewa godimo ga
Puku ya Kwana ya Bophelo.
224 A nke—a nke ke no le hweletša Lengwalo letee le lennyane. A
le ka kgotlelela motsotso omotee feela? Le no tla kamonaganong
wa ka bjale. Ke nagana gore nka kgona go bula thwi go lona. Ga
ke na le nnete. Gomme bjale ke kgopela tshwarelo go le swarelela
botelele bjo, eupša ke le boditše gore e tla ba gare ga bošego; ga se
gwa befa ka mokgwa woo. Eupša ke—ke no nyaka go—go hwetša
le, Lengwalo le tee feela go leo.

Bulang le nna bjale go Puku ya Baroma gomme ke nyaka
gore le bale le le nna. Bjale, a re boneng, Baroma, ge nka kgona
go e hwetša, e ka no ba thwi mo. Bjale a re hwetšeng Baroma
8, gomme—gomme a re thomeng temana ya 28 ya ya 8 tema ya
Baroma. Gomme ke nyaka le no e bala ka go rapela le nna bjale.
Theetšangmo feela seModimo a se boletšego bjale.

Gomme re a tseba gore dilo ka moka di šomela mmogo
go tše botse go bona ba ba ratago Modimo, go bona ba e
lego…babediwa go ya ka morero wa gagwe.
Ka gore ba a ba tsebetšego pele,…

225 Yeo e go fa…A le ka bala le nna? “Ka gore o…”
Ka gore ba a ba tsebilego pele, gape o be a ba kgethetše

pele (ka moka gabotse) gore ba swane le lebopo la
Morwa wa gagwe, gore a be leitšibolo magareng ga
baena ba bantši.
Ka go fitiša ba a ba kgethetšwego pele, bona gape o

ba biditše: gomme ba a ba biditšego, bona gape o ba
lokafaditše: gomme ba a ba lokafaditšego, bona gape o
ba tagafaditše.

226 Go tloga go theweng ga lefase! Ge Modimo a lebeletše
fase…Bjale, Modimo ga a sepediše ofisi ya Gagwe, a re, “Go
lokile, bjale, Ke ya go…Oo, re ya go dira eng bjale?” Le a bona?
Fao ga go selo…
227 Elelwang, go se loke, sebe, ke toko e fapošitšwe. Diabolo ga a
kgone go hlola. A yo mongwe le yo mongwe, ka moka, le kwešiša
seo? Yeo ke Thuto ya kereke ye. Diabolo ga a kgone go hlola. Yena
o kgona go fapoša se Modimo a se hlotšego. Bjale, phapošo ke
eng? Mo, ka moka le lebega le le ba bagolo, bontši. Theetšang se.
Re batho ba ba nyetšego. Gomme lena banna ba ba nyetšego le
lena basadi le kgona go phela mmogo bjalo ka monna le mosadi,
gomme bona basadi ba no swana le ge ba se ba ke ba tsoge ba
be…Ke dikgarebe, ge feela le dutše le monna wa gago. Yeo ke
therešo. Bjale, ke semolao le molao, gomme ka moka go gabotse.
E beilwe ke Modimo go ba bjalo. Mosadi yo mongwe a ka kgona
go dira tiro ya go swana ya mosadi wa gago; yo motee wa bona,
o lokile pele ga mahlo a Modimo; gomme tiro ya go swana go
mosadi yo mongwe, o ahlotšwe pele ga Modimo, go ya lehung.
Ke eng yona? Toko e fapošitšwe, le a bona, toko e fapošitšwe.
Bjale, diabolo ga a kgone go hlola, eupša o fapoša se Modimo a
šetšego a se hlotše.
228 Maaka ke eng? Ke therešo e fapošitšwe. Yo mongwe o rile,
“Oo, lebelela, e be e le Mokibelo bošego, iri ya senyane, ee,
Bill Branham o be a le ka Jeffersonville,” therešo. “Tlase ka
saluneng ya Antz, a tagilwe,” maaka. E be e le eng? Ke be ke
le ka Jeffersonville. Yeo ke therešo. E be e le toko e fapošeditšwe
go maaka. Le bona se ke se rago? Le a bona, maaka a fapoša
therešo. Ke se sengwe se boletšwemo ke bego ke le gona. Bjale, ge

a rile, “Ka kerekeng, a rera,” therešo. Yeo ke toko. Yena o boletše
therešo. “Ka thabeneng, a enwa,” maaka. Go fapošwa, le a bona,
therešo e fapošitšwe. Le bona se ke se rago? Ka moka go se loke
ke toko e fapošitšwe.
229 Lehu, ke eng? Bophelo, bo fapošitšwe. Bolwetši? Go phelega,
go fapošitšwe. O swanetše go ba yo mobotse, wa go tia monna.
Ka moka gabotse. Ge o babja, ke eng? Go phelega ga gago go
fapošitšwe. Le a bona? Ke tšohle di lego yona. Ke eng? Le kile la
ba ba baswa, ba ba botse basadi; le ba go tia, ba ba botse banna.
Bjale le a šošobana, le a tšofala. Ke eng? Bophelo, bo fapošitšwe,
le a bona, go tla thwi morago go dikologa gape. Le a bona?
Gomme bo swanetše go bowa morago. A go šegofatšwe Leina
la Morena! Modimo o tshepišitše go bo buša morago. Gomme
feela ka nnete ka fao e tla bago—e tla bago (re a tseba e mo),
feela ka nnete ka fao e lego, Modimo o ya go e tliša gape. Yena o
tshepišitše gomme a ena gore Yena o tla dira. Seo ke se se e fago.
230 Bjale, bjang, ke mohuta mang wa batho re swanetšego go
ba bona? Bjale elang hloko ka fao dilo tše di diregago. Bjale,
bao Yena a ba tsebilego pele, Yena o ba biditše; bao Yena a ba
biditšego, Yena o lokišitše bao. Neng? Pele ga go thewa ga lefase,
pele ga ge lefase le ka tsoge la thoma. Bjale, ge re ka kgona go
tšea Lengwalo le gomme ka nnete ra le lokafatša, re ka tšea diiri
go lona, eupša ga—ga re nyake go dira seo. Eupša ka moka go
se loke mo fa, ke toko e fapošitšwe go ba go se loke. Seo ke se
diabolo a se dirago.

Bjale, ge o etla go ngwaga wa boikarabelo, gomme o tseba
se se sego sa loka le se se lokilego, o swanetše go retologa
go tloga go phošo ya gago. Ka gore, o tswetšwe ka sebeng, o
kgoloketšwe bokgopong, o tlile lefaseng o bolelamaaka. Ka gona
o—o tswetšwe gabotse ka tumo ya thobalano, gomme ka gona o
swanetše go tswalwa gape, gore o amogele Tswalo ye mpsha, go
tsena ka Legodimong. Ka gore, mohuta wo wa tswalo o nago le
wona mo…
231 Le bona ka faoHlatse ya Jehofa e tla bago phošo bokgole kua,
go nagana gore Tswalo ye mpsha ke tsogo ya mmele? Le a bona, e
ka se kgone go ba. Le a bona? E swanetše go ba se sengwe…
232 Lona, lena le ka go sekgoba sa nako. Gomme selo se nnoši e
lego sa kaGosafelego ke se sengwe se sego sa ke sa ba lemathomo
goba bofelo. Eng kapa eng e lego ya ka Gosafelego ga se ya ke
ya ba le mathomo, goba e ka se tsoge ya ba le mafelelo. Le a
bona? Ka fao ge o le karolo ya Modimo, Moya wo o lego ka go
wena ga se wa ke wa ba le mathomo goba o ka se tsoge wa ba le
bofelo, gomme o wa ka Gosafelego le Moya wo o lego ka go wena.
Le a bona? Go swana le—le—le lerato la Agapao, gomme le tla
fase go lerato la phileo, gomme le tla fase go lerato la kganyogo.
Le no tšwela pele le eya fase le fase, le fapoga go fihla le etla
go mokgobo wa tlhakahlakano e tee. Go lokile, tsela e nnoši,

Jesu o tlile fase lelere le le swanago, fase mo go topela godimo
le go tšeela morago gape go lebopo lela la godimodimo, go tšwa
go leemo la fasefase; go tšwa lehung go ya Bophelong, go tšwa
bolwetšing go ya go phelegeng, go tšwa go se lokeng go ya go
toko. Le a bona? Yena o tlile go tšwa Godimodimo go ya fasefase,
gore Yena a tliše fasefase go tla Godimodimo. Yena o bile nna
gore ke be, ka mogau wa Gagwe, ke be Yena, mojabohwa wa
Terone ya Letago. Le bona se ke se rago? Dilo tšeo.

Bjale lebelelang. Tsela morago pele lefase le le thoma ka go
tšona diathomo morago kua, ge Modimo a bone se se bego se
eya go direga, thwi kua Yena o go bone, Yena o mpone, Yena o
bone letsetse le lengwe le le lengwe, ntšhi ye nngwe le ye nngwe,
segwegwe se sengwe le se sengwe, monang wo mongwe le wo
mongwe. Eng kapa eng e bego e tla ba sefahlegong sa lefase, Yena
o se bone thwi nako yeo. Nnete, Yena o dirile.
233 Bjale, Yena ga se a ke a re, “Ke tla romela Morwa wa Ka fase
gomme ka Mo dira a hwe, gomme mohlongwe yo mongwe o tla
Mo kwela bohloko. Gomme e tla ba taba ya go kwela bohloko,
mohlomongwemogongwe yomongwe a ka phološwa.”
234 Yena o tsebile pele gore ke mang a tla phološwago! Ee,
mohlomphegi. Yena o rile, “Esau Ke mo hloile, gomme Jakobo
Ke a mo rata,” pele o tee a ka tsoge a ba le sebaka go netefatša se
ba bego ba le sona, ka gore Yena o tsebile se ba bego ba le sona.
Yena o tsebile. Yena o tseba se sengwe le se sengwe. Yena o tsebile
se o tlago go se dira, pele o tswalwa, goba ge lefase le thoma.
235 Bjale lebelelang. Bjalo ka ge le tseba, ke—ke—ke nna monna
wa sethunya. Ke—ke rata dithunya. Gomme mosadi yo mongwe
ka Texas, ke a dumela ke Texas, o ntlišeditše Swift, pedi
masomepedi Swift. Kamehla ke be ke nyaka e tee. Ke be ke nyaka
go e hlodišiša. Ke sethunya se sennyane sa go thunya ka maatla
kudu. Ke masomepedipedi kolo, kolo ya masomenneseswai
leroro. Gomme o ka kgona go hlahlela ye ka seatla. Bjale, fakitori
e re, “O se e dire; kotsi kudu.” Eupša o ka kgona go hlahlela
kolo yela ka seatla go dikgato tše diketetlhano ka motsotswana,
gomme wa no fela o sa se swere ka lefelong la sona. Dikgato
tše dikete tlhano ka motsotswana, seo ke maele ka motsotswana.
Ka mantšu a mangwe, lenong le dutše, dijarata tše makgolopedi.
O thunya lenong, bona mafofa a fofa pele sethunya se ka be sa
go raga. Le a bona? Yeo, eupša se tšee, karolo ya mpapatla ya
senyenkula lemeno, gomme tsena ka leroleng la gago, gomme
tšhela yeo kudu go fetiša ka kua, feela go lekanela gore o
ka kgona go e swara ka senyenkula lemeno; gomme o thunya
thakadu e dutše mafelelong a moago mo, e no dula gomme ya
go lebelela. Molato ke eng? Kolo e šwalalane, e sepela ka lebelo
kudu. Gomme—gomme o kgona go bea lakane gare ga mo le
kua, gomme o ka se ke le go bona tshetlana ye nnyane e wela
godimo ga lakane. E no boela morago; e sego go—go melora,
melora ya bolekheno, eupša e ya kgojana go feta yeo. E boela

morago go diesiti tša setlogo tše di dirago koporo le llota ye e
lego ka kua. E boela morago go swana le ge e be e le lekgolo la
bilione ya mengwaga ya go feta. Bjale, kolo ye nnyane še, dithoro
tše masomenne seswai tša kolo ye le swerego ka seatleng sa ka,
gommemotsotswanawo o latelago e boetše morago go se e bego e
le sonamengwaga ye lekgolomilione ya go feta. Gomme ge lefase
le ka kgona go ema mengwaga ye mengwe ye milione tše lekgolo,
e tla ba morago go go thoro ya kolo gape, e ka kgona go tlišwa
morago thwi, ka gore e tla dira thwi ka go koporo.

236 Bjale lebelelang se Modimo a se dirilego, gomme ka gona le
tla Mo rata. Ka gona le tla ya gae, gomme mosong la robala llata
gannyane. Gomme—gomme le—le tla Mo rata go feta mehleng.
Bjale, Modimo ke Rakonteraka. Ke ba bakae ba tsebago seo?
Yena keMoagi. Kamoka gabotse. Theetšang sekgauswi ka nnete.
Bjale, Modimo morago ka kua, goba, ba re…Bjale re ya go
tšea kgopolo ya yona ya maletelanya. Modimo, mengwaga ye
dibilione tše lekgolo ya go feta, ge Yena a eya go dira lefase,
go lokile, Yena o nno thoma. Bjale, Yena o bile…Yena o bile le
kgopolo ka monaganong wa Gagwe.

237 Bjale le ya gore, “Ge Yena e le yo mogolo bjalo, Ngwanešu
Branham, Yena o dumeletše bjang diabolo go tsoge a dira sebe?”
Go lokile, Yena o tsebile, pele diabolo a ka tsoge a hlolwa, gore
o be a tla ba diabolo. Letago! Bjale ke ikwela bodumedi. Oo,
nna! Yena o tsebile, pele diabolo a hlolwa, gore o be a tla ba
diabolo. Bjale le a botšiša, “Go reng ka seo?” Le re, “Ka baka
la eng A mo dumeletše go ba daibolo?” Gore Yena a netefatšwe
go ba Modimo. Ka baka le Yena a e dirilego. “Ka baka la eng fao
go tsogile gwa ba go se loke? Ka baka la eng?”

238 Go bile eng pele, Mophološi goba sebe? Go bile eng pele?
Mophoši. Go bile eng pele, Mofodiši goba motho wa go babja?
Ka baka la eng go dumeletšwe go ba modiradibe? Ka gore
dikgopolo tša Gagwe ke Mophološi. Ge fao go se gwa tsoge
gwa ba modiradibe, Yena o be a ka se tsoge a tsebja bjalo ka
Mophološi. Haleluya! Yena o kgona go dira dilo ka moka di
tatologe go dikologa go ya go letago la Gagwe. “A mmopi wa
pitša a ka re go…Goba, a pitša e ka kgona go re go mmopi
wa pitša, ‘O ntirile bjalo?’” Ke mang a lego lebileng? Ke mang
a swerego letsopa? Ke mang diatla tša gagwe go le go ka go lona?
Paulo o rile, “Oo, monna wa lešilo, a Yena ga se a bolela gore
Yena o tsošitše Farao ka baka la wona morero wo?” Nnete. Yena
o tsebile. Pele ga ge go eba lefase, O tsebile gore eng e tla ba
eng. Gomme Yena o dumeletše gore fao go be sebe, gore Yena
a be Mophološi. Yena o dumeletše gore fao go be bolwetši, gore
Yena a beMofodiši. Yena o dumeletše fao gore go be lehloyo, gore
Yena a be Lerato. Nnete, Yena o dirile. Yena ke Modimo, gomme
tšeo ke dikgopolo tša Gagwe. Gomme Yena o swanetše go ba le
se sengwe go pealatša dikgopolo tša Gagwe.



KA BAKA LA ENG RE SE KEREKE YA LEINA? 55

239 O be o ka tsoge wa tseba bjang gore fao go be go le bošego,
o be o ka tsoge wa tseba bjang ge fao go le se sengwe? Ge ka
moka e be e le seetša sa letšatši, o be o tla tseba bjang go na le
bošego? Go na le bošego, ka fao e kgona go netefatša go na le
seetša mosegare. Nnete, fao se gona. Amene. Le bona se Yena a
se dirilego?
240 Eupša ge Yena a be a le morago kua, pele ga go thewa ga
lefase, pele Yena a tšere letšatši la gagwe la kgale gomme A le
šuthišetša go dikologa naledi ye ya kgale ye re phelago godimo
ga yona bjale, lefase le, gomme Yena a e kgoloka godimo mo ka
letšatši, gomme a e robatša go dikologa letšatši. A re, šele letšatši.
Yena o e kgoloka ka lehlakoreng le, gomme a dire gore a lekelele
fao lebaka la mengwaga ye lekgolo la bilione. Yena o be a dira
eng? Digase. Yena o sepeletše go dikologa lehlakoreng le, Yena
o dirile se sengwe gape. Yena o be a dira eng kua? Photeše ye
nngwe. Yena a sepelela ntle ka tsela ye, gomme Yena o be a dira
eng? Yena o be a dira khalisiamo. Yena o be a dira eng? Yena o be
a dira wena le nna. Yena o be a dira eng? Bjalo ka rakonteraka
a ala ntle ka moka tša gagwe pedi ka nne le tša gagwe pedi ka
seswai, mašela a gagwe, mathoko a gagwe, o be a tseba feela gore
ke meago ye mekae a bego a eya go e aga. Gomme re dirilwe ka
elemente tše lesometshela tša lefase, gommeYena o be a dira rena
kamoka, le gore ala ntle kua pele lefase le ka tla ka gare. Gomme
Yena…A ka be a be a le arošeng nako yeo; ga ke tsebe gore e
be e le eng. Yena o be o direla eng gauta, koporo, le mphiri, le
meetse, le ka moka dilo tšeo? Yena ke Rakonteraka. Yena a ka
ba…Moagi, Yena o be a ala se sengwe le se sengwe ntle kua, a
na le se sengwe le se sengwe se ripša le go beakanywa. Ge Yena
a na le se sengwe le se sengwe se dirilwe, e bile feela phatlogo ye
kgolo ya bolekheno. Yena o tlogetše tšona dibolekheno tše kgolo
di alamela kua lebaka la mengwaga ye milione tše kgole, go dira
khalisiamo. Ke eng? Ke karolo ya gago.
241 Gomme ka gona, pele ga ge go ka ba thoro e tee ya bophelo
lefaseng le, mebele ya rena e be e robetše mo. Haleluya! Pele
lerotholodi le tee la monola le ka tsoge la tla lefaseng, re be re
robetše mo. Ge Adama a be a sepela godimo le fase tšhemong
ya Edene, ke be ke robetše mo. Amene. Ee, mohlomphegi. Oo,
letago! Ge Bakerubi, dinaledi tša moso di opela mmogo, gomme
barwa ba Modimo ba goelela ka lethabo, ke be ke robetše mo ke
nno letela mohemo wa bophelo go tla. Ke be ke le mo. Yena o
ntirile mo, o dirile mmele wa ka o robetše mo. Ee, mohlomphegi.
Ge o be o se, o tšwa kae? Huh? O fihlile bjang mo? Modimo
o o robaditše mo. Modimo o o dirile. Re dirilwe go tšwa go
dielemente tše lesometshela: petroliamo, poteše, le seetša sa
cosmic, le eng gape. Le a bona, re be re robetše mo.
242 Ka gona go diregile eng? Ka gona Modimo o rile go Moya
wo Mokgethwa, re tla no tšea ka lebopo la seswantšho, “Bjale
O ya pele, gomme O ya go dira lerato go lefase lela. Ka gore,

Nna ke lerato, gomme O setšweletšwa sa Ka, kafao O ya go dira
lerato go lefase.” Gomme Moya wo Mokgethwa wo mogolo, re a
nagana, go tšwa ntle kua; feela ka lebopo la seswantšho bjale. E
be e se ka tsela yeo. Gobane, Moya wo Mokgethwa le Modimo ke
morerowa go swana ka bowona, morerowa go swana ka bowona,
Motho. Ntshwareleng. Gomme e no bolela gore Yena o lahletše
diphego tša Gagwe go dikologa lefase, Yena a thoma go alamela.
Go alamela moo ke eng? Go swana le kgogotshadi go matswiana
a yona, e kunkuretša, e dira lerato, “Ko, ko, ko.” Oo!
243 “O bophelo, etla pele!” Yena o goeleditše. Yena o lebeletše go
dikologa. “Ke nyaka botse lefaseng le. Etla pele, seetša!” Moya
woMokgethwa o a sepela. Gomme geYena a dirile, ka lebelela; go
tla, moetšana go theoga thaba godimo, godimo go tla khalisiamo
e tšhologela fase, gomme e hlakana le poteše. E tatologela ka
go eng? “Bophelo, bo tla pele!” Gomme letšoba le lennyane la
Paseka le ntšhetša hlogo ya lona godimo ka tlase ga letlapa. “Etla
mo, Tate, lebelela lela.”
244 “Seo se lebega botse. E no tšwela pele go alamela.” Yena o
alamela ntle matšoba. Yena o tlišitše ka moka dimela ntle. Yena
o tlišitše ntle bophelo bja diphoofolo. Dinonyana di fofetše ntle
go tšwa leroleng. Ka morago ga lebaka, godimo gwa tla monna le
mosadi; godimo gwa tla monna, gomme monna o be a le mmogo
monna le mosadi. E sego ye e nago le dithobong mmogo tša
monna le mosadi, bjale. Feela, o be a no ba ka go yena, fao go
be go le moya wa bosadi.
245 Ge o tšea monna yo a sadifaditšwego kudu, a ka no ba ka
moka gabotse, a thekgile godimo ka moka gabotse, eupša fao
go se sengwe se fošagetše. Gomme ge o tšea mosadi, o nyaka go
remamoriri wa gagwe le go apara para ya diaborolo, le go tšwela
ntle kua, gomme, “Šegofatšang Modimo, ke tla le botša!” Fao go
se sengwe se fošagetše. Mosadi o na le moya wa bosadi, gomme
monna ke ramešifa. Re tseba seo. Gomme le tseba seo. A mosadi
o lebega gabotse, a leka go ba, a dira bjalo kamonna?
246 Ka baka la eng, ke be ke dutše nako e tee, ke be ke le
mohlokomela diphoofolo tša lešoka mo, gomme ke be ke dutše
peseng gomme ke eya godimo gomme ka phasola mosadi yola
leotong, ka seatla sa ka, ke bolela le yena, gomme ke be ke sa
tsebe e be e le mosadi. Yena o be a rwele ye tee ya dikefa tše
tša boratoutou, le para ye kgolo ya dikokolose ka mokgwa woo,
gomme ke be ke dutše thwi morago kua, gomme o be a bolela se
sengwe le se sengwe ka se sengwe se dirilwego. Yena o rile, “Le a
tseba,” gomme yena o rile, “gomme bošego bja go feta,” gomme
go lebega makgwakgwa ka fao a bego a kgona go ba, a kgoga
sekerete. Yena o rile, “Bošego bja go feta, ke a le botša, moisa
yola o theletše, godimo ntlhoreng ya selo sela. Yena o rile, ‘Nna!’
Yena o tlile a thelela tlase go kgabola kua.” A re, “Ga se ka ke ka
sega kudu bjalo ka bophelong bja ka.”

247 Gomme ke be ke sega, le a tseba, kamokgwawoo. [Ngwanešu
Branham o dira modumo wa legoswi—Mor.] Ka re, “Mošemane,
yeo e be e le ye tee, a e be e se yona?” Ke dutše fale ke bolela ka
mokgwa woo. Gomme ge a be a se a tšea go tloša selo seo le go
šišinya hlogo ya gagwe, gomme o be a na le mmopo godimo kua,
gore e be e le mosadi. Ga se ka ke ka ikwela bonnyane bjalo ka
bophelong bja ka. Ka—ka re, “A omosadi?”

Yena a re, “Ka baka la eng, nnete!”
248 Ka re, “Ntshwareleng.” Ga se ka ke ka bona se sebjalo. Bjale,
yeo, yeo ke therešo.
249 Ke bone leswao letšatši le lengwe, se sa go nyaka go
ntswikinya. Se be se na le leswao le legolo godimo, le
re, “Bahumagadi ba loketše go apara diaparo.” Ka gopola,
“Tumišang Modimo ka sela.” Le a bona? Eupša, ka tla go hwetša
ntle, e be e no na mohuta wo mongwe wa diaparo tše ba šetšego
ba di dirile, le a tseba. Ke—ke be ke gopola gore ka nnete ba be ba
eya go apara diaparo. Ka nnete ke dirile. Ya re, “Bahumagadi ba
loketše go apara diaparo.” Ka re, “Tumišang Modimo ka bona.
Seo ke se sebotse. Seo, ka nnete ke lebogaMorena ka seo.” Eupša,
le a bona, e be e no ba mohuta wa diaparo tše ba šetšego ba di
dirile, se sengwe. E be e swanetše go ba se sengwe sa go segiša, a
e be e se sona, ka nageng ye? Kamoka gabotse.
250 Ka gona ge Adama a etla godimo. Gomme ka gona Adama o
be a lebega bodutu, ka fao Yena a tšea kgopo go tšwa lehlakoreng
la gagwe gomme a dira Efa, setšwa go sengwe sa gagwe. Yena a
dira…Yena a tšea moya wa bosadi go tšwa go Adama, gomme
a o bea ka mosading, moya wa lerato, bosadi, go loka, boleta.
Gomme Yena a tlogela moya wa digoba ka go Adama. Bjale, ge
fao go le se sengwe go fapana, fao go phapošo felotsoko. Bjale,
gomme ka gona bona bobedi e be e le yomotee.
251 Gomme ka fao a re nong go tšea terama ye ye nnyane gona
pele re tswalela. Mo go tla…Mo, ke Adama o tšea Efa ka letsogo
gomme ba sepelela ntle. Ke no rata setori se. Gomme ba sepelela
ntle, le a tseba. GommeEfa a re, “Oo, rato, o ra gore o na le?”

“Ee, ke rereletše yeo.”
“Eupša yela o e bitša eng?”
“Yela e bitšwa pere. Uh-huh.”
“Yela ke eng?”
“Yela ke kgomotshadi. Uh-huh.”
“O e rereletše leo?”
“Ya. Uh-huh.”

252 “Tšela o di bitša eng kua, tšona tše pedi di dutšego mola ka
dihlogo tša tšona mmogo?”

“Tšela ke dinonyana tša lerato.”

253 “Oo, ke a bona. Ke a bona.” Gomme go ya pele ka mokgwa
woo. “Gomme ke eng ye godimo mo?”

“Ke bitša yeo, yeo, le ye mo.”
254 Gomme, “Oo, ke a bona. Uh-huh. Seo ke se sebotse.” Gomme
tau e a rora. “Yela o e bitša eng?”

“Yela ke tau.”
“Ye ke eng?”
“Nkwe.”

255 Gomme, oo, bjalo ka… “Oo, ke a bona.” Go no swana le
dikatsana, le a tseba, gomme di ngaola go dikologa.
256 Ka fao, ka morago ga lebakana, a lebelela go dikologa. O
rile, “Rato, lebelela mola, letšatši le a theoga. Ke nako ya go ya
kerekeng.”

Le a tseba, fao go no ba se sengwe ge letšatši le dikela, o
nyaka go rapela. Ge o sa ye kerekeng bošego bjoo, o nyaka go
tsena ka kamoreng, wa bala Beibele. Ke ba bakae ba ratago go
dira seo, go tloga go bowena? Le a bona? Go no ba ka go monna
go dira seo. O swanetše go dira seo.

“Nako ya go ya kerekeng.”
257 Bjale, ga se ba ke ba re, “Bjale, ema motsotso bjale, bjale,
Jones ke wa Assemblies, gomme re ba…” Aowa, e be e se selo
sa go swana le seo nako yeo, ka fao ba nno ya godimo. Ba be
ba se na le kereke, setulo se sebotse go dula godimo ga sona ka
mokgwa woo. Ba be ba no ya godimo ka tlase ga kerekekgolo ya
dikota, le go khunama fase.
258 Gomme Ntikodiko e be e lekeletše godimo ka dithokgweng.
Le a bona? Ke kgona go kwa Lentšu le bolela fase gomme le re,
“A bana ba Ka ba ipshinne ka bobona godimo ga lefase, lehono,
leoMorenaModimowa lena a le filego lona?”
259 “Ya, Morena, re ipshinne ka borena lehono.” “A ga se ra
dira, rato?”
260 “Ee. Ee, moratiwa, re dirile.” “Morena, ka nnete re leboga
Wena. Bjale ke ipea fase go robala.” Le a bona? Gomme a bea
letsogo la gagwe le legolo ntle, gomme o robala fase, godimo ga
letsogo la gagwe, gomme o robatša nkwe fase le tau fase, le se
sengwe le se sengwe go robala; ka khutšo kudu.
261 Ka faoModimo o tla fase gomme Yena o tla fase, oo, sehlopha
sa Barongwa, Gabariele, tlholo ya Gagwe ya Legodimo. Ka fao
ba a tla tlase gomme ba tsabela ka ntlha tša menwana gabonolo
ka nnete go ya ka kamoreng ya marobalo, le a bona, lebelela go
dikologa. Gabriele o rile, “Etla mo, Tate. Etla mo. Lebelela mo.
Šo yena.Mo, mo go letše bana baGago ba robetšemo.”
262 Ke ba bakae ka mo ba kilego ba ya thoko ya mpete, ba
bangwe ba lena bomme, lena le papa mmogo, gomme a lebelela
go mošemane yo monnyane, mosetsana yo monnyane, gomme le

no eletšana yo motee go yo mongwe, “A ga a—a ga a lebege bjalo
ka wena, ka tsela ye le ka tsela yela?” A le kile la dira seo? Ka
baka la eng, nako ye ntši ke a ya gomme ka re go Meda, ka bolela
ka Joseph. Yena o tla re, “Bill, o na le phatla ya godimo bjalo
ka wena.”
263 “Ya. Eupša, Meda, o na le mahlo amagolo bjalo ka wena.” Ka
baka la eng? Yena ke karolo ya sa rena setšw-…Ke setšweletšwa
sa ya rena—ya rena kopano.
264 Bjale, gomme Tate o rile, a kgona go bolela se ka se. A re,
“O a tseba…” Gomme Gabriele o rile, “O a tseba, o no lebega
bjalo ka Wena.” Ke ka mokgwa wo Modimo a lebegago; lebelela
bowena. Ke ka mokgwa wo Modimo a lebegago. Yena o lebega
bjalo ka wena. O ngwana wa Gagwe. Ke ba bakae ba tsebago
seo? Le a bona?
265 Bjale hlokomelang. Lebopo la fasefase la bophelo re nago
nalo ke eng? Segwegwe. Lebopo la godimodimo la bophelo
re nago nalo ke eng? Motho. Ka nnete. Gomme lebopo la
godimodimo ke eng? Gomme le no fela le etla go tšwa fasefase,
go ya pele godimo, go tloga go segwegwe go ya go se le go ya
go sela, le go ya go nonyana, go fihla, go ya pele, ka go mabopo a
godimodimo a bophelo, go fihlela e etla go lebopo la godimodimo
le ka kgonago go tla, ka gona le be le dirilwe ka seswantšho sa
Modimo. Fao ke lena. Gomme mosadi ga se a dirwa ka seswantšo
saModimo, eupša ka seswantšho samonna. Le a bona?

Bjale, bjale, fao ke bona. GommeModimo o lebelela go bona,
a re, “Ee, ba lebega—ba lebega go ratega.”
266 Seo e be e le eng, ngwanešu? Ba be ba se ba swanela go
hwa. Yeo e be e no ba khalisiamo ya mathomo ya go tlala
seatla, poteše ya mathamo, gomme se sengwe le se sengwe se
thomile ka mokgwa woo. A ga se se sebotse? Eupša sebe se tlile
mmogo gomme sa senya seswantšho. Bjale, keModimo…Ke eng
Modimo o se dumeletše go dira? Ka baka la eng A se dumeletše
bjalo ka ge re bolela ka sona lebakana la go feta? Yena o se
dumeletše gore Yena a kgone go netefatša gore Yena e be e le
Mophološi. Yena o se dirile. Yena o dumeletše bolwetši go direga,
Yena a kgone go netefatša gore Yena e be e le Mofodiši. Yena
o dumeletše lehu go direga, go netefatša gore Yena e be e le
Bophelo. Le a bona? Yena o dumeletše dilo tše mpe go direga,
go netefatša gore Yena o be a lokile, se Yena a bego a le sona.
Re tla…
267 Le bolela ka go opela setori sa topollo! Ka baka la eng,
ngwanešu, ge Jesu a etla, ye—ye Kereke e tla ema ka kua godimo
ga merumo ya lefase le le go opela setori sa topollo, ge Barongwa
ba tla inamiša dihlogo tša bona, ba sa tsebe se re bolelago ka
sona. Go lokile, ga se ba ke ba lahlega. Ga ba tsebe se re ilego ra
se kgabola. Re tseba gore go ra go reng go timela le go hwetšwa.
Oo, a re ka goelela ditumišo tša Gagwe! Yena ga se Mophološi



60 LENTŠU LEO LE BOLETŠWEGO

go bona. Ga se ba ke ba nyaka phološo ye e itšego. Yena e be
e se Mofodiši go bona. Aowa. Letago! [Ngwanešu Branham o
phaphatha diatla tša gagwe makga a mahlano—Mor.] Yena e be
e se—Yena e be e se Bophelo go bona. Nnete e be e se. Bona ga se
ba ke ba hwa ka sebeng le dikarogong. Rena re be re, gomme re
dirilwe go phela. Fao ke rena. Re ka reng, ka dikorone tša rena di
rotšwe, “Oo, wena o Moruti Semang-mang”? Aowa, aowa, aowa,
aowa, aowa. Ka moka letago go Yena! Yeo ke yona. Fao ke lena.
Ka gona re tla bolela setori sa ka fao re fenyago. Re tla e kwešiša
bokaonekaone pele le pele.
268 Ka gona, ka gona seo kua, ka gona go diregile eng? AModimo
nako ye a nno re, “Go lokile, gape Nka no senya gabonolo ka
moka poteše ya Ka le khalisiamo. Ka moka e sentšwe”? Aowa,
aowa. Yena o tsebile gore e be e eya go ba ka tsela yeo.

Bjale, bjale, ge Moya woMokgethwa o ntirile se ke lego sona,
gomme ke ja dijo le go bea morago ka mmeleng wa ka, le go aga
godimo go se ke lego sona bjale. Bjale, go le bjalo, ke dirilwe
ka lebopo. Seswantšho se sengwe le se sengwe se Modimo a se
bonego, pele ga go thewa ga lefase, go gola, se diregile. Le a bona?
Se tlile pele ka mosadi, bjalo ka ge Yena a rile se tla dira; nako ye
e latelago, se tlile pele go tšwa go Modimo. Se tlile nako yeo, ka
mosadi; se tlile nako ye, ka Monna. Le a bona? Se tlile nako yeo,
ka tumo ya thobalano; se tlile nako ye ka Lentšu le le boletšwego
la Modimo. Le a bona?
269 Fa, bjale, a se sengwe se ka kgona go nkgobatša? Aowa,
mohlomphegi. Fao ga go selo se ka kgonago go re gobatša. Paulo
o rile, “Le sa dilo tša bjale, dilo tše di tlago, bolwetši, lehu; ga se
gona se ka kgonago go re aroganya le lerato la Modimo le le lego
ka goKriste.” Fao ga go selo se ka kgonago go re aroganya.
270 Bjalo ka ge ke boletše setori se sennyane. Ke no ba meriri
ye mehlano go ba ralefatla, ka go felela. Gomme ke be ke kama
yeo e sego mekae mo nako ye nngwe, mosadi wa ka a re, “Billy,
gabotse o ralefatla.”

Ka re, “Eupša ga ka lahlegelwa ke e tee wa yona.”

Yena a re, “O kae?”
271 Ka re, “E be e le kae pele ke eba le yona?” Le a bona? “Kae
kapa kae e bego e le gona pele ke e ba le yona.”

Bjale, fao go bile e tee,mengwaga ye lekgolo ya go feta,meriri
ye e be e se fao le gatee, eupša e be e le mo ka leroleng. A yeo
ke therešo? Ka gona e ka ba mengwaga ye masometlhano ya go
feta, ya thoma go tla godimo ga hlogo ya ka. E tšwa kae? Go tšwa
leroleng. Gomme bjale e boela morago mo e bego e le gona. A yeo
ke therešo? E be e se gona, ka gona ya ba gona, bjale ga e gona.
Ke eng? Ke eng se e dirilego se e lego sona? Modimo! Fao ke Yena.
O thadile seswantšho, o rile, “Yeo ke tsela yeKemo nyakago.”

272 “O Lehu, lebola la gago le kae? Lebitla, phenyo ya gago e
kae?” Le ka no mpoloka le tee la matšatši a go tloga mo. Ga ke
sa tsebe. Eupša, ngwanešu, ke tla be ke se ka hwa. Ke tla le botša
seo. Aowa, mohlomphegi. Oo!

Re tla tsoga! Haleluya! Re tla tsoga!
Ka moso wola wa tsogo, ge ditšhipi tšhireletšo
tša lehu di robilwe,

Re tla tsoga! Haleluya! Re tla tsoga!
Fao ga go selo se ka kgonago go nthibela go tsoga. Fao ga

go matimone a go lekanela ka go hele ka moka a ka kgonago
go nthibela go tsoga. Fao ga go selo felotsoko go lekanela se ka
nthibela go tsoga. Ke na le tshepišo yaModimo. Ke na leMoyawo
Mokgethwa. Ke na le Zoe, Bophelo bjo Bosafeleng bja Modimo,
bjo bo khutšitše ka mo. Setoto se sa kgale se tšwa kua, gomme
Modimo o nkalametše go tšwa mobung. Gomme ge Yena Yo a
nkalametšego go tšwa mobung…
273 Ge ke eba wa mahlalagading, bjale, nako le nako ke kwa
tshipi ya kereke, Se sengwe se be se bolela le nna, mošemane
yo monnyane wa nthathana. Morongwa o boletše go tšwa
sethokgweng, a re, “O se ke wa tsoge wa nwa goba go kgoga. Ke
na le mošomowa gago go o dira. O se ke wa tšhilafatša mmele wa
gago, goba go kitima go dikologa le basadi le dilo. Wena, Ke na
le se sengwe gorewena o se dire ge o eba yomogologolo.”

“O mangWena? O mangWena?”
274 “O tla tseba kudu ka seo moragorago.” Morago ga lebakana,
šo Yena o a tla. Yena o be a lekeletše godimo kolobetšong. Yena o
itaetše ka Boyena. Yena o ipolela ka Boyena. Yena o a araba. Ke
Mmona a eme kua, felotsoko, go seatla se sengwe le se sengwe.
275 O ya go dira bjang, ge Yena a ntirile se ke lego sona, ntle le go
ba le kgetho ye e itšego le gatee…? Ga se ka tsoge ka ya morago
kua gomme ka re, “Bjale, Charlie Branham, nyala Ella Harvey
gomme le tliše nna go tšwa lefaseng.” Aowa, mohlomphegi. Ga
se ka ke ka tsoge ka ba le kgetho yeo.Modimo o dirile seo.

Gomme ge Yena a ntirile se ke lego sona, ntle le kgetho; go
kaakang go fetiša, geMoyawola woMokgethwa o eya go alamela
godimo ga ka, gomme ke re, “Ya, Morena,Wena oMohlodi wa ka.
Ke a Go rata, gomme ke Go amogela bjalo ka Mophološi wa ka!”
O ya go ntshwara bjang ka leroleng lela? O no se kgone go e dira,
ngwanešu. O no se kgone go e dira.
276 Modimo ga se a ke a tsoge a bopa seripa setee sa khalisiamo,
goba poteše, goba eng kapa eng gape, seo se kilego sa—sa
senyega. “Ka moka ba Tate a Mphilego bona, pele ga go thewa
ga lefase, ba tla tla go Nna.” Wee! Ke ikwela o ka re nka goelela;
ka nnete ke a dira. “Ka moka ba Tate a Mphilego bona ba tla go
Nna, gomme ga go le o tee wa bona a tlago go lahlega, eupša
Ke tla se tsošetša godimo gape ka tsogong.” Ke kwele Yena a
bitša, ge ke etla go Yena. Ba ka kgona bjang go ntshwara ka

leroleng la lefase? Fao ga go baboloki ba go lekana lefaseng go
mpepetletša sefahlegong ka garafo, ba ka tsogego ba ntshwara
ka leroleng la lefase. Ke tla tsoga letšatši le lengwe gomme ka
ema ka go swaneng le Yena, ke hlatswitšwe ka Mading a Gagwe,
ke tswetšwe ke Moya wa Gagwe! Haleluya! Ebang le ka moka
dikereke tšamaina le nyakago; ke tla tšea Jesu. Amene!
277 Monna wa inšorentshe o tlile go nna. Wilmer Snyder,
mogwera yo mobotse wa ka. Yena o rile, “Billy, ke nyaka go go
rekišetša pholisi ya inšorentshe.”
278 Ka re, “Ke šetše ke na le yona.” (Mosadi wa ka a lebelela go
dikologa,mo o ka rego o re, “O bolelela engmaaka,mošemane?”)

A re, “O na le inšurentshe?”

Ka re, “Ee, mohlomphegi.”

A re, “E na le khamphani efe? Yona ke eng?”
279 Ka re, “Netefatšo ye e šegofetšego, Jesu ke wa ka, oo,
a tatsopele ya letago le Lekgethwa! Mojabohwa wa phološo,
serekwa keModimo, setswalwa keMoya, sehlatswiwa kaMading
a Gagwe.”
280 Yena a re, “Ke ye botse, Billy, eupša e ka se go bee ka serapeng
sa mabitla.”
281 Ka re, “E tla ntšhetša ka ntle.” Haleluya! Ga ke tshwenyege
ka go ya kua; ke go tšwela ka ntle.
282 Ka fao, ke na le inšorentshe ye e mpotšago, “Ke tla tliša
godimo. Ka moka ba Tate a Mphilego bona ke ba Ka.” Ga ke
tshwenyege ka se papa wa ka a se dirilego, se mama wa ka se
dirilego, se eng kapa eng e bego e le sona. “Ka moka ba Tate a
Mphago ba tla tla go Nna, gomme ga go motho yo a ka kgonago
go tla ntle le ge Tate wa Ka a mo goga.” Haleluya! Yena o be a ba
gogela eng? “Ke ba tsebetše pele pele ga go thewa ga lefase. Ge
Ke bolaya Kwana, ke mmolaile le Yena.” Amene. “Ke kgethetše
pele Kereke.” Ke eng ye e nago le kgethelopele? Kereke. O tsena
bjang ka Kerekeng? “Ka Moya o tee ka moka re kolobeletšwa ka
Mmeleng wo motee.” Yena o tsebile, pele ga go thewa ga lefase,
gore re be re tla ba fao. “Gomme bao Yena a ba tsebilego pele,
Yena o ba biditše. Bao Yena a ba biditšego, Yena o ba lokafaditše.
Bao Yena a ba lokafaditšego, Yena o šetše a ba tagafaditše.”
283 Ka go Dipuku tša Modimo, Yena o boletše gore Yena o tla
kopana le nna thwi kua. Ga go bodiabolo kamoka go tšwa heleng
ba ka tsogego ba ba thibela go tla thwi kua, ka gore Modimo o
šetše a boletše bjalo, gomme seo se a e rarolla. Ge…Mengwaga
ye bilione tše lekgolo pele lefase le ka be la bopša, dinaledi
tša moso di opela mmogo gomme barwa ba Modimo ba goa ka
lethabo, pele fao go eba go thewa ga lefase. Le a bona? Pele fao go
eba go the-…Gomme bona Barongwa le se sengwe le se sengwe
ba be ba thabile, ba goa ka yona, pele fao go eba go thewa ga

lefase. Diabolo o ya go ntshwara bjang ka leroleng la lefase? O
no se kgone go e dira. O a rereša.
284 A re boneg, bjale. Ye ke nako ya botemokrata ke nago nayo,
godimomo. Ye ke metsotso ye masomepedi go fihla go lesometee.
Yeo ke feela metsotso ye masomepedi go fihla go lesome. A
yeo ke therešo, Ngwanešu Wood? Yeo ke therešo, metsotso ye
masomepedi go fihla go lesome. A yo mongwe le yo mongwe o
thabile?

Oo, ke ikwela go sepelela pele,
Ke ikwela go sepelela pele;
Legae la ka la Legodimo le phadima le botse,
Gomme ke ikwela go sepelela pele.

Oo, ke ikwela go sepelela pele,
Ke ikwela go sepelela pele;
Legae la ka la Legodimo le phadima le botse,
Gomme ke ikwela go sepelela pele.

285 Le rata tšona dikoša tša kgale kamokgwawoo? Fao e be e fela
e le e tee ya kgale re bego re tlwaetše go opela ka yona, “Mogau
le kgaogelo di nkhweditše. Fao Naledi ya Moso e be e kganya.”
Ke eng yeo, Kgaetšedi Gertie? A re boneng. Ka fao…Ke eng,
Ngwanešu Neville? Le a bona, se sengwe, “Mogau le kgaogelo
di nkhweditše. Fao Naledi ya go Phadima ya Moso e laetša a
Gagwe…?…go ntikologa.” Uh-huh. Ya. “Ka sefapanong.” Re
fe tšhune ka yeo, kgaetšedi, yeo, Kgauswi Le Sefapano. Etla
godimo mo, Ngwanešu Neville. Oo, ke rata tše. Ke ba bakae ba
ratago tšona tša kgale tša go šušumetšwa dikoša? Le ka kgona
go ba le ka ka moka morethetho tlhaganelo wa go tabogela
godimo le nyakago. Mphe ye, “Mo ke fao mogau le kgaogelo di
nkhweditšego.” Yeo ke yona.Kamoka gabotse, ka bobose bjale.

Jesu, mpoloke kgauswi sefapanong,
Moo mothopo wa bohlokwa,
Mahala go ka moka, moela wa phodišo,
O ela go tšwa thabeng ya Khalibari.

Ka sefapanong, ka sefapano,
Eba letago la ka go ya go ile;
Go fihla soulo ya go hlatlošwa ya ka e tla
hwetša

Khutšo mošwa noka.
286 [Ngwanešu Branham o thoma go hama Kgauswi Le
Sefapano—Mor.] Oo, a botse bjang! Nagana ka bjona! Go ka reng
ge fao go be go se Mophološi? Go ka reng ge re be re se na le
Lentšu le? Go ka reng ge Yena a be a se a go bitša? Go ka reng
ge Yena a be se a go tsebela pele, gomme o be o le ka ntle mo
ka go lefase lohle bošego bjo? A le a Mo rata? Oo, nna! Le se ke
la lebala ditirelo mosong wo, bjale, ka masometharo go tšwa go
senyane.

Ka sefapanong, ka sefapanong,
Ebe letago la ka go ya go ile;
Go fihla soulo ya go hlatlošwa ya ka e tla
hwetša

Khutšo mošwa…
287 Bjale re fe tšhune ya Sekgoba Ka Mothopong. Koša ye botse
ye ya kgale, “Go sekgobaMothopong.” Ke ba bakae ba e tsebago?
“Sekgoba, sekgoba, ee, go sekgoba, sekgobaMothopong.” Ge le e
dira bjale, ka go homola e no fihlelela godimo, ka thoko ga gago,
gomme o šišinye seatla le yola ngwanešu. Le a tseba, go sekgoba
bjalo sa ka moka Mamethodist. Go sekgoba sa Mabapist. Go
sekgoba sa Mapentecost. Go sekgoba sa rena ka moka bjale,
Mothopong. Ke ba bakae ba tsebago koša ya kgale? Oo, nnete o
a dira. Ba bangwe ba lena ba nako ya kgale bjale, ye ke ye botse,
koša ya kgale ya Kentucky bjale.

Sekgoba, sekgoba (šišinyang diatla), ee, go
sekgoba,

Go sekgoba sa gago Mothopong;
Sekgoba, sekgoba, ee, go sekgoba,
Go sekgoba sa gago Mothopong.
Oo, sekgoba, sekgoba, go sekgoba se sentši,
Go sekgoba sa gago Mothopong;
Oo, sekgoba, sekgoba, ee, go sekgoba,
Go sekgoba sa gago Mothopong.

288 Bjale, ke le swaretše semaka se sennyane. Ka moka dithero
tša moragorago, le dipuku, le se sengwe le se sengwe, di tla
rekišwa ka mafelong a mangwe a kereke, beke ye e tlago, ka
dikopanong; ditheipi le se sengwe le se sengwe, le ka moka, ka
sebopego se sebotse sa sengwalwa. Go tla ba le tafola morago
kua ka morago, ka go e tee ya dikamora. Gomme sengwalwa,
dithero tša moragorago, le tše dingwe tše botse dingwalwa tše di
ilego setlogong, ka go dipuku tše mpsha, kgatišo ye mpsha, di tla
bewa godimo, gomme ka—ka mafelong a moago, Laboraro le le
tlago le bošego.

Bjale re letetše ye—ye botse nako Moreneng. Etlang, le
rapela, bjale. Bjale, bitšang balwetši le batlaišwa ba lena, ba
ngwaleleng lengwalo. Ba tlišeng ka mo. Re tla no…Modimo
o tla no sepela ka maatla. Gomme re a tseba gore Yena o tla e
dira bjale.
289 Bjale ke ile go yo mongwe le yo mongwe ke tsebago ka yena,
a nago le se sennyane. Ge fao go le se sengwe ka ntle ga tsela
bjale, le a elelwa, ke le boditše nako ye telele ya go feta, re be
re eya go se otlollela godimo. Gomme ke a tseba gore le tseba
gore fao go moya wa go fapana mo go feta wo o bego o le kua.
Le a bona? Le a bona? Le a bona? Yeo ke therešo. Bjale, le se o
dumelele wa tloga gape. Ke le laela pele ga Jesu Kriste, le se o
tlogele wa tloga. Dulang thwi mo le wona, le a bona, e nong go

swara se sengwe le se sengwe se šidiletšwe thwi tlase gomme le
sepelele thwi pele. Ke lena baena. Ga e tsoge ya ba ngwaneno
goba kgaetšedi yo a dirago eng kapa eng ya go fošagala; ke moya
wola wa diabolo o tsena ka kua. Le a bona, o ya go dikologa.
Gomme e no kwela bohloko ngwanešu goba kgaetšedi, gomme o
tsebe gore ke Sathane a tsenego ka gare. Ge o na le maikutlo ka
yona, ntšhetša ao ka ntle ga gago thwi ka potlako, le a bona, e
tla go tsenya ka kankere. Ee, a tla dira. Kafao, eya kgole go tloga
go wona. E nong go elelwa.

Go sekgoba, sekgoba, sekgoba se se ntši,
Fao go sekgoba sa Mamethodist, sekgoba sa Mabaptist,

kamora ya Presbyterian. Go sekgoba sa kamoka.
Sekgoba, sekgoba, ee, go sekgoba,
Go sekgoba sa gago Mothopong.

290 Ke ba bakae ba elelwago koša ya rena ya kgale ya go
šwalalana, gona?

Tšea Leina la Jesu le wena,
Ngwana wa bohloko le madimabe;
Le tla go fa thabo le khomotšo,
Le tšee gohle mo o yago.

Ke duma o ka re le ka kgona go dula le rena, Ngwanešu
Jeffreys, wena le Kgaetšedi Jeffreys, le bašemane mo, le ka moka
ga bona.

Gomme ka gona Leineng la Jesu go a
khunagwa,

Go wa go ikala maotong a Gagwe; (Oo, nna!)
Kgoši ya dikgoši Legodimo re tla Mo rweša
korone,

Ge leeto la rena le fedile.
Tšea Leina la Jesu le wena,
Le tšee bjalo ka Kotse lehono;
Oo, ge moleko o batamela kgauswi,
Hema Leina le Lekgethwa leo ka thapelo.

Oo, ke rata leo. A ga le dire? Leina lela la go makatša la Jesu!
Bjale, a re emeng thwi bjale, ge re opela bjale. Kamoka gabotse.

Tšea Leina la Jesu le wena,
Ngwana wa bohloko le madimabe;
Le tla…
[Ngwanešu Branham o bolela le Ngwanešu
Neville—Mor.]

O bose bjang!
Kholofelo ya lefase le thabo ya Legodimo;
Leina le bohlokwa (O Leina le bolokwa), O
bose bjang!

Kholofelo ya lefase le thabo ya Legodimo.

291 Ye ke phapano ye nnyane bjale. A re nong go inamiša dihlogo
tša rena bjale, gomme, nnete ka go homola, a re emišeng seatla
se tee. Re re:

Leineng la Jesu go a inangwa,
Go wa go ikala maotong a Gagwe,
Kgoši ya dikgoši Legodimo re tla Mo rweša
korone,

Ge leeto la rena le fedile.
Leina le bohlokwa, O bose bjang!
Kholofelo ya lefase le thabo ya Legodimo;
Ee, Leina le bohlokwa, O bose bjang!
Kholofelo ya lefase le thabo ya Legodimo.

292 Ka dihlogo tša rena go tšwelapele di inamišitšwe, re re…
[Ngwanešu Branham o thoma go hama Tšea Leina La Jesu Le
Wena—Mor.] 

